
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (`ᐅᐳᕋᐃᔭᓐ): ᒥᓂᔅᑕ ᑲᑦᑐᖅ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 140-1(6): ᐃᖅᑲᖅᑐᐃᔪᓕᕆᓂᕐᒧᑦ ᑕᓚᕖᓴᐅᔭᒃᑯᑦ ᑲᑎᒪᑎᑦᑎᒍᑎᑦ 
 
ᓯᕗᓕᖅᑎ ᐸᐅᓗᓯ ᐅᑲᓕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᓄᓇᑦᑕ ᐅᖓᓯᒋᓐᓂᖓ ᐊᒻᒪᓗ 
ᐱᔪᒪᓂᕆᔭᕗᑦ ᐅᖃᖃᑎᖃᖃᑦᑕᕐᓗᑎᒃ ᐃᓄᓐᓂᒃ ᐱᒻᒪᕆᐅᑎᓪᓗᒍ ᓴᓐᖏᔪᒥᒃ ᑐᓐᖓᕕᖃᑦᑎᐊᕐᓂᕐᒧᑦ 
ᑐᑭᓯᒋᐊᕈᑎᒃᓴᐅᔪᓂᒃ. 
 
ᑕᒪᒃᑯᐊ ᑐᕌᒐᕆᔭᐅᔪᑦ ᐃᓱᒪᒋᓪᓗᒋᑦ, ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᐊᑐᓕᖅᑎᑦᑎᓯᒪᔪᑦ ᐊᒻᒪᓗ 
ᐱᓕᕆᕙᓪᓕᐊᓪᓗᑎᒃ ᐊᑐᖃᑦᑕᕐᓂᐊᕐᓗᑎᒃ ᑕᕐᕆᔭᐅᑎᑦᑎᒍᑦ ᑲᑎᒪᓂᕐᒧᑦ ᐅᖃᖃᑦᑕᐅᑎᔾᔪᑎᒃᓴᒥᒃ ᓴᖅᑮᓂᐊᖅᑐᓂᒃ 
ᑖᒃᑯᓇᓐᖓᑦ ᐃᖅᑲᖅᑐᐃᕕᒻᒥ ᐊᒻᒪᓗ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐊᒻᒪᓗ ᓄᓇᕗᒻᒥ ᐃᖅᑲᖅᑐᐃᕕᒻᒥ 
ᐊᔪᐃᓐᓇᑲᓐᓂᕐᕕᐅᔪᒥ. 
 
ᑕᒪᒃᑯᐊ ᒫᓐᓇᐅᔪᖅ ᖃᐅᔨᓴᖅᑕᐅᔪᑦ ᑕᒪᒃᑯᓇᓐᖓᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᐅᔪᓂᒃ ᐊᒻᒪᓗ ᐃᖃᓗᓐᓂ 
ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐊᒻᒪ ᑕᒫᑕᒫᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᒪᒃᑯᐊᓄᖓ ᐃᖅᑲᖅᑐᐃᕕᒻᒥ 
ᐊᓂᑎᑕᐅᓂᖏᓐᓄᑦ ᐊᒻᒪᓗ ᐊᓯᖏᓐᓂᒃ ᐃᖅᑲᖅᑐᐃᕕᒻᒥ ᐱᔭᒃᓴᐅᔪᓄᑦ. 
 
ᐅᖃᖅᑎ, ᒪᓕᒐᓕᐅᖅᑎᓪᓗ, ᖁᕕᐊᖃᑎᖃᕈᒪᕗᖓ ᐃᓕᑕᕐᓯᓂᕐᒧᑦ ᑕᒪᒃᑯᐊ ᐊᒃᓱᕈᕐᓂᕆᔭᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᑕᒪᒃᑯᐊ ᐊᑐᖅᑕᐅᔪᓐᓇᕐᓯᓂᐊᕐᒪᑕ ᐃᖅᑲᖅᑐᐃᕕᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐅᑲᓕᒃ, ᑲᑎᒪᔾᔪᑎᒃᓴᖅ 2, ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓂᒃ ᐅᖃᐅᓯᒃᓴᓕᑦᑕᖃᖅᐸ? 
ᐱᑕᖃᓐᖏᑉᐸᑦ, ᑲᔪᓯᒋᐊᕐᓗᑕ ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 468-1(6): ᒪᓕᒐᒃᓴᖅ 1 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᖁᔭᓕᔪᒪᓪᓗᖓ ᐊᒻᒪᓗ ᐃᓄᐃᑦ ᖁᔭᓐᓇᒦᕈᒪᓪᓗᒋᑦ 
ᐃᑲᔪᕐᓂᖃᖃᑦᑕᓚᐅᖅᑐᓄᑦ ᑲᑎᒪᔨᕋᓛᖑᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ 
ᕿᒥᕐᕈᑎᓪᓗᒋᑦ ᒪᓕᒐᒃᓴᖅ 1. 
 
ᐅᖃᖅᑎ, ᐊᒥᓱᑦ ᑎᒥᐅᔪᑦ ᐊᒻᒪᓗ ᐃᓄᐃᑦ ᐃᓱᒪᒥᓐᓂᒃ ᐅᖃᕈᓐᓇᕐᓯᖃᑦᑕᓚᐅᖅᑐᑦ, ᐃᓱᒪᒋᔭᒥᓐᓂᒃ, 
ᐃᓱᒪᓗᒍᑎᒋᔭᒥᓂᒃ ᐊᒻᒪᓗ ᐅᖃᐅᓯᕆᔪᒪᔭᒥᓂᒃ ᑖᒃᑯᓄᖓ ᑲᑎᒪᔨᕋᓛᓄᑦ. ᑕᐃᒪᓕ ᖁᕕᐊᒃᐳᖓ 
ᐃᓚᐅᔪᓐᓇᓐᖑᐊᑕᕐᓯᓇᖃᑦᑕᓚᐅᕋᒪ ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᖃᑦᑕᖅᑎᓪᓗᒋᑦ ᑲᑎᒪᔨᕋᓛᖑᔪᑦ ᐃᖃᓗᓐᓂ. 
 
ᐊᒃᓱᐊᓗᓪᓗ ᐅᐱᒍᓱᓚᐅᖅᑐᖓ ᑕᒪᒃᑯᐊ ᐊᖏᕐᓯᒪᑦᑎᐊᕐᓂᖏᓐᓄᑦ ᓄᓇᕗᒻᒥᐅᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ 
ᐱᐅᔪᒥᒃ ᐃᓕᓐᓂᐊᖅᑐᓕᕆᓂᕐᒥᒃ ᐱᔭᐅᖃᑦᑕᕐᓂᐊᖅᑐᓂᒃ ᐅᕕᒃᑲᕆᔭᑦᑎᓐᓄᑦ. 
 
ᐅᖃᖅᑎ, ᖃᐅᔨᒪᔪᖓ ᐱᔭᕆᐊᑭᑦᑑᖏᒻᒪᑦ ᐃᓄᒋᐊᓂᒃ ᓇᖏᕐᓯᖃᑦᑕᕐᓗᓂ ᐊᒻᒪᓗ ᓇᒻᒪᒋᓐᖏᑕᒥ ᐅᖃᕐᓗᓂ 
ᒐᕙᒪᒃᑯᓐᓄᑦ. ᖃᐅᔨᒪᔪᖓ ᐊᒥᓱᑦ ᐊᒃᓱᕈᖃᑦᑕᓚᐅᖅᑐᖅ ᐅᖃᕋᓱᐊᖅᑐᑎᒃ. ᐅᖃᖅᑎ, ᐊᔾᔨᒌᓐᖏᑦᑐᓂᒃ 
ᐃᓱᒪᖃᐅᕋᑦᑕ ᖃᓄᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᓂᐊᕐᒪᖔ ᐊᒻᒪᓗ ᖃᓄᖅ ᐊᖅᑭᒃᓯᒪᓂᐊᕐᒪᖓᑕ ᐊᒻᒪᓗ 
ᐱᑎᑕᐅᖃᑦᑕᕐᓂᐊᕐᒪᖓᑕ. 
 
ᐃᓚᖏᓐᓂᒃ ᐊᖏᖃᑎᒋᑦᑐᐃᓐᓇᐅᔪᓐᓇᔮᓐᖏᑦᑐᒍᑦ. ᑭᓯᐊᓂᓕ, ᐅᒃᐱᕈᓱᒃᑐᖓ ᑕᒪᒃᑯᐊ ᑲᑎᒪᔨᕋᓛᖑᔪᑦ 
ᑲᑎᒪᖃᑎᖃᖃᑦᑕᕐᓂᖏᑦ ᓱᑲᓐᓂᕐᓴᐅᓕᖅᑐᑦ ᐊᒻᒪᓗ ᐊᐃᒃᕙᔾᔪᑕᐅᔪᓐᓇᖅᑐᑎᒃ ᐃᔨᕐᓯᒪᓐᖏᑦᑐᒥᒃ. ᑕᐃᒪᓕ 
ᓂᕆᐅᓐᓂᖃᑦᑎᐊᖅᐳᖓ ᒐᕙᒪᒃᑯᑦ ᒪᓕᓐᓂᐊᕐᓂᖏᑦ ᐃᓱᒪᒋᔭᐅᔪᓂᒃ ᐅᖃᐅᓯᕆᔭᐅᖃᑦᑕᓚᐅᖅᑐᓂᒃ ᑕᐅᕗᖓ 
ᐅᑎᖅᑎᓪᓗᒋᑦ. 
 
ᐅᖃᖅᑎ, ᐃᓕᑕᕐᓯᔪᒪᕗᖓ ᐃᑲᔪᕐᓂᖃᓚᐅᕐᓂᖏᓐᓄᒃ ᓄᓇᕗᒻᒥ ᐃᓕᓴᐃᔨᐅᔪᑦ ᑲᑐᑦᔨᖃᑎᒌᖏᓐᓂᒃ, ᐃᖃᓗᓐᓂᕐ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐅᐃᕖᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ, ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒌᖑᔪᑦ. 
 
ᐃᓕᑕᕐᓯᓂᖃᕈᒪᕗᖓ ᐃᓄᓐᓄᑦ ᑕᐃᒃᑯᓄᖓ ᐅᖃᐅᓯᖃᖃᑦᑕᓚᐅᖅᑐᓄᑦ. ᐅᑯᐊᖑᔪᑦ ᒥᐊᓕ ᐅᐊᓪᒪᓐ ᐊᒻᒪᓗ 
ᐊᖏᔪᐊᖅ ᐊᓂ, ᑳᓚᐃ ᐊᓇᕈᐊᖅ, ᒫᑕᓕ ᕆᐊᓐᕗᕈ, ᐊᔪ ᐲᑕ, ᑳᓪ ᒪᒃᓖᓐ ᐊᒻᒪᓗ ᔫᓇ ᑭᓕ. 
 
ᖁᔭᓐᓇᒦᕈᒪᒻᒥᔭᒃᑲ ᐊᑐᓂᑦ ᐊᒻᒪᓗ ᐊᑕᖏᕐᓗᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑲᑎᒪᖃᑕᐅᔭᖅᑐᕈᓐᓇᖃᑦᑕᓚᐅᕐᒪᑕ ᐅᖃᕆᐊᖅᑐᖅᑐᑎᓪᓗ ᕿᒥᕐᕈᓂᖃᖅᑎᓪᓗᒋᑦ ᐊᒻᒪᓗ ᑕᐃᒃᑯᐊ ᐃᓄᐃᑦ 
ᐅᐸᖃᑦᑕᓚᐅᖅᑐᑦ ᐅᖃᕆᐊᖅᑐᖃᑦᑕᓚᐅᖅᑐᑦ. ᖁᔭᓐᓇᒦᒃ. ᐅᖃᖅᑎ. 
 
>> ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 469-1(6): ᑕᓗᖅ ᑎᑎᖅᑯᒐᐃᑦ ᑕᓗᖅᔪᐊᕐᒥ ᒥᖅᓱᒐᐃᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᔪᒪᕗᖓ ᐅᖃᐅᓯᖃᕐᓂᐊᕐᓗᖓ ᐅᓪᓗᓐᓂᒃ 
ᒪᕐᕈᓐᓂᒃ ᐅᖃᐅᓯᕆᖃᑦᑕᕐᓯᒪᓕᖅᑕᕐᓂᒃ. 
 
ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᓄᓇᖁᑎᒋᔭᕐᓂᒃ ᑕᓗᕐᔪᐊᒥᒃ ᑕᐃᒃᑯᐊ ᐅᖃᕈᑎᓗᒋᑦ ᐊᕐᓇᖏᑦ ᑕᓗᕐᔪᐊᕐᒥᐅᑦ. 
ᑕᐃᒪ ᒥᕐᓱᕐᕕᒃᑕᖃᕐᒪᑦ ᐊᑎᖃᖅᑐᑦ ᑕᓗᖅ ᓴᓇᐅᒐᖏᑦ ᑕᓗᕐᔪᐊᓂ ᐊᒻᒪᓗ ᐅᓇ ᒥᕐᓱᒐᐅᔪᖅ ᑎᒍᒥᐊᖅᑕᕋ  

ᓴᓇᔭᐅᓚᐅᖅᑐᖅ ᐊᕐᓇᖏᓐᓂᒃ ᑕᐃᑲᓂ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᔭᒃᑲ ᑕᒪᒃᑯᐊ 
ᓴᓇᑦᑎᐊᕐᓯᒪᔪᒻᒪᕆᐊᓗᒻᒪᑕ. ᑕᒪᒃᑯᐊ ᓴᓇᐅᔭᐅᓯᒪᔪᑦ ᒪᓕᒃᑐᒋᑦ ᐃᓄᐃᑦ ᐅᓂᒃᑳᖅᑐᐊᖏᑦ. 
 
ᐅᓇ ᐊᒫᓐᖑᐊᖅᑐᖅ ᓄᑕᕋᕐᒥᒃ, ᐃᓄᓐᖑᐊᖑᓐᖏᑦᑐᒐᓗᐊᖅ ᑭᓯᐊᓂᓕ ᓴᖅᑭᔭᖅᑎᑦᑎᒻᒪᑦ ᐅᓂᒃᑲᖅᑐᐊᖑᔪᓂᒃ 
ᐃᓄᓐᓄᑦ. ᐅᐱᒋᔪᒪᔭᒃᑲ ᑕᓗᕐᔪᐊᒥ ᐊᕐᓇᖏᑦ ᑕᒪᒃᑯᓂᖓ ᒥᕐᓱᒐᐅᔪᓂᒃ. 
 
ᑕᑯᔪᒪᕙᒃᑲᑦᑕ ᓴᓇᐅᒐᓪᓚᒃᑖᓂᒃ ᐃᔾᔪᐊᕐᓯᓂᐅᖏᑦᑐᒧᑦ ᐊᒻᒪᓗ ᑕᒪᒃᑯᐊ ᐊᒃᓱᐊᓗᒃ ᐱᐅᔪᑕᐅᒻᒪᑕ ᐅᖃᖅᑎ, 
ᐊᒻᒪᓗ ᐱᐅᔪᒻᒪᕆᐊᓗᓪᓗᑎᒃ. ᖃᖓᑐᐃᓐᓇᖅ ᑲᑎᒪᔨᐅᖃᑎᒐ ᑕᓗᖅᔪᐊᕐᒨᕋᐃᑉᐸᑦ, ᑕᐃᑲᓂ ᐃᓪᓗᑕᓕᒃ 
ᑕᐅᔭᐅᔪᒥᒃ ᑕᓗᒃ, ᐅᐸᒃᑲᔭᖅᑲᑦ ᑕᐃᓐᓇ ᓴᓇᕕᐅᔪᖅ. ᐊᑦᔨ̀ᒋᖏᑦᑐᕈ `ᓗᔭᕐᓂᒃ ᓴᓇᖃᑦᑕᖅᑐᑦ ᑎᑎᖅᑐᒐᓐᓂᖅ. 
ᖁᕕᐊᓱᒻᒪᕆᑉᐳᖓ ᐃᓕᑕᕆᔭᕆᐊᖏᓐᓂᑦ ᐊᕐᓇᐃᑦ ᑕᓗᖅᔪᐊᕐᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 470-1(6): ᒥᑦᑎᒪᑕᓕᒻᒥ ᐊᖅᓴᒥᒃ ᐸᑦᑕᑐᖅᑏᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒃᐸᒃᓴᖅ ᐅᖃᐅᓯᖃᓚᐅᕐᕋᓚ ᐹᓯᑲᑉᐹᑎᓂᑦ ᒥᑦᑎᒪᑕᓕᒃᒥᐅᑕᓂᑦ; 
ᐅᖃᐅᓯᕆᓂᐊᕐᓚᐅᕋᓗᐊᕋᒃᑭᑦ ᐊᑎᖏᑦ ᐱᒍᒃᑭᑦ. ᐱᓯᒪᓕᕋᒃᑭᑦ ᓵᓚᖃᑦᑐᒥᓃᑦ ᐊᖅᓴᖅᑎᐅᔪᑦ ᐹᓯᑲᑉᐹᑎᑦ. 
 
ᓂᐅᓪ ᕼᐃᐊᓐᑐᓴᓐ, ᔨᐅᕆ ᐋᕆᐊᖅ, ᐋᑐᓘ ᐋᕆᐊᖅ, ᔨᒥ ᐱᑦᓯᐅᓛᖅ, ᒪᑎᐅ ᕗᕐᒋᓴᓐ, ᓴᐃᒪᓐ ᓴᖑᔭ, ᔭᐃᒥᓯ 
ᐆᑐᕙ, ᑯᕆᔅ ᒥᖅᑯᓵᖅ, ᔨᒥ ᑯᓄᒃ, ᐊᒻᒪᓗ ᐱᐅᕆ ᓴᐃᒨᓂ. ᑖᒃᑯᖑᔪᑦ ᐱᓐᖑᐊᖅᑏᑦ ᓵᓚᖃᑦᑐᒥᓃᑦ ᐹᓯᑲᑉᐹᑎᓄᑦ 
ᐱᓐᖑᐊᓂᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐊᖅᕚᓪᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 471-1(6): ᑮᓇᐅᔭᓕᐅᕈᑎᖃᖅᑐᑎᑦ ᑐᑦᑐᓂᐊᖅᑏᑦ ᓴᓪᓕᓂ 
 
ᐊᖅᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓚᑦᑎᐊᕙᒃᑯᑦ ᐃᓘᓇᖏᓐᓄᑦ. ᓯᓚᑦᑎᐊᕚᓗᒃ 
ᐃᓯᖅᓯᒪᑐᐃᓐᓇᕐᕈᕗᒍᑦ ᐃᖅᑲᓇᐃᔭᕋᑦᑕ. ᐅᖃᖅᑎ, ᑐᑐᓂᒃ ᑮᓇᐅᔭᓕᐅᕈᑎᖃᓐᓂᖅ  ᓴᓪᓕᓂ, 
ᐊᐅᓚᑕᐅᑦᑎᐊᖅᑐᒻᒪᕆᐊᓗᒃ. ᑐᒃᑐᓯᒪᓕᖅᑐᑦ ᒫᓂᖃᐃ 3 ᑕᐅᓴᓂᑦ ᑐᑦᑐᓂᒃ. ᐊᒻᒪᓗ ᐃᖅᑲᓇᐃᔭᖅᑎᑎᓪᓗᑎᒃ 
ᐅᖓᑖᓄᑦ 40 ᓄᓇᖃᑦᑑᔪᓂᒃ ᐋᑦᑐᐸᑦᑐᐃᑦ ᑐᑦᑐᓂᒃ, ᑐᑦᑐᓕᐊᖅᐸᑐᓪᓗ ᐊᒻᒪᓗ ᓂᕿᖏᓐᓂ ᐊᒡᒍᐃᓪᓗᑎᒃ, 
ᓂᕿᓕᐅᖅᑎᖃᑦᑐᑎᓪᓗ ᐃᒐᔾᔪᑎᖃᑦᑎᐊᖅᑐᑎᓪᓗ ᐃᖅᑲᓇᐃᔭᖅᕕᒋᔭᖏᓐᓂ ᑐᑦᑐᓄᑦ. 
 
ᐃᖅᑲᓇᐃᔭᖅᑎᖃᒻᒪᑕ ᐅᖓᑖᓄᑦ 40 ᐃᓄᓐᓂᑦ, ᐊᒻᒪᓗ ᐃᖅᑲᓇᐃᔮᒃᓴᓂᒃ ᓄᐃᑦᑎᕙᑦᑐ ᑕᒃᑯᑎᒎᓇ. ᓴᓪᓖᑦ 
ᐃᓄᖏᑦ ᖁᕕᐊᒋᔭᖃᒻᒪᕆᑉᐳᑦ ᑕᒪᑐᒥᖓ. 

ᑮᓇᐅᔭᓕᐅᕈᓐᓇᐅᑎᖃᕋᒥᒃ ᐃᖅᑲᓇᐃᔮᒃᓴᖅᑕᖃᑦᑎᐊᖏᒻᒥᒻᒪᑦ. 700-ᓚᖑᒻᒪᑕ ᐃᓄᐃᑦ ᓄᓇᓖᑦ ᓴᓪᓖᑦᓂ ᐊᒻᒪ 
40-ᖑᑎᓪᓗᒋᑦ ᐃᖅᑲᓇᐃᔭᖅᑐᐃᑦ ᐊᒃᓱᐊᓗᒃ ᑕᒪᓐᓇ ᐃᑲᔪᕐᓂᖃᒻᒪᑦ ᓄᓇᓕᓐᓄᑦ. 
 
ᐊᐱᖅᓱᕈᑎᖃᑦᑎᓪᓗᖓ ᓱᒻᒪ ᐅᖓᑖᓄᑦ ᑐᑦᑐᒍᓐᓇᖏᒻᒪᖔᑕ 6 ᑕᐅᓴᓐ, ᐅᖃᓚᐅᕐᒪᑕ ᐱᔪᒪᔪᖃᖅᓯᒪᔫᒐᓗᐊᕐᕉᖅ 
ᓂᐅᕕᐊᒃᓴᖃᖃᑦᑕᕐᓗᑎᒃ ᑐᑦᑐᒥᓂᕐᓂᒃ ᖃᓪᓗᓈᓂ. 
 
ᐴᖅᑲᑦᑕᐅᓂᖏᑦ ᑐᑦᑐᐃᑦ ᓂᕿᖏᑦ ᐸᐃᐹᖑᕙᑉᐳᑦ. ᑕᑕᑎᕆᔪᓐᓇᖏᒻᒪᑕ ᐴᖅᓴᖏᓐᓂᑦ, ᐅᖁᒪᐃᓪᓕᒐᐃᒻᒪᑕ, 
ᖃᑕᒃᑯᑎᒃ, ᐊᑐᕋᒃᓴᐅᒍᓃᖅᑐᑎᒃ. ᑐᒃᓯᕋᑦᑑᒐᓗᐊᑦ ᐴᒃᓴᓂᒃ ᓱᕋᑦᑕᐅᑎᒋᖏᓂᖅᓴᓂᒃ, ᐅᖓᑖᓄᑦ 
ᑐᑦᑐᒐᓱᐊᖃᑦᑕᕈᓐᓇᕐᓂᐊᕐᒪᑕ 6 ᑕᐅᓴᓐ ᐅᖓᑎᐊᔾᔪᖓᓄᓪᓘᓐᓃᑦ. 
 
ᐱᑦᔪᑎᒋᔭᖓ ᐅᖓᑖᓐᓄᑦ ᑐᑦᑐᖃᑦᑕᕐᓗᑎᒃ 6 ᑕᐅᓴᓐ ᑕᐃᑲᓂ ᕿᑭᖅᑕᖓᓂ, ᑐᑦᑐᖃᓗᐊᕐᓕᕋᐃᒻᒪᑦ ᓂᕆᖏᓐᓂᑦ 
ᓄᖒᑦᑎᓗᐊᓕᖃᑦᑕᕐᒪᑕ ᐊᒻᒪᓗ ᑳᓕᖅᑐᑎᒃ, ᐊᑯᓂᐊᓗᓪᓗ ᑐᑦᑐᐃᑦ ᐊᒥᓱᕈᑦᑎᑕᐅᓇᓱᓕᖃᑦᑕᕐᒪᑕ. ᑕᐃᒪᐃᒻᒪᑦ, 
ᓴᓪᓕᒥᐅᑕᐃᑦ ᖃᐅᔨᒪᓇᓱᒃᑎᐊᖅᑐᑦ ᑐᑦᑐᐃᑦ ᐊᒥᓲᓗᐊᕐᓕᓐᖏᒃᑲᓗᐊᕐᒪᖔᑕ ᑐᖁᕋᑐᐃᓐᓇᓂᐊᖏᒻᒪᑕ. 
 
ᓈᒻᒪᓈᖅᓯᑉᐸᑦ, ᐊᐱᖅᓲᑎᖃᓐᓂᐊᕐᒥᔪᖓ ᐱᔪᓐᓇᕐᒪᖔᑕ ᓱᕋᒃᓴᕋᐃᖏᑦᑐᓂᒃ ᐴᒃᓴᖏᓐᓂᑦ, ᐊᑐᖅᑕᐅᒐᔭᖅᑐᓂᒃ 
ᑭᖑᓪᓕᕐᒥ ᑐᑦᑐᒐᓱᐊᓕᖅᑲᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐃᒃᑲᕐᕈᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 472-1(6): ᓇᓄᐃ ᐊᒥᓱᕈᓗᐊᓕᕐᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐃᓅᓱᒃᑑᔮᓐᓂᖅᓴᐅᕙᓪᓚᐃᔪᖓ ᐅᓛᖓᓂ 
ᐅᓪᓗᑐᐃᓐᓇᐅᑉ. ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᑲᓂᓂᐊᕐᓱᖓ ᒥᑦᓵᓄ ᓇᓄᓕᕆᔭᖅᓄ ᐋᓯᑦ. 
ᒪᖅᕉᓐᓂ ᑭᒡᒐᑐᖅᑖᑲᓂ ᓇᓄᐃᓪᓗ ᐊᒥᓱᖑᐸᓪᓕᐊᑐᐃᓐᓇᖅᓱᑎ ᐊᒻᒪ ᓇᓄᐃᑦ ᐹᖃᑎᒌᑉᐸᓕᖅᓱᑎ 
ᑐᖁᖃᑕᐅᑎᓪᓗᑎ ᓴᓪᓗᒋᐊᓪᓚᐅᓕᖅᓱᑎᓪᓗ ᐱᔾᔪᑎᒋᑦᓱᒍ ᓂᕿᑦᓴᑭᖅᓱᒧᑦ. 
 
ᓄᓇᐃᓪᓗ ᑐᖁᕋᖅᐸᓪᓕᐊᑎᓪᓗᒋ, ᐊᑯᓂᕈᓘᓂᐊᕐᓱᓂᓗ ᐊᒥᓱᖑᐸᓪᓕᐊᓂᐊᖅᓂᖏᓄ. ᐃᓄᐃᓪᓗ ᐅᑭᐅᖅᑕᖅᑐᒥ 
ᖃᐅᔨᒪᑦᓱᑎ ᐃᒪᐃᒻᒪ ᓂᖅᔪᑏᑦ ᑐᖁᐃᓐᓇᐸᒻᒥᔪᐃᑦ, ᐊᒥᓱᖑᓗᐊᓕᕋᐃᒻᒪᑕ ᑐᖁᕋᖅᐸᒻᒥᔪᐃᑦ, ᑭᓯᐊᓂᓗ 
ᓇᖕᓄᑕᐅᕙᓐᓂᐊᖅᓱᑎᓪᓗ ᐊᑑᑎᔭᐅᓗᓂ ᐊᖑᓇᓱᖕᓂᐅᔪᖅ ᖃᑦᓯᐅᓂᕆᔭᖏᓄ ᑲᔪᓯᖃᓂᓴᐅᓂᐊᕐᒪᑕ ᑕᒪᓐᓇᓗ 
ᖃᐅᔨᑎᐅᓪᓗᓂ ᑕᐃᒪᖓᓂᐊᓗ ᓯᕗᓂᕆᓯᒪᔭᑎᖕᓂ. 
 
ᑭᒡᒐᑐᖅᑕᒃᑲᓂ ᑲᖏᖅᑐᒑᐱᖕᒥ ᕿᑭᑦᑕᖅᔪᐊᒥᓗ ᒪᓕᑦᑐᒍ ᐃᓱᒫᓘᑎᒋᔭᖏᓄ, ᒪᓕᑦᑐᒋ ᐃᓱᒫᓘᑎᒋᔭᖏ 
ᐅᖃᐅᓯᕆᕙᑦᑕᒃᑲ ᐃᓱᒫᓘᑎᒋᔭᖏᓄ ᑲᑎᒪᕕᖕᒥ. ᐅᐱᒍᔾᔨᓪᓗᒋ ᐱᓕᑦᓯᕙᓂᖏᓄ ᐅᕙᓐᓄ ᐃᓱᒫᓘᑎᒋᔭᖏᓄ 
ᐃᒪᐃᒻᒪᓪᓗ ᐅᖃᐅᓯᕆᕙᓐᓂᐊᕋᒃᑭ ᑕᒪᒃᑯᐊ ᐃᓱᒫᓘᑎᐅᔪᐃᑦ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 

ᐅᖃᖅᑎ: ᑲᑎᒪᔩᑦ ᐅᖃᐅᓯᖅᓴᖏ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 473-1(6): ᖁᔭᓕᔭᐅᓂᖏᑦ ᓄᔭᓕᕆᓂᕐᒧᑦ ᐃᓕᓐᓂᐊᖅᑏᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᖁᔭᓐᓇᒦᕈᒪᑦᓱᖓ 
ᐃᓄᖕᓂ ᓄᔭᓕᕆᓂᖅᓄ ᐃᓕᓐᓂᐊᖅᑐᓂ ᖁᔭᓐᓇᒦᖅᓱᖓᓗᑦᑕᐅᖅ ᒥᓂᔅᑕ ᕿᓚᕝᕙᖅᒥ ᐸᖅᓇᐃᑦᓯᒪᓂᖓᓄ 
ᑕᒪᑐᒧᖓ ᐅᕕᑲᖓᓂᖅᓴᐅᓕᕐᑐᒍ ᐅᓪᓗᒥ. 
 
ᓄᑲᖅᑎᐅᓂᕐᓴᖅᔫᔮᓕᖅᓱᓂᓗ ᐅᓪᓗᒥ ᐱᔾᔪᑎᖓᓗ ᓄᔭᕆᔭᖏᑦᑕ ᐊᒥᐊᖓ ᓯᒡᒐᒋᒐᐊᖅᓱᒍᓗ ᑕᑯᒥᓇᖅᓂᕐᓴᐅᒻᒪᑕ 
ᓄᔭᖏᑦ, ᐅᖃᐅᔾᔭᐅᖃᐅᑦᓱᖓᓗ ᐋᕿᒋᐊᕋᑦᓴᐅᓚᐅᖏᒻᒪ ᑲᔾᔨᕋ, ᑲᖔᓚᐅᕐᓱᖓᓗ ᑕᒪᑐᒧᖓ ᑭᓯᒥ 
ᑲᑎᒪᔨᐅᖃᑎᑲ ᑕᕝᕙᓃᑦᑐᐃᑦ, ᔫᐱᓗ, ᓇᓗᒋᑦᓯᐊᖅᓇᒍ ᑕᐃᒪᐃᓚᐅᖅᒥᒻᒪᑦ. 
 
ᐅᖃᐅᑎᓚᐅᖅᓱᒍ ᐃᕿᑦᑐᖅ ᐅᔾᔨᖅᓱᓚᐅᖏᓐᓇᒪᓗ ᑕᑯᒥᓇᖅᓂᕐᓴᐅᓂᐊᓂᖓᓄ ᑭᓯᒥᓗ 
ᑕᑯᒥᓇᓂᖅᓴᐅᓕᖅᓱᓂᓗ ᕿᐅᑕᖅᑕᐅᓚᐅᖅᑎᓪᓗᒍ. 
 
ᖁᔭᓐᓇᒦᕈᒪᑦᓱᒍ ᓲᓵᓐ, ᐊᐅᓚᑦᓯᔨᖓ ᐊᒻᒪ ᓄᔭᓕᕆᔨᖓ ᐃᓕᓴᐱ ᖁᐊᓴ ᓄᔭᓕᕆᓚᐅᖅᑐ ᐅᕙᖕᓂ 
ᖁᔭᓐᓇᒦᖅᓱᒋᓪᓗ ᐃᓕᓐᓂᐊᖅᑎᒋᔭᖏ ᓄᔭᓕᕆᓂᖅᓄ ᐃᓕᓐᓂᐊᖅᑐᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 474-1(6): ᐃᖅᑲᐅᒪᔪᖅ ᐅᓇᑕᖃᑕᐅᓂᕐᒧᑦ ᐃᓅᓱᒃᑑᓪᓗᓂ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᐅᓪᓗᒥ ᑕᓪᓕᒥᐅᒪᑦ ᐅᖃᐅᑎᖃᓂᐊᕐᑐᖓ ᓇᐃᑦᑐᒥ 
ᑲᑎᒪᔩᑦ ᐅᖃᐅᓯᑦᓴᖏᓂ. ᑕᑭᓗᐊᖅᑎᑦᓯᕙᖏᒃᑲᓗᐊᕐᑐᖓ ᑲᑎᒪᔩᑦ ᐅᖃᐅᓯᖃᓂᖏᓐᓂ. 
ᓄᑲᖅᑎᐅᓂᖅᓴᐅᑎᓪᓗᖓ, ᐊᖑᓇᓱᑉᐸᓪᓕᐊᑎᓪᓗᖓ, ᐊᖑᓇᖃᑎᖃᕐᐸᑦᓱᖓ ᐃᓚᓐᓇᕆᔭᖅᓂ ᑯᒑᕈᑦᒥᐅ, 
ᓇᓗᓇᖓᓗ ᐃᓕᑕᕆᔭᐅᓂᐊᖅᑐ ᑕᓚᕖᓴᒃᑯᑦ. 
 
ᐃᓐᓇᕈᖅᐸᓪᓕᐊᖏᓐᓇᕐᓱᓄ, ᑕᐃᒪᖓᓪᓗ ᑕᑰᑎᒐᐃᒐᓐᓄ, ᑐᖔᒍᑦ ᑲᑎᑎᑕᐅᓯᒪᓂᑰᓕᕐᑎᓪᓗᓄ ᓴᓇᓚᐅᖅᓯᒪᒻᒪᑕ 
ᐃᓪᓗᓂ ᑯᕌᒍᑦᒥ ᐱᓕᕆᖃᑎᒋᓯᑦᓱᒍ ᑖᓐᓇ ᐱᖃᓐᓇᕆᔭᕋ ᓂᖓᐅᑎᓯᑦᓱᓄᓗ ᓴᓪᓗᒥᐅᑉ ᒥᑦᓵᓄ ᐊᑯᓂᕈᓗᓪᓗ 
ᓂᖓᐅᑎᑦᓱᓄ, ᐃᒻᒪᖃᖃᐃᑦ ᒪᕐᕉᓐᓄ ᐱᖓᓱᓄᓗᑭᐊᖅ ᐃᑲᖅᕋᓄ ᐃᓄᒐᓴᐃᓪᓗ ᑕᐅᑐᕋᓐᓈᓯᑦᓱᑎ 
ᓂᖓᐅᑎᑎᓪᓗᓄ ᑖᑦᓱᒧᖓ ᓱᓪᓗᓕᖕᒧ. 
 
ᑐᖔᒍᑦ ᓂᖓᐅᑎᓚᐅᖅᑎᓪᓗᓄ ᐃᑲᖅᕋᓴᒐᓛᓄᑦ ᓄᖃᖅᓱᓄ ᓵᓚᑦᓴᖅᑐᖃᕋᓂᓗ. ᖁᔭᓐᓇᒦᒃ, ᐅᖃᖅᑎ. 
 
>>ᐃᓪᓚᖅᑐᐃᑦ 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖅᓴᖏᑦ, ᐃᕿᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 475-1(6): ᖁᔭᓕᔭᐅᓂᖏᑦ ᓄᔭᓕᕆᓂᕐᒧᑦ ᐃᓕᓐᓂᐊᖅᑏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᑯᔭᐅᑎᒍᒪᓪᓗᖓ ᑕᐃᒃᓱᒧᖓ ᐅᕙᓐᓂᒃ ᓴᓕᓯᓚᐅᖅᑐᒥᒃ. 
 
>>ᐃᓪᓚᖅᑐᑦ 
 
ᓄᔭᑦᑎᐊᕚᓗᒃᑲ ᑕᑯᔭᐅᑎᐊᖁᓪᓗᒋᑦ. ᑭᓱᑐᐃᓐᓇᐃᓂᓛᒃ ᐊᔪᓐᓇᖏᒻᒪᑕ. ᐅᐱᒍᓱᑦᑎᐊᖅᑐᖓ ᐃᓕᓐᓂᐊᖅᑎᓂᑦ 
ᓄᔭᓕᕆᓂᕐᒥᑦ. ᐱᓗᐊᖅᑐᒍ, ᑕᐃᓐᓇ ᐃᓄᒃ, ᑎᓚᐃᓚ ᑲᕆᑕᖅ, ᐃᒡᓗᓕᒃᒥᐅᖅ. ᐃᓅᓱᒃᑐᒻᒪᕆᐅᓪᓗᓂ ᐅᕙᓐᓂᑦ 
ᑭᐱᓯᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 476-1(6): ᐊᖅᓴᒥᒃ ᐸᑦᑕᑐᖅᑐᑦ ᓵᓚᒃᓴᖃᑕᐅᑎᓇᓱᓐᓂᖓᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐅᖃᕈᒪᒻᒥᔪᖓ ᖁᕕᐊᓇᖅᑐᖅ ᑕᑯᒋᐊᒃᓴᖅ ᐃᓚᖏᓐᓂᑦ 
ᒪᓕᒐᓕᐅᖅᑎᓂᒃ ᐃᒃᓯᕙᑕᒻᒥᓂᑦ ᑐᓂᓯᓯᒪᑲᐃᓐᓇᕆᐊᖏᓐᓂᒃ ᐅᓪᓗᒥ ᐊᒻᒪᓗ ᐃᕐᓂᖏᓐᓂᑦ ᐊᐃᑎᑦᑎᓪᓗᑎᒃ 
ᒪᓕᒐᓕᐅᖅᕕᒻᒧᑦ. ᑕᒪᑐᒧᖓ, ᖁᔭᓐᓇᒦᕈᒪᔪᖓ ᓄᔭᓕᕆᓂᕐᒧᑦ ᐃᓕᓐᓂᐊᖅᑐᓂᒃ ᖃᐃᖁᔨᓚᐅᕐᒪᑕ ᐅᕙᑦᑎᓐᓂᑦ 
ᑭᐱᔭᐅᓂᐊᕐᕋᑦᑕ ᐅᓐᓄᒃ, ᐅᕙᖓᓕ, ᔭᐃᒻᔅ ᐊᒻᒪᓗ ᐳᑭᕐᓇᖅ, ᐃᕿᓱᓕᖅᑎᑕᐅᔪᒪᓚᐅᕋᓗᐊᖅᑐᒍᑦ 
ᐋᕗᕆᒃᑲᒥᐅᑎᑐᑦ, ᑕᐃᒪᓐᓇᓚᑦᑖᖑᒍᓐᓇᓚᐅᖏᒻᒪ ᑭᓯᐊᓂ ᐃᒻᒪᖃ ᑭᖑᓪᓕᕐᒥ. 
 
>>ᐃᓪᓚᖅᑐᑦ 
 
ᓱᓕᔪᓐᓇᓂᖅᓴᒃᑯᓪᓕ, ᐅᖃᐅᓯᖃᕈᒪᔪᖓ ᐱᓇᓱᐊᕈᓯᐅᓚᐅᖅᑐᒥ; ᑕᑯᓐᓇᕆᐊᕈᓐᓇᓚᐅᕐᒥᒐᒪ ᐊᖅᓴᖅᑐᓂᒃ 
ᐹᓯᑲᑉᐹᓪᑐᓂᒃ ᐃᓅᓱᒃᑐᐃᑦ ᐊᕐᓇᐃᑦ ᓄᓇᕗᒻᒥ. ᐃᖃᓗᐃᑦ ᑐᓐᖓᓇᖅᓴᓚᐅᖅᑯᓈᓯᑦ. ᐱᓐᖑᐊᕆᐊᖅᑐᓚᐅᕐᒥᔪᑦ 
ᐃᓅᓱᓐᓂᖅᓴᐃᑦ ᐊᕐᓇᐃᑦ ᐱᓇᓱᐊᕈᓯᐅᑉ ᓄᓐᖑᐊᓂ. ᐃᖃᓗᐃᑦ, ᐃᖃᓗᑦᑑᑦᑎᐊᖅ, ᐸᖕᓂᖅᑑᖅ, ᐊᒻᒪᓗ 
ᖃᒪᓂᖅᑐᐊᕐᒥᐅᑦ ᐃᓚᒋᔭᐅᓚᐅᕐᒥᔪᑦ. ᐅᓪᓗ ᐊᓂᒍᓕᖅᑎᓪᓗᒍ, ᐃᖃᓗᐃᑦ ᓵᓚᖃᑦᑐᑎᒃ, 
ᓵᓚᖃᖃᑦᑕᐅᑎᓇᓱᒻᒪᕆᓚᐅᖅᑐᑦ ᐱᓐᖑᐊᖃᑎᖃᑦᑐᑎᒃ ᐃᖃᓗᒻᒥᐅᑦ ᐊᒻᒪᓗ ᐃᖃᓗᑦᑑᑦᑎᐊᕐᒥᐅᑦ. ᖃᒪᓂᖅᑐᐊᖅ 
ᐱᖓᔪᒋᔭᐅᓪᓗᓂ ᐊᒻᒪᓗ ᑲᓐᓄᔭᐅᔭᕐᒥᑦ ᓵᓚᖃᐅᓯᐊᖅᑐᑎᒃ. 
 
ᐃᓕᑕᖅᓯᒍᒪᔪᖓ ᓴᒫᓐᑕ ᐸᑑᕐᒃ, ᓕᐊᓇ ᐸᑑᕐᑦ, ᓕᐊᓐ ᒪᑲᓚᐃᓐ, ᓗᐊᕆᐊᓐ ᑐᓄᒃ, ᐊᐃᒥ ᑐᑐ, ᑕᐃᐊᓐ ᐃᔭᒍ, 
ᔭᔅᑎᓐ ᕿᓗᐊᖅ, ᐃᐳᕈ ᐃᖃᓗᒃᑐᖅ, ᑳᑐᕆᓐ ᖃᓪᓗᒃ, ᐊᒻᒪᓗ ᓰᓚ ᓱᐃᑦᓚᓐᑦ, ᐱᓐᖑᐊᖅᑎᓄᑦ ᑲᒪᔨ. 
 
ᐊᒻᒪᓗᑕᐅᖅ ᖁᔭᓐᓇᒦᕈᒪᒻᒥᔪᖓ ᐃᓘᓇᖏᓐᓂᒃ ᐊᒃᓱᕈᓚᐅᕐᓂᖏᓐᓂᑦ ᐊᒻᒪᓗ ᑐᓄᑐᐊᕋᐃᒐᑦᑎᒍ ᐊᒥᓲᖃᑦᑕᕐᒪᑕ 
ᐃᑲᔪᖅᑎᐅᔪᑦ ᐃᓕᑕᕆᔭᐅᖃᑦᑕᖏᑦᑐᑦ. ᐃᓕᑕᖅᓯᒍᒪᔪᖓ ᐃᑲᔪᖅᑎᐅᕙᑦᑐᓕᒫᓂᑦ, ᐊᒻᒪᓗ ᑲᒪᔨᐅᕙᑦᑐᓂᒃ, 
ᐱᓐᖑᐊᖅᑎᓂᒃ ᐅᐊᑦᑎᔨᖏᑦ, ᐊᒻᒪᓗ ᑲᒪᔨᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᐅᔪᑦ ᐃᓄᒃᓱ ᐃᓕᓐᓂᐊᖅᕕᐊᓗᐊᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᕿᓚᕙᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 477-1(6): ᖁᕕᐊᓱᒃᑐᖅ ᓄᔭᓕᕆᔭᐅᓂᕐᒥᓂ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓚᐅᖅᑐᖅ ᑲᑎᒪᔨᐅᖃᒃᑲᓗ 
ᐊᓕᐊᓇᐃᒍᓱᒃᑎᑕᐅᓚᐅᕋᑦᑕ ᓄᔭᓕᕆᔭᐅᔭᖅᑐᕋᑦᑕ. ᓂᕈᐊᖅᑎᒋᓯᒪᔭᒃᑲ ᐃᓕᓴᖅᓯᓂᖏᑳᓪᓚᑦᑐᐊᓘᑉᐸᑕ ᐅᕙᓐᓂᒃ 
ᓄᔭᒃᑲ ᓄᑖᒥᒃ ᐋᖅᑭᒃᓯᒪᓂᖃᓕᖅᑎᓪᓗᒋᑦ, ᑕᓐᓇᐅᔪᖓ ᓱᓕ. 
 
ᐅᖃᕈᒪᓪᓗᖓ ᐱᔭᕇᓚᐅᖏᑎᓪᓗᒋᑦ ᓱᓕ ᓄᔭᑦᑎᓐᓂᒃ, ᑕᕐᕋᖅᑐᕋᓱᖃᑦᑕᓕᓚᐅᖅᑐᒍᑦ ᐊᒻᒪᓗ 
ᑕᑯᑎᑕᐅᑦᑕᐃᓕᒪᓪᓗᑕ. ᐱᐅᓴᓕᕇᓚᐅᖅᑐᒍᓪᓕ ᐱᔭᕇᓐᓂᐅᓴᖏᑎᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐃᓪᓚᖅᑐᑦ 
 
>>ᐸᑦᑕᑐᑦᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐱᑕᖃᖅᑲ ᓱᓕ ᑲᑎᒪᔩᑦ ᐅᖃᐅᓯᖏᓐᓂᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 478-1(6): ᐱᓐ ᖁᕕᖅ ᐃᓕᑕᕆᔭᐅᓂᖓ ᐊᑭᓕᖅᓱᖅᑕᐅᓐᖏᑦᑑᓂᖓᓂᒃ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᒋᐊᕐᓂᐊᕐᕋᒪ ᐅᖃᓪᓗᖓ ᑲᑎᒪᔨᐅᔪᑦ 
ᑕᑯᒥᓇᓪᓚᕆᓕᖅᑐᑦ, ᐊᒻᒪᓗ ᐃᖅᑲᐅᒪᒍᑦᓯ ᑕᐃᒃᓱᒥᖓ ᕿᓐᓂᖅᓯᒍᑏᑦ ᐊᑐᖅᑕᐅᖃᑦᑕᓚᐅᖅᓯᒪᔪᑦ 
ᔨᐊᓗᓇᐃᒥᐅᖑᑎᓪᓗᓯ, ᐊᒻᒪᓗ ᖃᐅᔨᒪᔪᖓ ᐃᓚᖏᑦ ᑲᑎᒪᔨᐅᔪᑦ ᑎᑭᐅᔾᔨᒍᓐᓇᖅᓯᒻᒪᑕ ᑕᒪᐅᖓ ᐃᖃᓗᓐᓄᑦ. 
ᑕᑯᔭᐅᕕᒃᓴᓕᐅᖃᓯᐅᑎᓛᑉᐸᓪᓚᐃᓕᕆᑦᓯ ᐱᓇᓱᐊᕈᓯᐅᓛᖅᑐᒥ ᕿᓐᓂᖅᓯᓴᖅᑕᐅᒋᐊᖅᑐᓕᕈᒪ, ᑕᐅᒃᑯᖓ 
ᐊᑯᓂᒍᓱᐊᕐᓂᐊᖅᑯᖓ. 
 
ᐅᖃᖅᑎ, ᒪᑲᓚᐃᓐ ᐅᖃᐅᓯᖃᕋᑖᕐᒪᑦ ᐃᑲᔪᖅᐸᑦᑐᓂᒃ ᐊᑭᓕᖅᓱᖅᑕᐅᓇᑎᒃ ᐊᒻᒪᓗ ᖃᐅᔨᒃᑲᐃᒍᒪᒻᒥᒐᒪ 
ᖁᕕᐊᓇᕈᓘᔭᕐᒪᕆᑦᑐᖅ ᓂᕈᐊᖅᑎᒋᓯᒪᔭᕋ, ᐃᖃᓗᓐᓂᑦ ᐅᐊᓐᓇᖓᓂᑦ. ᐅᖃᖅᑎ, ᑖᓐᓇ ᐊᖑᑦ 
ᐊᖓᔪᖅᑳᕆᔭᐅᔪᖅ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᑖᒃᓱᒥᖓ ᐱᓕᕆᐊᒥᑦ ᓯᕗᓕᖅᑎᐅᓯᒪᓕᖅᑐᖅ ᐊᐅᓚᑦᑎᓂᒃᑯᑦ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖓᒍᑦ 
ᒪᑭᒪᐃᓐᓇᕋᓱᐊᕐᓂᕐᒧᑦ ᐱᖅᑯᓯᑐᖃᒃᑯᑦ ᐆᒪᔪᕋᓱᐊᕐᓂᒃᑯᑦ ᐊᑐᖅᑕᐅᕙᑦᑐᑦ. ᐅᖃᖅᑎ, ᐃᓚᒋᔭᐅᒋᓪᓗᓂ 
ᐱᔪᓐᓇᓪᓚᕆᑦᑐᓄᑦ ᐊᖅᑲᐅᒪᓲᓄᑦ ᓄᓇᕗᒻᒥ. ᖃᐅᔨᒪᔭᐅᑦᑎᐊᕆᓪᓗᓂᓗ ᐃᖃᓗᓐᓂ ᐊᒻᒨᒪᔪᑦᑕᕆᐊᖅᑎᐅᓂᖓᓂᒃ 
ᑐᓂᐅᖅᑲᐃᖃᑦᑕᕐᒥᒻᒪᑦ ᐃᓄᓐᓄᑦ ᓄᓇᓕᓐᓂ, ᑐᓐᖓᓱᒃᑎᑕᐅᕙᑦᑐᓂᓗ. 
 
ᐅᖃᖅᑎ, ᐱᕕᒃᓴᖃᑉᐸᒻᒥᔪᖅ ᐃᓚᒋᔭᐅᓪᓗᓂ ᓄᑲᑦᑎᓄᑦ ᕼᐊᑭᑦᑎᓄᑦ ᐃᑲᔪᖅᑎᐅᓪᓗᓂ ᐊᑭᓕᖅᓱᖅᑕᐅᒐᓂ. 
ᐃᐱᒃᓴᐃᔨᖁᑎᖃᕆᓪᓗᓂ ᓇᒻᒥᓂᖅ ᐊᐅᓚᑉᐊᑦᑕᒥᓂᑦ. ᐅᖃᖅᑎ, ᒥᔅᑕ. ᐱᐊᓐ ᑯᕕᒃ, ᓇᒻᒥᓂᖁᑎᓕᒃ, ᐊᑖᑕᐅᔪᖅ, 
ᐃᑲᔪᖅᐸᑦᑐᖅ ᐊᑭᓕᖅᓱᖅᑕᐅᒐᓂ, ᐊᒻᒪᓗ ᐃᓕᒃᓯ ᑲᑎᒪᕕᒻᒦᑦᑐᓯ ᐸᑦᑕᖅᑐᖃᑎᒋᔪᒪᕙᑦᓯ 
ᑕᑯᒃᓴᐅᑎᑦᑎᓂᕆᕙᑦᑕᖓᓂ ᐱᓇᓱᐊᕐᓂᐅᔪᒥᒃ ᑖᒃᓱᒪ ᐱᐊᓐ ᑯᕕᐅᑉ ᐊᒻᒪᓗ ᐊᓯᖏᑦ ᐃᑲᔪᖅᑎᐅᔪᑦ 
ᐊᑭᓕᖅᓱᖅᑕᐅᓇᑎᒃ ᓄᓇᕗᒻᒥ ᖃᐅᑕᒫᑦ ᐱᓕᕆᓂᖏᑎᒍᑦ, ᑭᒡᒐᑐᕐᓗᒋᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ. 

ᐅᖃᖅᑎ: ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᒃᓴᖏᑦ. ᑲᑎᒪᔨᓂᒃ ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ? 
ᐱᑕᖃᖅᑐᖃᖏᑉᐸᑦ ᓅᓐᓂᐊᓕᕐᒥᒐᑦᑕ ᑲᑎᒪᔾᔪᑎᒃᓴᖅ 4-ᒧᑦ. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 
5. ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓄᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ ᐃᓄᖕᒥᒃ ᑲᑎᒪᕕᒻᒥ. ᐊᑎᖓ 
ᐅᖃᐅᓯᕆᓚᐅᖏᓐᓂᓐᓂᑦ, ᐅᑎᕐᓗᖓ 1992-ᒧᑦ ᐃᓄᒃᑕᖃᓚᐅᕐᒪᑦ ᓅᕙ ᓯᑰᓯᐊᒥᓐᖔᓚᐅᖅᓯᒪᔪᖅ 
ᐅᖅᓱᖅᑑᒧᐊᕐᓗᓂ ᐊᒻᒪᓗ ᑕᐃᑲᓂᕐᒥᐅᑕᐅᓚᐅᕐᑐᖅ 13 ᐊᕐᕌᒍᓄᑦ ᐃᓕᓴᐃᔨᐅᓪᓗᓂ. 
 
ᐊᑯᓂᐅᔪᒧᑦ ᐱᔨᑦᑎᕋᕐᓂᕐᒧᑦ ᑐᓐᓂᖅᑯᓯᐊᖃᖅᑎᓪᓗᒋᑦ ᐃᓕᓴᕆᔭᐅᑎᓚᐅᕋᒃᑯ ᐊᑯᓂᐅᔪᒧᑦ ᐱᔨᑦᑎᕋᕐᓂᖓᓄᑦ. 
ᐃᓕᓴᐃᔨᐅᓪᓗᓂ, ᐊᖓᔪᖅᑳᒧᓪᓗ ᑐᒡᓕᕆᔭᐅᓪᓗᓂ ᓱᕈᓯᓛᑦ ᐃᓕᓐᓂᐊᕐᕕᖓᓂ, ᕼᐊᒻᓚᒃᑯᑦ ᑲᑎᒪᔨᖏᓐᓄᑦ 
ᑲᑎᒪᔨᐅᖃᑕᐅᓚᐅᕐᒥᔪᖅ ᐊᒻᒪᓗ ᓄᓕᐊᒪ ᐅᑯᐊᕆᓪᓗᓂᐅᒃ. ᒪᕐᕉᓐᓂᒃ ᓱᕈᓯᖃᖅᑑᒃ, ᓲᓴᓐ ᕼᐃᓗ. ᓇᖏᖅᓯᒋᑦ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᑲᑎᒪᕕᒻᒧᑦ ᐱᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 464-1(6): ᓴᓪᓕᒥ ᑐᑦᑐᓂᐊᖅᑎᓄᑦ ᓱᕋᓐᓇᓵᖅᑐᓂᑦ ᐴᖃᖅᑎᑕᐅᓂᖏᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒐᕐᓂᕐᑐᒥᒃ ᐊᐱᖅᑯᑎᒥᒃ ᐊᐱᕆᔪᒪᓪᓗᖓ ᐅᓪᓗᑐᐃᓐᓇᐅᒻᒪᑦ. 
ᐆᒥᖓ ᐊᐱᖅᑯᑎᒥᒃ ᐊᐱᕆᔪᒪᔪᖓ ᓯᕗᓕᖅᑎᒧᑦ. 
 
ᐱᔾᔪᑎᓕᒃ ᑲᑎᒪᔨᐅᓂᕐᒧᑦ ᐅᖃᐅᓯᒃᓴᓐᓂᒃ ᐊᒻᒪᓗ ᐅᒃᐱᕈᓱᒃᑲᒪ ᐅᖃᐅᓯᖃᓚᐅᕐᒥᖕᒪᑦᑕᐅᖅ ᕿᒥᕐᕈᓂᐊᕐᓗᑎᒃ 
ᓄᓇᓕᐅᔪᓄᑦ ᑕᒪᒃᑯᐊ ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᐱᓇᓱᐊᒐᖃᕋᓗᐊᕐᒪᖔᑕ. 
 
ᑕᒪᑐᒥᖓ ᑲᔪᓯᑐᐃᓐᓇᖁᒐᓗᐊᖅᐸᕋ ᐃᓕᓯᕙᓪᓕᐊᓂᕐᒧᑦ ᐱᓇᓱᐊᖅᑕᐅᔪᓂᒃ ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ 
ᓄᓇᓕᐅᔪᑦ. ᐊᐱᕆᖔᕆᐊᖃᖅᑰᕋᓗᐊᖅᑐᖓ ᐃᑯᐱᒡᕕᓕᕆᔨᒃᑯᓐᓄᑦ ᑭᓯᐊᓂ ᒐᕙᒪᒃᑯᑦ ᐱᓕᕆᐊᖃᕈᓐᓇᕐᒪᑕ 
ᐴᖏᓐᓂᒃ ᑕᒪᒃᑯᐊ ᑐᒃᑐᐃᑦ ᓂᕿᖏᓐᓄᑦ ᐴᕆᔭᐅᖃᑦᑕᖅᑐᑦ. 
 
ᕿᓪᓚᔪᑭᐊᓄᑦ ᐴᖅᑕᐅᓕᕌᖓᒥᒃ, ᐊᖏᓂᕐᓴᓄᑦ ᐴᒃᓴᒧᐊᖅᑕᐅᒃᑲᓐᓂᓕᖃᑦᑕᕐᒪᑕ. ᖃᐅᔨᔪᒪᑐᐃᓐᓇᖅᑐᖓ 
ᓱᕋᔭᖏᓐᓂᕐᓴᐅᔪᓂᒃ ᐴᖅᑲᖅᑕᐅᖃᑦᑕᕐᐸᑕ ᑐᒃᑐᓕᕆᓂᕐᓴᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᐴᒃᓴᐅᔪᑦ 
ᓇᓗᓇᐃᒃᑯᑕᖃᖃᑦᑕᕐᒪᑕ ᐊᒻᒪᓗ ᑕᑕᑎᖅᑕᐅᔪᓐᓇᖏᑦᑐᑦ ᐅᖁᒪᐃᓗᐊᕐᓂᖏᓐᓄᑦ ᐊᒻᒪᓗ ᐴᕆᔭᐅᔪᖅ 
ᓱᕋᒃᓴᕋᐃᑦᑑᓪᓗᓂ. 
 
ᖃᐅᔨᔪᒪᑐᐃᓐᓇᖅᑐᖓ ᓯᕗᓕᖅᑎ ᑕᒪᑐᒧᖓ ᖃᐅᔨᓇᓱᐊᕈᓐᓇᕐᒪᖔᑦ ᐱᐅᓂᕐᓴᒥᒃ ᐴᒃᓴᖃᓕᖅᑎᑦᑎᒐᔭᕐᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᓴᕆᐅᑦᑎᐊᕋᒃᑯ ᐱᔾᔪᑎᒃᓴᐅᔪᖅ ᑕᐃᒪᐃᒻᒪᑦ 
ᒥᓂᔅᑕᐅᔪᖅ ᑕᒪᑐᒧᖓ ᖃᐅᔨᓇᓱᐊᖁᓂᐊᖅᐸᕋ ᐊᒻᒪᓗ ᖃᓄᖅ ᑕᒪᓐᓇ ᐋᖅᑭᒋᐊᖅᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐊᕐᕌᒎᑉ ᐃᓚᖓᒍᑦ ᑭᖑᕙᓗᐊᐱᓪᓚᒻᒪᑦ, ᑭᓯᐊᓂ 
ᐊᕐᕌᒎᓛᖅᑐᒥ, ᐊᒻᒪᓗ ᑎᑭᓴᐃᔭᕆᐊᖃᕐᓂᐊᕋᒪ ᐅᒥᐊᕐᔪᐊᒃᑯᑎᒍᑦ. ᐅᕙᓐᓄᑦ ᑭᐅᔪᓐᓇᖅᐸᑦ ᑎᑭᓴᐃᓂᕐᒧᑦ 
ᒪᑐᕝᕕᒃᓴᖓ ᓇᓪᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᑐᒧᖓ ᖃᐅᔨᓇᓱᐊᕐᓂᐊᖅᐳᖓ ᐊᒻᒪᓗ 
ᐱᓕᕆᕝᕕᐅᔪᖅ ᑕᒪᑐᒧᖓ ᖃᐅᔨᓇᓱᐊᖁᓂᐊᖅᐸᕋ ᐊᖅᓴᓄ ᑲᑎᒪᔨᐅᔪᒧᑦ ᑭᐅᓛᖅᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ.. ᕼᐊᕕᐅᔭᖅ. 
 
ᐊᐱᖅᑯᑦ 465-1(6): ᐃᒡᓗᒧᑦ ᐃᑲᔫᑎᑦ ᒪᓕᒃᑐᑦ ᑮᓇᐅᔾᔭᓵᖑᔪᓂᑦ 
 
ᕼᐊᕕᐅᔭᖅ (ᑐᓵᑎᔨᒍ): ᖁᔭᓐᓇᒦᒃ, ᐅᖃᖅᑎ. ᐊᒥᓲᑦᓱᑕ ᒪᓕᒐᓕᐅᖅᑎᐅᔪᒍ ᓄᑲᖅᑎᐅᓂᖅᓴᕐᔫᔮᑲᓂᓕᖅᑐᒍᑦ. 
 
ᐅᖃᖅᑏ, ᑐᕌᒐᑎᔪᒪᑦᓱᒍ ᐊᐱᖁᑎᒐ ᒥᓂᔅᑖᓄ ᐃᓪᓗᓕᕆᔨᑯ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑏ, ᐅᔾᔨᖅᓱᕋᒪ ᐃᒪᐃᒻᒪ ᒐᕙᒪᑯ ᐱᓕᑦᓯᕙᒋᐊᖏᓐᓄ ᓇᔪᑦᑕᓄ ᐃᑲᔫᑎᑦᓴᓄ ᐱᔭᑦᓴᒥ. 
ᑖᓐᓇ ᐱᔭᑦᓴᐅᔪᖅ ᐱᓕᑦᓯᕙᑦᓱᓂ ᐃᑲᔪᖅᐸᑦᓱᑎ ᐃᖃᓇᐃᔭᖅᑐᓂ ᐅᑯᓄᖓ ᑕᕿᑕᒫᖅᓯᐅᑎᖏᓄ ᓇᔪᖅᑕᐅᑉ 
ᐊᑭᖏᓄ ᐅᖓᑎᒋᐊᑲᓂᖏᓄ 30ᐳᓴᓄᑦ ᑮᓇᐅᔾᔭᓴᓂᕆᕙᑦᑕᖏᓄ ᑕᕿᑕᒫᑦ. ᑕᒪᒃᑯᐊ ᐊᑭᖏᓄ 
ᐃᓚᒋᓕᐅᑎᓯᒪᔪᐃᑦ ᐊᑭᓕᖅᓲᑎᖏᓄ ᓱᓇᒃᑯᑎᖏᓐᓄᓪᓗ. 
 
ᐅᖃᕆᐊᕈᒪᑐᐃᓐᓇᕋᑖᖅᑐᖓ ᑖᓐᓇ ᐃᓚᒋᒻᒪᐅᒃ ᐅᑯᓇᓂ ᓄᑖ ᐃᓪᓗᓕᕆᔨᑯᓄ ᐊᑭᓕᖅᓲᑎᐅᔪᓄ 
ᐊᑑᑎᒋᐊᓂᖃᓯᒪᓪᓗᑎ ᑕᕝᕙᓂ ᔭᓐᓄᐊᓕᒥ ᐊᕐᕌᒍᑎᖕᓂ ᐃᒪᐃᒻᒪ ᐊᑭᓕᖅᓱᐃᒍᑎᖓ ᐃᓪᓗᒧ 
ᖃᐅᔨᓴᖅᑕᐅᓂᖃᕐᓗᑎ ᖃᑦᓯᕌᖅᐸᓂᖏᓄ ᑮᓇᐅᔾᔭᑦᓵᕆᔭᖏᓄ, ᑮᓇᐅᔭᖅᑖᕆᕙᖏᑕᖏᑦ. 
 
ᐊᐱᖁᑎᒐᓕ ᒥᓂᔅᑕᒧ ᐱᓕᕆᔭᖃᖅᑐᒧ ᐃᒪᐃᑦᑐ ᓱᒻᒪᐅᓂᖓᓄ ᓇᔪᖅᕕᐅᕙᑦᑐ ᐃᑲᔫᑎᓄ 
ᖃᐅᔨᓴᖅᑕᐅᓯᒪᓂᖏᓄ ᖃᓄᐃᓕᖓᓂᖏᓄ ᑕᑕᑎᕆᓯᒪᔪᐃᑦ ᖃᑦᓯᑖᓐᓂᕆᕙᑕᖏᓄ ᑕᕿᑕᒫᑦ 
ᖃᑦᓯᑖᓂᕆᖏᑕᖏᓄ, ᖃᓄᐃᑦᓯᒪᓂᐅᔪᓄᓪᓗ ᐃᓚᒋᔭᐅᓂᐊᕐᒪᑕ ᐃᓪᓗᓕᕆᔨᑯ ᐃᓪᓗᖁᑎᖏᑦᑕ ᐊᑭᓕᖅᓲᑎᖏᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔪᖅ ᐃᓪᓗᓕᕆᔨᑯᓄ, ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒪᐃᓕᖓᑦᓱᓂ ᐃᓕᖓᔪᑦ ᓇᔪᖅᑕᐅᕙᑦᑐᒧ 
ᐃᑲᔫᓯᐊᕆᔭᖏᓄ ᐱᔭᑦᓴᐅᔪ, ᐊᐅᓚᑕᐅᑦᓱᓂ ᐱᓕᕆᕕᐋᑕ ᑮᓇᐅᔭᓕᕆᔨᑯ ᒫᓐᓇᐅᔪᖅ. ᑭᓯᒥ ᐱᕙᓪᓕᐊᑦᓱᑎᓪᓗ 
ᑐᓐᓂᕈᑎᖃᖅᐸᓪᓕᐊᔪᐃᑦ ᑕᒪᑐᒧᖓ ᐃᓪᓗᓕᕆᔨᑯᓄ. 

ᐊᒻᒪ ᐅᖃᖅᑏ, ᑕᒪᓐᓇᓗ ᐱᔾᔪᑎᒋᓪᓗᐊᖅᓱᓂᐅ ᓱᒻᒪᐅᓂᖓᓄ ᐱᓇᓱᐊᕋᓗᐊᖅᑐᒍ ᓴᕿᐅᑎᓂᐊᕐᓗᒋ ᐃᓚᖏᓄ 
ᐱᒋᐊᑲᓂᓂᐊᕐᓗᑎ ᑖᒃᑯᓄᖓ ᐱᔭᑦᓴᐅᔪᓄ ᐅᑯᑎᒎᓇ ᐊᑕᐅᓯᖅ ᑲᑐᑎᖃᑎᒌᑎᒍᑦ ᐃᓱᒪᒋᓂᐊᕐᓗᒋᑦ 
ᐱᑕᖃᓂᐊᖅᓗᑎ ᑕᒪᖅᒥ ᐃᓪᓗᓕᕆᔨᑯ ᐊᑐᐊᒐᖏᓄ ᖃᓄᐃᑑᓂᕆᔭᖏᓄᓪᓗ ᐱᓕᕆᔭᖏᑦᑕ. 
 
ᑕᐃᒪᐃᓕᓂᑰᓗᖓᓗ ᐃᒪᐃᒻᒪ ᐅᖃᖅᑏ, ᒫᓐᓇᐅᔪᖅ ᐊᓯᔾᔨᓯᒪᓗᐊᖏᑦᑐᐃᑦ ᖃᓄᐃᓕᓂᕆᖃᐅᔭᖅᓅᕙᖓ 
ᐅᓪᓛᒋᐊᖅ ᒥᑦᓵᓄ ᑕᒪᖅᒥ ᐃᓪᓗᓕᕆᓂᖅᓄ ᐱᔭᑦᓴᐅᔪᓂ ᐊᒻᒪ ᐃᓪᓗᓕᕆᔨᑯᓗ ᖃᓄᐃᓐᓂᖏᓄ ᒫᓐᓇᐅᔪᖅ, 
ᐊᑭᓕᖅᓲᑎᖏᓪᓗ ᖃᓄᐃᓕᖓᓂᕆᔭᖏᓄ ᐊᑑᑎᓂᖃᕐᑐᐃᑦ ᖃᓄᐃᓪᓕᐊᓂᕆᔭᖏᓄ ᐊᑦᑕᕕᒋᔭᖏᑦᑕ, 
ᖃᓄᐃᑑᓂᕆᔭᖏᓄᓪᓗ ᐃᓪᓗᐃᑦ, ᑕᐃᒪᕈᓘᔭᖅᓗ. 
 
ᑕᐃᒪᐃᒧ ᐱᓇᓱᐊᕋᓗᐊᖅᑐᒍ ᓴᕿᑎᑦᓯᒋᐊᒧ ᐃᓚᖏᓄ ᖃᓄᐃᒋᐊᓕᖕᓄ ᑖᑯᓇᓂ ᐅᖃᖅᓯᒪᓂᑰᑦᓱᖓᓗ 
ᓯᕗᓂᕆᓯᒪᔭᖅᑎᖕᓂ ᖃᓄᑎᒋᐅᓂᐊᖅᓂᖏᓄ ᐱᓕᕆᔭᐅᓂᖏᓄ ᑖᒃᑯᑎᒎᓇ. ᑕᐃᒪᐃᒧ ᑲᔪᓯᖏᓐᓇᖅᑐᒍ 
ᐱᓇᓱᐊᖅᓱᑕ ᐱᕙᓪᓕᐊᑎᓪᓗᒋ ᐊᑐᐊᒐᐃᑦ ᐊᑑᑎᖃᓂᖅᓴᐅᔪᐃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᑐᓴᕋᑖᖏᑕᕋ ᑭᐅᔾᔪᑎᒋᔭᖓ ᑖᑦᓱᒧᖓ ᐊᐱᖁᑎᒧ. ᐊᖁᑎᖃᕋᑖᖅᑐᖓ 
ᒥᑦᓵᓄ ᓱᒻᒪᐅᓂᖓᓄ ᑮᓇᐅᔭᓕᐊᕆᕙᑕᖏᓐᓂ ᖃᑦᓯᕌᓐᓂᕆᕙᑕᖏᓐᓅᖏᑦᑐ. ᖃᓄᖅᓕ ᑕᒪᑐᒧᖓ 
ᑎᑭᐅᑎᓐᓂᕆᕕᓯ. ᖃᐅᔨᓇᓱᐊᑐᐃᓐᓇᖅᑐᖓ ᖃᓄᖅ ᖃᐅᔨᓴᖅᓯᒪᓂᑦᓯᖕᓄ ᐅᑯᑎᒎᓇ ᐃᖃᓇᐃᔭᖅᑏᑦ 
ᑮᓇᐅᔾᔭᓴᖅᓂᕆᔭᖏᑎᒍ ᐊᑑᑎᓇᑎᓪᓗ ᖃᑦᓯᐅᕙᓐᓂᖏᓄ ᑮᓇᐅᔭᖅᑖᕆᕙᑦᑕᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᔾᔪᑎᒋᓗᐊᖅᑕᖓ ᑕᒪᖅᒥ ᐱᔭᑦᓴᕆᔭᑎᖕᓂ 
ᐃᓱᓕᕕᑦᓴᓖᑦ ᔭᓐᓄᐊᓕ 1, 2003ᒧ ᑕᕝᕙᓂ ᐊᕐᕌᒍᒥ ᐊᑑᑎᓯᒪᓂᖃᕐᓱᑎ ᑮᓇᐅᔾᔭᓴᑕᖏᓐᓄ. 
ᐃᒪᐃᓕᓯᒪᓂᑰᑦᓱᖓᓗ ᓯᕗᓂᕆᓯᒪᔭᑎᖕᓄ ᐅᑯᓄᖓ ᓄᑖᑦ ᐃᓪᓗᓕᕆᔨᑯ ᐃᓪᓗᖁᑎᖏᓄ ᐊᑭᓕᖅᓱᐃᓂᖏᓄ, 
ᒫᓐᓇᐅᔪᖅᓕ ᐋᕿᑦᓯᒪᓂᖃᕐᑐᐃᑦ ᑮᓇᐅᔾᔭᓴᖅᑕᖏᓄ ᑖᓐᓇᓗ ᐱᐅᓂᕆᑦᓱᓂᐅ ᖃᓄᐃᑑᓂᕆᔭᖏᓄ 
ᑐᓴᐅᒪᔭᑎᖕᓄ ᑕᖄᖓ ᖃᓄᖅᑑᑕᐅᓯᒪᓪᓗᑎ ᐊᓯᖏᓄ ᐊᑭᖏᓄ ᐃᓚᒌᓂ ᐊᒻᒪ ᐱᓇᓱᐊᖅᑐᓄ 
ᐃᑲᔪᕈᑎᒋᓂᐊᕐᓱᓂᒋᑦ ᐃᓚᒌᑦ ᐃᓚᒋᑦᓱᓂᐅ ᑮᓇᐅᔾᔭᓴᖅᓂᕆᔭᖏᓄ ᐊᒻᒪ ᖃᐅᔨᓴᖅᑕᐅᓂᕆᔭᖏᓄ ᐃᓪᓗᒧ 
ᐊᑭᓕᐅᑎᒋᕙᑕᖏᓄ. 
 
ᑕᐃᒪᓗ, ᑕᐃᒪᐃᓕᓂᑰᓪᓗᖓ, ᐃᓪᓗᓕᕆᔨᑯ ᖃᓄᐃᒋᐊᖅᓯᒪᓂᑰᓪᓗᑎ ᑕᒪᑐᒧᖓ, ᐅᕝᕙᓗ 
ᖃᓄᐃᑦᓯᒋᐊᖅᑐᒥᓂᐅᓪᓗᑎ ᐊᑐᐊᒐᖏᓄ ᐃᓕᖓᔪᑦ ᐊᑭᓕᖅᓲᑎᖏᓄ ᐃᓪᓗᒧ ᑕᕝᕙᓂ ᐱᔭᑦᓴᒥ ᐅᑯᓄᓂ 
ᑮᓇᐅᔾᔭᑦᓴᓂᕆᕙᑦᑕᖏᓐᓄ ᐊᒻᒪ ᒐᕙᒪ ᓄᓇᕗᑯ ᐊᑐᐊᒐᕆᔭᖏᓄ ᑲᔪᓯᒋᐊᓂᖃᓂᐊᕐᑐᐃᑦ ᑕᐃᒫᑦᓴᐃᓐᓇᖅ. 
 
ᐃᒪᐃᓕᓯᒪᓂᑰᓪᓗᖓᓗ, ᖃᓄᑎᒋᐅᓂᐊᓂᖓᓄᓗ ᑭᓯᒥᐅᓂᐊᕐᓱᓂ. ᐅᖃᕆᐊᑲᓐᓂᕋᓗᐊᕋᑖᕐᑐᖓ ᑕᒪᑐᒧᖓ 
ᑲᑎᒪᔨᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒥᒃ, ᐅᖃᖅᑏ. ᑕᒪᑐᒧᖓᑦᑕᐅᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᓇᓪᓕᖅᑲᖓᓂ 30 
ᐳᓴᓐᑎᐅᓪᓗᓂ, ᐃᒡᓗᖃᕐᓂᕐᒧᑦ ᐊᑭᖓ ᑮᓇᐅᔾᔭᒃᓴᓂᖓᒍᑦ. 
 
ᐅᖃᖅᑲᐅᒐᕕᑦ ᑮᓇᐅᔭᓕᕆᔨᒃᑯᑦ ᓅᓐᓂᐊᕐᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᑐᓴᖅᑲᐅᒐᒃᑭᑦ ᑕᐃᒫᒃ 
ᐅᖃᖅᑎᓪᓗᑎᑦ. ᖃᖓᓕ ᑕᐃᒪᐃᓕᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᔾᔪᑎᒋᓪᓗᒍ ᐃᑲᔫᓯᐊᖃᑦᑕᕐᓂᐅᔪᑦ, ᐊᐅᓚᑕᐅᒻᒪᑦ ᒫᓐᓇ 
ᑮᓇᐅᔭᓕᕆᔨᒃᑯᓐᓂ. ᐅᖃᓚᐅᖅᑐᖓ ᐱᓕᕆᐊᖑᕙᓪᓕᐊᒻᒪᑦ ᐊᓯᔾᔨᖅᑕᐅᓗᓂ ᐱᓇᓱᐊᖅᑕᐅᔪᖅ, ᐊᑐᐊᒐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᐊᖅᑕᐅᓗᓂ. ᓂᕆᐅᒃᑐᖓ 30 ᐊᒻᒪ 60 ᐅᓪᓗᐃᑦ ᐃᓗᐊᓂ ᑕᒪᓐᓇ 
ᑭᖑᓪᓕᖅᐹᖅᓯᐅᖅᑕᐅᓕᕋᔭᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑕᒪᓐᓇ ᐃᓱᒪᒃᓴᕐᓯᐅᕈᑎᒋᔪᓐᓇᖅᐸᐅᒃ ᐃᒡᓗᖃᕐᓂᕐᒧᑦ 
ᐱᓇᓱᐊᖅᑕᐅᔪᑦ ᑮᓇᐅᔾᔭᒃᓵᕆᔭᐅᔪᑦ ᐃᓕᔭᐅᓗᑎᒃ ᖃᐅᔨᓴᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓴᐅᑎᒋᔭᖏᑦ 
ᑕᒪᐃᓕᐅᖅᑎᓪᓗᒋᑦ, ᑕᒪᓐᓇ ᐃᓱᒪᒃᓴᕐᓯᐅᕈᑕᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᑭᓯᐊᓂ ᖃᐅᔨᒃᑲᐃᔪᒪᖕᒥᔪᖓ ᐃᖅᑲᓇᐃᔭᖅᑎᐅᔪᖅ ᑮᓇᐅᔾᔭᖅᑎᓪᓗᒍ $70-ᒥᑦ $80 
ᑕᐅᓴᓐᒧᑦ, ᐃᓚᓐᖓᖅᑕᐅᓪᓗᑎᒃ ᐊᑭᓕᖅᓱᕆᐊᖃᖅᑕᖏᑦ ᐊᒻᒪᓗ ᑎᑭᓐᓂᖃᕈᔭᕐᒪᑦ $50-ᒥᑦ $60 ᑕᐅᓴᓐᒧᑦ, ᓱᓕ 
ᑮᓇᐅᔾᔭᒃᓴᖅᑐᒻᒪᕆᐅᓪᓗᑎᒃ. 
 
ᖃᓄᐃᓕᖓᓂᕆᔭᖓᓂᒃ ᐊᓯᔾᔩᓗᐊᕌᓗᔾᔮᖏᒻᒪᑦ ᐃᓄᖕᒧᑦ ᑐᓐᖓᓂᖃᖅᑎᑕᐅᓗᓂ ᑮᓇᐅᔾᔭᒃᓵᖓᓄᑦ 
ᑮᓇᐅᔭᓕᐊᕆᖃᑦᑕᖅᑕᖏᓐᓄᓪᓘᓐᓃᑦ.  ᑭᓯᐊᓂ ᓈᒻᒪᒃᑐᒥᒃ ᑮᓇᐅᔾᔭᒃᓴᖅᐸᑦ ᐃᖅᑲᓇᐃᔭᖅᑎᓪᓗᐊᑕᐅᔪᖅ 
ᐃᖅᑲᓇᐃᔭᖅᑎᐅᔪᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 466-1(6): ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐃᓕᖅᑯᓯᖏᑦ ᐃᓄᓕᒫᓂᑦ ᑲᑎᒪᑎᑦᑎᓂᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᓐᓇᓗ ᐃᓄᒃ ᐅᕙᓐᓂᒃ ᑭᐱᓯᓚᐅᕐᑐᖅ ᖁᔭᒋᕙᕋ. 
 
ᒥᑭᓐᓂᕐᓴᐅᔪᓂ ᓄᓇᓕᐅᔪᓂ, ᐊᐱᕆᔪᒪᔪᖓ ᑲᑎᒪᓂᐅᓚᐅᖅᑐᒥ ᐃᓕᓐᓂᐊᖅᑐᓕᕆᔨᒃᑯᓐᓂ. 
ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᖏᔾᔪᑎᖃᖅᑎᓪᓗᒋᑦ ᓄᓇᓕᐅᔪᓂ ᑲᑎᒪᓂᕆᔭᖏᓐᓂ ᐱᓕᕆᐊᖃᖅᑎᓪᓗᒋᑦ 
ᐃᓱᒫᓗᒍᑎᐅᔪᓂᒃ ᐃᓗᐊᖏᔾᔪᑎᐅᔪᓂᓪᓘᓐᓃᑦ ᐊᒻᒪᓗ ᐃᓱᒫᓗᒍᑎᖃᓕᖅᓯᒪᓪᓗᑎᒃ ᒐᕙᒪᒃᑯᓐᓂᒃ. 
 
ᐊᐱᖅᑯᑎᒐ ᑕᒪᒃᑯᓂᖓ ᑲᑎᒪᓂᖃᖃᑦᑕᕐᒪᖔᑕ ᐃᖃᓗᖕᓂ. ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓗᖕᓂ 
ᐊᔾᔨᑦᑕᐃᓐᓇᖓᓂᒃ ᐱᕙᓪᓕᐊᓂᖃᖃᑦᑕᕐᒪᖔᑕ ᐊᓯᖏᓐᓂ ᓄᓇᓕᐅᔪᓂ? ᑭᒃᑯᓕᒫᑦ ᐃᖃᓗᖕᓂ 
ᐃᓱᒫᓗᒍᑎᒋᔭᖏᓐᓂᒃ ᐊᐱᖅᑯᑎᖃᕈᓐᓇᖅᐹᑦ ᐱᔾᔪᑎᓕᒃ ᐃᓕᓐᓂᐊᖅᑐᓕᕆᓂᕆᔭᖓᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᒪᓕᓪᓗᒍ ᒪᓕᒋᐊᓕᖏᓐᓂᒃ 
ᑭᒃᑯᓕᒫᓄᑦ ᓂᓪᓕᐊᔾᔪᑕᐅᔪᓐᓇᕐᒪᑦ ᐃᓱᒫᓘᑎᒋᔭᖏᓐᓂᒃ. 

ᓲᕐᓗ, ᐱᒋᐊᕐᖓᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐱᕕᖃᖅᑎᑦᑎᐊᕈᓐᓇᕐᒪᑦ ᓄᓇᓕᐅᔪᒧᑦ ᐃᓱᒫᓘᑎᒋᔭᖏᓐᓂᒃ 
ᓂᓪᓕᐊᓂᖃᕈᓐᓇᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐊᒻᒪᓗ ᐊᐱᖅᑯᑎᖃᕈᕕᑦ ᐃᖃᓗᐃᑦ ᒥᒃᓵᓄᑦ ᐊᒻᒪᓗ 
ᑭᒃᑯᓕᒫᖅᑎᑦᑎᖃᑦᑕᕐᒪᖔᑕ ᓄᓇᖃᖃᑕᐅᔪᓂᒃ, ᖃᐅᔨᒪᓗᐊᖏᑦᑐᖓ ᐊᕙᓗᓯᔭᖏᓐᓂᒃ ᑕᐃᒪᐃᒻᒪᑦ ᑕᒪᓐᓇ 
ᑭᐅᔪᓐᓇᓐᖏᓚᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 467-1(6): ᐅᖅᑰᔾᔪᑎᒃ ᐅᖅᓱᐅᓗᒃ ᐱᐅᓐᖏᑦᑐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᐅᖅᓱᐊᓗᓕᕆᓂᕐᒥᒃ, ᐅᖃᖅᑎ, ᖃᐅᔨᒪᔪᖓ 
ᐱᒋᐊᓕᕋᑖᖅᑐᑕ ᑲᑎᒪᓂᕐᒥᒃ ᐊᐱᕆᓚᐅᕐᕋᒃᑯ ᒥᓂᔅᑕ ᕿᒥᕐᕈᕙᓪᓕᐊᒪᖔᑕ ᓇᓕᐊᓐᓂᒃ ᐊᑲᐅᖏᓕᐅᕈᑎᐅᔪᓂᒃ 
ᐅᓂᒃᑳᖅᑕᐅᓯᒪᔪᓂᒃ ᐊᖏᕐᕋᐅᔪᓄᑦ ᐅᖅᑯᓴᐅᑎᓯᐅᑉ ᐅᖅᓱᐊᓗᒃ ᑭᓐᖓᕐᓂ. 
 
ᐅᖃᖅᑎ, ᓈᓚᐅᑎᒃᑯᑦ ᐅᓛᖅ ᐃᓱᒪᒋᔭᐅᖃᐅᒥᒻᒪᑦ ᐱᐅᖏᒋᐊᖓᓂᑦ ᐅᖅᓱᐊᓗᒃ ᐊᒻᒪᓗ ᐊᐱᕆᔪᒪᔪᖓ ᒥᓂᔅᑕᒥᒃ 
ᑖᒃᑯᐊᖏᓐᓈᒃ ᓄᓇᓕᐅᔫᒃ ᑕᑯᓐᓇᖅᑕᐅᔫᒃ ᑕᐃᓐᓇ ᐅᓂᒃᑳᖑᔪᖅ ᓇᓗᓇᐃᖅᓯᖃᐅᒻᒪᑦ ᐅᖅᓱᐊᓗᒃ 
ᐊᑦᔨᑐᐃᓐᓇᕆᒻᒪᒍ, ᑎᑭᑦᑐᒥᓂᖅ ᖃᖓᑕᓲᓄᑦ ᐅᓯᑲᑦᑕᐅᑎᒃᑯᑦ, ᐱᓕᕆᕕᐅᔪᖅ ᐃᓱᒪᒋᔭᖃᖅᑳ ᐊᓯᖏᓐᓂᑦ 
ᓄᓇᓕᐅᔪᓂᒃ  ᑕᒃᓱᒥᖓᑦᓴᐃᓐᓇᖅ ᐅᖅᓱᐊᓗᖃᑦᑐᓂᒃ ᐊᒻᒪᓗ ᖃᐅᔨᒋᐊᖅᑕᐅᓗᓂ ᐱᐅᓂᖏᒻᒪᖔᑦᑕᐅᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᒪᕐᕈᐃᓐᓈᒃ ᓄᓇᓕᐅᔫᒃ ᑐᓴᖅᓯᒪᔭᕗᑦ 
ᓯᕗᓂᐊᒍ ᑲᑎᒪᓚᐅᖏᑎᓪᓗᑕ ᐊᒻᒪᓗ ᐅᕙᓐᖓᑦ ᑐᓴᓚᐅᖅᑕᕋ ᐊᓯᐊ ᓄᓇᓕᐅᔪᖅ ᐊᑲᐅᖏᓕᐅᕈᑎᔪᖅ ᐊᒻᒪᓗ 
ᖃᐅᔨᓴᑉᐸᓪᓕᐊᓕᖅᑐᒍᑦ ᑕᒪᑐᒥᖓ ᐊᖏᕐᕋᐅᔪᓄᑦ ᐅᖅᓱᐊᓗᒻᒥᑦ ᑭᓯᐊᓂᓕ ᑖᒃᑯᓇᓂ ᒪᕐᕉᒃ ᓄᓇᓕᐅᔫᓐᓂ. 
ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᓯᒪᒻᒥᔪᑦ ᐊᓯᖏᑦᑕ ᓄᓇᓖᑦ ᐊᑦᔨᓴᐃᓐᓇᖓᓂᒃ ᐊᖏᕐᕋᒧᑦ ᐅᖅᓱᐊᓗᖏᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᖏᓚᖓ ᐃᖅᑲᐅᒪᔪᐃᓐᓇᐅᔪᒍᑦ ᒑᓴᓖ ᐱᐅᖏᑦᑐᐊᓘᑎᓪᓗᒍ ᐊᕐᕌᓂ 
ᐊᒻᒪᓗ ᐱᓕᕆᐊᕆᔭᕗᑦ ᓱᓕ ᐊᒻᒪᓗ ᐅᖃᖅᑎ, ᖃᐅᔨᒪᔪᖓ ᑕᒪᓐᓇ ᐊᑐᒃᑲᓐᓂᕈᒪᖏᑕᕗᑦ ᐊᖏᕐᕋᒧᑦ 
ᐅᖅᓱᐊᓗᒻᒧᑦ. 
 
ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᑕᓐᓇ ᐅᖅᓱᐊᓗᒃ ᖃᐅᔨᓴᖅᑕᐅᓂᐊᖅᑐᖅ ᐊᒻᒪᓗ ᓄᓇᓕᐅᔪᑦ 
ᖃᐅᔨᒋᐊᖅᑕᐅᓗᑎᒃ ᓇᓗᓇᕐᓂᐊᖏᒻᒪᑦ ᐊᑦᔨᓴᐃᓐᓇᖓᓂᒃ ᐊᑲᐅᖏᓕᐅᕈᑎᖏᑦᑐᒍᑦ ᒑᓴᓖᑲᒻᒪᐅᓚᐅᖅᑐᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᖅᑎᐊᕈᒪᔪᖓ ᑐᓴᕈᑎᐅᔪᓂᒃ ᑕᒪᑐᒧᖓ 
ᖃᐅᔨᓴᕐᓂᕐᒧᑦ ᑐᓂᔭᐅᓂᐊᖅᐳᖅ ᑕᑯᔪᒪᖏᓇᑦᑕᑦᑕᐅᖅ ᐊᕐᕌᓂ ᐊᑐᓚᐅᖅᑕᑎᑐᑦ ᒑᓯᓖᒧᑦ ᑕᒪᑐᒧᖓ ᐊᖏᕐᕋᓄᑦ 
ᐅᖅᑯᓴᐅᑎᓄᑦ ᐅᖅᓱᐊᓗᒻᒥᑦ. 

ᖃᐅᔨᓴᖅᑕᐅᓕᖅᑐᐃᑦ ᑕᐃᒃᑯᐊ ᓄᓇᓕᐅᔫᒃ ᒪᕐᕉᒃ ᐊᒻᒪᓗ ᓱᓕ ᐱᕕᖃᕆᐊᖃᓐᓂᐊᖅᑐᒍᑦ ᖃᐅᔨᓴᒃᑲᓂᕐᓗᑕ 
ᐅᖅᓱᐊᓗᒻᒥ ᐊᒻᒪᓗ ᓄᖅᑲᑦᑎᖅᐹᓕᕈᓐᓇᕐᒪᖔᑦᑎᒍ ᑕᒪᓐᓇᐅᔪᖅ ᐊᒻᒪᓗ ᒪᓕᑐᐃᓐᓇᖅᑐᒍᑦ ᐊᑐᖅᑕᐅᓚᐅᖅᓯᒪᔪᖅ 
ᒑᓴᓖᒧᑦ ᖃᐅᔨᓴᕐᓂᖅᑕᖃᑦᑎᓪᓗᒍ ᐊᕐᕌᓂ ᑕᐃᒪ ᒫᓐᓇᐅᔪᖅ ᑐᓴᖅᐸᓪᓕᐊᖏᑦᑐᒍᑦ ᓱᓕ ᓇᓕᐊᓐᓂᒃ 
ᐅᖃᓐᓂᕐᓗᒃᑐᓂᒃ ᑕᒪᑐᒧᖓ ᑖᒃᑯᓇᓐᖓᑦ ᒪᕐᕉᓐᓄᑦ ᓄᓇᓕᐅᔫᓐᓄᑦ. 
 
ᐃᓱᒪᒋᕙᕋ ᐃᓚᒋᐊᕈᑎᐅᔪᒥᒃ ᐱᑕᖃᖏᓐᓂᑯᖓᓄᑦ ᑕᕝᕙᖓᑦ ᐊᖏᕐᕋᒥ ᐅᖅᑯᓴᐅᑎᖏᓐᓄᑦ ᐅᖅᓱᐊᓗᒃ 
ᐊᑲᐅᖏᓕᐅᕈᑎᐅᔪ ᑭᓯᐊᓂᓕ ᖃᐅᔨᒃᑲᐃᓛᖅᑯᖓ ᑲᑎᒪᔨᐅᖃᑎᓐᓂᑦ ᐱᐊᓂᒃᐸᑕ ᖃᐅᔨᓴᕐᓂᕐᒥᑦ ᐊᒻᒪᓗ 
ᖃᐅᔨᒪᑎᑦᑎᑎᐊᕐᓗᖓ ᐊᓯᖏᓐᓂᑦ ᓄᓇᓕᐅᔪᓂᑦ ᖃᐅᔨᓴᖅᑕᐅᔭᕇᖅᑲᑦ ᐅᖅᓱᐊᓗᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᑦᑐᒍ ᐊᐅᓚᑦᑎᔨ, ᑕᐃᒪᓕ ᐃᓄᒻᒥᑦ ᐅᑯᓇᓐᖓᑦ ᐅᖅᓱᐊᓗᓕᕆᔨᒃᑯᓐᓂᑦ, 
ᓯᕗᓪᓕᕐᒥ ᓇᓗᓇᐃᖅᓯᒪᔪᖃᑉᐸᓪᓚᐃᓚᐅᕐᒪᑦ ᖃᐅᔨᓴᕈᑎᐅᔪᓪᓗᑭᐊᖅ ᓯᕗᓪᓕᖅᐹᒥ ᐱᑕᖃᕆᐊᖓᓂᑦ ᐅᖅᓱᒥᒃ 
ᐃᓚᔭᐅᓯᒪᑉᐸᑦ ᐱᐅᒍᓐᓃᑎᑦᑎᑐᐃᓐᓇᕆᐊᓕᒃ ᐊᒻᒪᓗ ᑕᓐᓇ ᐃᓚᔭᐅᓯᒪᓂᖅ ᐃᓕᔭᐅᓂᑯᓪᓗᓂ ᐅᖅᓱᐊᓗᒻᒧᑦ 
ᓂᐅᕕᖅᕕᐅᕙᑦᑐᖅ, ᓂᐅᕕᐊᒥᓂᐅᓗᓂ ᐅᖅᓱᐊᓗᒃ ᐊᒻᒪᓗ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑕᐃᒃᑯᐊ ᐅᖅᓱᐊᓗᔪᐃᑦ 
ᓂᐅᕕᖅᑕᐅᓚᐅᖅᑐᑦ ᑕᐃᒪᐃᑦᑐᒥ ᑕᐃᓐᓇᒃᓴᐃᓐᓇᐅᒻᒪᑦ ᑕᐃᒃᑯᓄᖓᑐᓐᖏᑦᑐᖅ ᒪᕐᕈᓐᓄᑦ ᓄᓇᓕᐅᔪᓐᓄᑦ, 
ᑭᓯᐊᓂᓕ ᓄᓇᓕᓕᒫᓄᖅᑕᐅᓚᐅᖅᑐᖅ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐅᖅᓱᐊᓗᒃ ᐅᒥᐊᕐᔪᐊᖃᕐᓇᐅᑎᓪᓗᒍ, 
ᐃᓱᒪᒋᔭᐅᓚᐅᖅᑐᖅ ᑕᒪᓐᓇ ᐱᐅᓱᒋᔭᐅᓐᖏᑦᑐᖅ ᐅᖅᓱᐊᓗᒃ ᑎᑭᓚᐅᖅᑐᖅ ᓄᓇᓕᐅᔪᓐᓂ ᒪᕐᕈᓐᓂᒃ, ᑕᐃᒪᓕ 
ᐃᒪᐃᓕᐅᕋᓱᐊᖅᑐᖓ ᑕᒪᒃᑯᐊ ᐊᑲᐅᓐᖏᐅᓕᕈᑎᖃᕐᒪᑕ ᓄᓇᓕᓐᓂ ᒪᕐᕈᐃᓐᓇᐅᔪᓐᓂ. 
 
ᖃᐅᔨᒋᐊᖅᑕᐃᓐᓇᕆᓚᐅᕋᑦᑎᒍᑦ ᓄᓇᓕᐅᔪᑦ, ᑕᐃᓐᓇᒃᓴᐃᓐᓇᐅᔪᖅ ᐅᖅᓱᐊᓗᔪᖅ ᓄᓇᓕᓐᓄᖅᑕᐅᓚᐅᖅᑐᖅ 
ᑭᓯᐊᓂᓕ ᑕᐃᒃᑯᐊ ᐊᓯᖏᑦ ᓄᓇᓕᐅᔪᑦ ᐊᑲᐅᓐᖏᓕᐅᕈᑎᖃᖅᑐᔭᓐᖏᑦᑐᑦ ᑕᐃᓐᓇᒃᓴᐃᓐᓇᐅᒐᓗᐊᖅᑎᓪᓗᒍ 
ᓄᓇᓕᓐᓄᑦ ᐊᓯᖏᓐᓄᑦ ᐊᐅᓚᖅᑎᑕᐅᖃᑦᑕᓚᐅᖅᑐᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᓕ ᑐᑭᖃᑐᐃᓐᓇᕋᔭᖅᑐᔭᖅᐳᖅ ᑕᐃᑲᓐᖓᒃᓴᐃᓐᓇᖅ ᐅᖅᓱᐊᓗᒻᒥᒃ 
ᐱᔪᒥᓂᐅᑉᐸᑕ ᑕᐃᒃᑯᐊ ᓄᓇᓕᐅᔪᑦ ᒪᕐᕈᒃ ᐊᓯᖏᓪᓗᑦ ᓄᓇᓕᓕᒫᓄᑦ, ᑕᐃᒪᓕ ᑕᐃᒪᒃᓴᐃᓐᓇᖅ 
ᐊᑲᐅᓐᖏᓕᐅᕈᑎᖃᕋᔭᓐᖑᐊᖅᐳᖅ ᓄᓇᓕᐅᔪᓕᒫᓂᑦ ᑕᐃᑲᓐᖓᒃᓴᐃᓐᓇᖅ ᐱᓯᒪᓪᓗᑎᒃ. 
 
ᐅᖃᖅᑎ. ᖃᐅᔨᒪᔪᖓ ᐊᔾᔨᒌᓐᖏᐊᔪᒃᑐᐃᓐᓇᐅᕙᒻᒪᑕ ᑕᒪᒃᑯᐊ ᐊᖏᓂᖏᑦ ᐅᖅᓱᐊᓗᐃᑦ ᐊᒥᐊᒃᑯᒥᓂᖏ 
ᐊᕐᕌᓂᓂᑦ, ᑕᐃᒃᑯᐊ ᐅᖅᓱᐊᓗᑐᖃᐅᓚᐅᖅᑐᑦ ᓄᖑᑕᐅᓇᓱᐊᖅᑐᕐᓴᐅᓚᐅᕐᒪᑕ ᓄᑖᒥ ᐊᑐᓚᐅᓐᖏᓐᓂᕐᒥᓐᓂᒃ 
ᐅᕝᕙᓘᓐᓃᑦ ᑕᐃᒃᑯᐊ ᑲᑎᓯᒪᑐᐃᓐᓇᕆᐊᖃᕐᒪᑕ ᐊᕐᕋᓂᓂᑦ ᐊᒥᐊᒃᑯᒥᐅᔪᓂᑦ. 
 
ᑕᐃᒪᐃᒃᐸᓪᓚᐃᓚᐅᕐᓯᒪᒻᒥᒻᒪ ᒑᓴᓕᑲᒻᒪᐅᓚᐅᖅᑐᒧᑦ. ᓯᕗᓪᓕᕐᒥ ᓄᓇᓕᐅᔪᑦ ᒪᕐᕈᐃᓐᓇᐅᓚᐅᕋᓗᐊᖅᑐᑎᒃ 
ᐊᑕᖏᖅᑐᐊᓗᓕᓚᐅᕐᓯᒪᔪᑦ ᑕᐃᒪᓕ ᑕᒪᒃᑯᐊ ᐱᓕᕆᕕᐅᔪᑦ ᐅᑕᖅᑭᒋᐊᖃᖅᐸᓚᐃᓐᖏᑦᑐ ᐊᑲᕐᓴᖏᑦᑐᓂᑦ. 
ᒥᓂᔅᑕᐅᔪᖅ ᐊᖏᕈᓐᓇᖅᐸ ᑕᒪᓐᓇ ᓯᕗᕙᕆᐊᕐᓗᓂᐅᒃ ᐊᒻᒪᓗ ᓄᓇᓕᓐᓄᖃᑦᑕᕐᓗᑎᒃ ᑕᒪᒃᓱᒥᖓ ᐅᖅᓱᐊᓗᒻᒥ  

ᖃᐅᔨᓴᕐᓗᑎᒃ ᓄᓇᓕᐅᔪᓕᒫᓂᑦ ᐊᒻᒪᓗ ᑕᒪᓐᓇ ᐊᖅᑭᒃᑕᐅᑎᒋᒋᐊᕐᓗᒍ ᐊᖏᓪᓕᑎᑕᐅᓚᐅᓐᖏᓐᓂᖏᓐᓂᒃ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑕᐃᒪᓛᖅᑐᒍ ᐊᒻᒪᓗ ᐅᖃᕈᒪᓪᓗᖓ ᐊᕐᕌᓂ, 
ᑲᒪᒋᔭᖃᓗᐊᓐᖑᐊᑎᓪᓗᑕ ᒑᓴᓕᕐᓗᑎᒥᒃ, ᐅᖅᓱᐊᓗᖃᐅᑎᐅᔪᑦ, ᑕᐃᒃᑯᐊ ᐅᖅᓱᐊᓗᒻᒥᒃ ᐊᒥᐊᒃᑯᖃᓚᐅᖅᑐᑦ 
ᐊᕐᕌᓂᓂᑦ, ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᓴᖅᑭᓚᐅᕐᒪᑕ ᑭᓯᐊᓂᓕ ᐊᑐᕐᓯᒪᓕᖅᑎᓪᓗᒋᑦ ᐅᖅᓱᐊᓗᑐᖃᐅᔪᒥ. 
 
ᑕᒪᒃᑯᐊ ᓄᖑᓕᖅᑎᓪᓗᒋᑦ, ᐊᑲᐅᓐᖏᓕᐅᕈᑕᐅᔪᑦ ᓴᖅᑭᓕᖃᑦᑕᓚᐅᖅᑐᑦ, ᐊᖏᕐᓯᒪᓂᐊᖅᐳᖓ ᑕᒪᒃᑯᐊ 
ᓄᓇᓕᐅᔪᓕᒫᑦ ᖃᐅᔨᓴᖅᑕᐅᓂᐊᕐᒪᑕ ᐊᒻᒪᓗ ᖃᐅᔨᒋᐊᕐᓂᐊᕐᓗᑕ ᐊᕐᕋᓂᓕᓴᖁᑎᖏᑦ ᖃᓄᑎᒋ ᐊᖏᔫᒻᒪᖓᑕ 
ᐊᕐᕌᓂᓂᑦ. 
 
ᐊᖏᓯᒪᓂᐊᖅᐳᖓ ᑕᒪᒃᑯᐊ ᐅᖅᓱᐊᓗᐃᑦ ᖃᐅᔨᓴᖅᑕᐅᓂᐊᕐᓗᑎᒃ ᓄᓇᓕᓕᒫᓂᑦ ᐊᒻᒪᓗ ᖃᐅᔨᓴᕐᓗᑕ ᖃᓄᑎᒋ 
ᐊᒥᐊᒃᑯᖃᕐᒪᖔᑕ ᐊᕐᕌᓂᓂᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐊᓚᑲᓐᓄᐊᖅ. 
 
ᐊᐱᖅᑯᑦ 468-1(6): ᖃᐅᔨᓴᕐᓂᖅ ᐅᖅᓱᐊᓗᓪᓘᑎᒥᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᐱᖅᑯᑎᒃᓴᖃᖅᑐᖓ ᑖᒃᓱᒧᖓᒃᓴᐃᓐᓇᖅ ᒥᓂᔅᑕᒧᑦ 
ᐅᖅᓱᐊᓗᓕᕆᔨᒃᑯᑦ. 
 
ᒥᓂᔅᑕᐅᔪᖅ ᐅᖃᖅᑲᐅᔪᖅ ᑕᒪᒃᑯᓂᖓ ᖃᐅᔨᓴᕐᓂᐊᕐᒪᑕ ᐅᖅᓱᐊᓗᒻᒧᑦ ᓇᐅᔮᓂᒃ ᐊᒻᒪᓗ ᓱᓕ ᓂᕆᐅᒃᑐᑦ 
ᐊᑲᐅᓐᖏᓕᐅᕈᑕᐅᔪᓂᒃ ᐅᓪᓗᒥᐅᔪᖅ ᑕᒪᒃᑯᓄᖓ ᐅᖅᑯᓴᐅᑎᓯᐅᑎᒧᑦ ᐅᖅᓱᐊᓗᒻᒧᑦ ᐱᔾᔪᑎᒋᓪᓗᒍ ᑕᒪᓐᓇ 
ᐅᖅᓱᐊᓗᒃ ᓱᕋᐃᖃᑦᑕᕐᒪᑕ ᐳᓚᖃᐅᑎᖓᓂᒃ ᐅᖅᑰᓴᐅᑎᐅ. 
 
ᑕᐃᒪᓕ ᐊᒃᓱᐊᓗᒃ ᐊᒃᑕᕐᓇᕋᔭᕐᒪᑦ ᐆᓇᕐᓯᓗᐊᖅᑐᒥᐅᑉᐸᑦ, ᖄᕈᓐᓇᕐᒪᑦ ᐊᒻᒪᓗ ᐃᑭᑎᑦᑎᔪᓐᓇᕐᒪᑦ ᐃᓪᓗᒥᒃ, 
ᑕᐃᒪᓕ ᐊᐱᖅᑯᑎᒐ, ᐅᑕᕿᔪᔾᔮᓐᖏᓪᓗᑎᒃ, ᖃᓄᑎᒋ ᑕᒪᒃᑯᐊ ᖃᐅᔨᓴᖅᑕᐅᔪᓐᓇᖅᐸᑦ?. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᐅᒪᔪᒍ ᓄᓇᓕᒋᔭᖏᓐᓂ ᓇᐅᔮᑦ ᐃᒪᐃᒻᒪ 
ᐅᖃᐅᑎᖃᕐᓯᒪᓪᓗᑎ ᐊᑲᐅᖏᓕᐅᕈᑎᖏᓄ ᐅᖅᓱᐊᓗᑦᑐᖅᑐᓄ ᐅᖂᓴᐅᑎᓄ. ᐊᐅᓪᓚᐅᔾᔨᓯᒪᓕᕋᓗᐊᕐᑐᒍ 
ᖃᓄᐃᑑᓂᕆᓯᒪᔭᖏᓄ ᖃᐅᔨᓴᖅᕕᖕᒧ ᐅᖃᖅᓯᒪᓪᓗᑎ ᐃᓚᒋᐊᑲᓂᖅᓯᒪᔪᓄ ᐊᐅᓪᓚᐅᔾᔭᐅᓚᐅᖅᑎᓪᓗᒋ ᐃᒪᐃᒻᒪ 
ᐅᖅᓱᐊᓗ ᑎᑭᐅᔾᔭᐅᕙᓐᓂᐊᓄ. 
 
ᐃᓱᒪᒋᑦᓱᒍ ᐅᑕᕿᒋᐊᖃᓐᓂᐊᑐᒍ ᐊᑯᓂᒐᓛ ᑐᑭᓯᒍᑎᖏᓄᖓᔪᓄ. ᖃᐅᔨᓴᖅᕕᐅᔪ ᐃᒪᐃᑑᑦᓱᓂ ᖃᐅᔨᓴᖅᕕ 
ᐅᖅᓱᐊᓗᖕᓄ. ᖃᐅᔨᒪᖏᒃᑲᓗᐊᖅᑐᖓ ᖃᓄᑎᒋᐅᓂᐊᖅᓂᖓᓄ ᐅᑕᕿᓂᐊᓂᑎᖕᓄ ᖃᓄᐃᓯᒪᓂᕆᔭᖏᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑭᐅᔾᔪᑎᖓ. ᐃᓱᒪᒋᓯᒪᓪᓗᒍᑦᑕᐅᖅ ᐃᒻᒪᖃ 
ᐊᑯᓂᐅᓂᐊᖅᓂᖏᓄ ᖃᐅᔨᓇᓱᐊᕐᓗᑎ ᖃᓄᐃᑦᓯᒪᓂᕆᔭᖏᓄ ᑖᒃᑯᓇᖓ ᖃᐅᔨᓴᖅᓂᖕᓄ, ᐃᓱᒪᒋᑦᓱᒍᓗ 
ᑕᐃᒪᐃᑲᓂᓂᐊᖏᓐᓂᖏᓐᓄ ᑕᐃᒪᐃᔪᒻᒥᒪᑕᑦᑕᐅᖅ ᒑᓴᓖᓗᖕᓂᓐᓄ ᐊᑑᑎᔪᒥᔭᑎᖕᓄ ᐊᖅᕌᓂᐅᔪᔪ. 
 
ᖃᐅᔨᒪᑦᓱᖓᓗ ᐃᒪᐃᒻᒪ ᐊᑭᒋᔭᖏᓄ ᐃᓅᓂᕆᔭᑎᖕᓄ ᐳᖅᑐᒻᒪᑕ. ᐃᒻᒪᖃᓗ ᖃᓄᐃᒋᐊᕈᓐᓇᓂᐊᕐᓱᑎ 
ᐃᓪᓗᒋᔭᖅᓄ ᐊᑑᑎᓯᒪᔪᓄ ᐱᐅᖏᑦᑐᒧ ᐅᖂᓴᐅᑎᒧ ᐅᖅᓱᐊᓗᑦᓴᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐ. 
 
ᒥᓂᔅᑕ ᐲᑕ ᑲᑦᑐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐅᑕᕿᒋᐊᖃᓂᐊᑐᒍ ᑎᑭᓐᓇᓱᐊᓂᖏᓐᓂ ᑭᖑᓪᓕᖅᐹᒥ 
ᖃᓄᐃᑑᓂᕆᓯᒪᔭᖏᓄ ᑐᖔᒍᓪᓗ ᖃᓄᖅᑑᕆᐊᓂᐊᕋᑦᑕ. ᑭᓯᒥ ᐃᓕᖓᔪ ᐊᐱᖁᑎᒋᔭᖅᓅᕕ ᒥᑦᓵᓄ ᐃᑲᔫᑎᑦᓴᓄ 
ᓇᒻᒥᓂᖃᖅᑐᓄ, ᐅᕙᖓᓕ ᓇᒻᒥᓂᖅ ᑕᐃᒪᐃᒍᓐᓇᕐᓇᖓ, ᓇᓪᓕᐊᖑᓗᓂ ᒥᓂᔅᑖ ᑭᐅᓯᒪᓂᑰᓪᓗᓂ ᑕᒪᑐᒧᖓ 
ᐱᔾᔪᑎᖓᓗ ᒐᕙᒪᑯ ᐃᓗᐃᑲᐅᓂᐊᖅᓗᑎ ᑭᐅᓂᐊᖅᓱᑎ ᑕᒪᑐᒧᖓ. 
 
ᐱᔭᕆᐊᖃᕋᑦᑕ ᑭᖑᓪᓕᐹᒧ ᖃᓄᐃᑑᓂᕆᔭᖏᓄ ᓯᕗᖓᒍ ᖃᓄᖅᑑᖏᓂᑎᖕᓄ ᑕᐃᒪᐃᒧᓪᓗ ᑭᐅᔪᓐᓇᖏᑦᑐᖓ 
ᐊᐱᖁᑎᒋᔭᖅᓅᕕ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᒃᑯᑦ ᐊᐱᖁᑏᑦ. ᐃᕿᑦᑐᖅ. 
 
ᐊᐱᖅᑯᑦ 469-1(6): ᐅᖅᑰᓴᐅᓯᕆᓂᕐᒥᒃ ᐃᓕᓐᓂᐊᕐᓂᖅ ᑲᑎᒪᓂᒃᑯᑎᑦ 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᖃᓐᓇᕆᔭᕋ ᑕᖃᐃᓯᑎᖕᓂᐊᕋᒃᑯ ᐅᓪᓗᒥ ᑕᓪᓕᒻᒥᐅᒻᒪ. 
 
>>ᐃᓪᓚᖅᑐᐃᑦ 
 
ᐅᖃᖅᑏ, ᐃᓱᒪᒋᑦᓱᒍ ᐊᖅᕌᓂᖃᐃ ᑲᑎᒪᖃᖅᑎᓪᓗᑕ ᖃᓄᖅᑑᔪᒐᓗᐊᕐᓱᑕ ᐃᓚᖏᓄ ᐊᑲᐅᖏᓕᐅᕈᑎᓄ 
ᓴᕿᑕᐅᑲᓂᖅᑐᓄ. ᐱᑕᖃᕐᒪᓗ ᐅᖂᓴᐅᑎᓄ ᐱᓕᕆᓂᖅᓄ ᐃᓕᓐᓂᐊᖅᓂᕐᒧ ᑕᒫᓂ ᐊᕕᑦᓯᒪᓂᕆᔭᖏᑎᒍ 
ᒥᓂᔅᑕᓗ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᔨᑯ ᐅᖃᖃᑎᒌᑦᓯᒪᓪᓗᑎ ᒥᑦᓲᓄ ᐅᖂᓴᐅᑎᐅᑉ ᐊᐅᓚᓂᕆᔭᖏᓄ 
ᐃᓕᓐᓂᐊᖅᓂᕐᓄ, ᐃᓱᒪᑐᐃᓐᓇᖅᓱᖓᓗ ᐃᒻᒪᖃ ᐸᖅᓇᓯᒪᔪᑦᓴᐅᓕᕐᑐᓪᓗ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓕᓚᐅᖅᓯᒪᖏᑦᑐᖓ. ᖃᐅᔨᒪᖏᑦᑐᖓᓘᓐᓃᑦ 
ᖃᓄᐃᓕᓯᒪᓂᕆᔭᖅᓅᕙᖓ. ᖃᐅᔨᒪᓕᑕᐅᔾᔭᓇᖓᓗ ᐅᖂᓴᐅᓯᕆᓂᖅᓄ. ᖃᐅᔨᒪᖏᒃᑲᓗᐊᖅᑐᖓ ᐃᒻᒪᖃ 
ᐅᖃᐅᓯᖃᕆᐊᑎᖕᓄ ᒥᑦᓵᓄ ᕼᐊᒻᓚᐃᑦ ᐅᖂᓴᐅᑎᖁᑎᖏᓄ. ᑐᑭᓯᖏᑕᕋ ᐊᐱᖁᑎᒋᔭᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᑭᐊᖅᓵᖑᔪᔪᒥ ᑭᖑᓪᓕᖅᐹᒥᓗ ᐱᒋᐊᕈᑎᖃᓚᐅᖅᓱᑕ 
ᐊᑑᑎᓂᖃᕐᓱᑕ ᒑᓴᓖᓘᑎᖃᖅᓱᑎ, ᐅᖃᐅᓯᖃᓕᕆᕗᒍᓪᓕ ᒥᑦᓵᓄ ᐅᖂᓴᐅᑎᓄᑦ ᐊᑲᐅᖏᓕᐅᕈᑎᓄ. 
 
ᓇᐅᔮᓂ ᐊᑕᐅᓯᐅᖏᑦᑐᒥᒃ ᐃᒡᓗᒥᒃ ᐃᑭᑦᑐᖃᖅᓯᒪᓕᕐᒪᑦ. ᑕᐃᒫᒃ ᐊᐱᖅᑯᑎᖃᖅᐳᖓ. ᐱᓕᕆᕝᕕᖁᑎᖓ 
ᐃᓱᒪᒃᓴᕐᓯᐅᕈᑎᖃᕈᓐᓇᕐᒪᖔᑦ ᐱᓯᒪᑦᑎᓂᕐᒧᑦ ᐅᖅᑰᓴᐅᑎᓂᒃ ᐋᖅᑭᐅᒪᐃᓐᓇᖅᑎᑦᑎᓇᓱᐊᕐᓂᕐᒧᑦ  

ᐃᓕᓐᓂᐊᒐᒃᓴᓂᒃ ᕼᐊᒻᓚᒃᑯᑦ ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᒋᒐᓗᐊᖅᐸᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ ᐊᐱᖅᑯᑎᒧᑦ ᑭᐅᓂᐊᕐᑐᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐊᔾᔨᑦᑕᐃᓐᓇᖓᓂᒃ ᖁᕝᕙᓯᓐᓂᖓᒍᑦ ᑐᑭᓯᐅᒪᓂᖃᕐᓂᖏᓐᓄᑦ. ᐱᔾᔪᑎᓕᒃ ᐅᖅᑰᓴᐅᑎᓄᑦ 
ᐋᖅᑭᐅᒪᐃᓐᓇᖅᑎᑦᑎᓇᓱᐊᕐᓂᕐᒧᑦ ᐃᓕᓐᓂᐊᒐᒃᓴᖅ, ᐃᓕᓐᓂᐊᖅᑎᑦᑎᖃᑦᑕᖏᒻᒪᑕ ᑭᓯᐊᓂ ᐃᖅᑲᓇᐃᔭᖅᑎᓪᓗᒋᑦ 
ᐃᓕᓐᓂᐊᖅᑎᑕᐅᖃᑦᑕᕐᒪᑕ. 
 
8 ᐱᓇᓱᐊᕈᓯᓄᑦ ᕗᐊᑦ ᓯᒥᑦᒦᒃᑲᔭᖅᑐᑦ ᐊᒻᒪᓗ ᑕᒪᓐᓇ ᐃᓚᒋᔭᐅᔪᖅ ᐃᓕᓐᓂᐊᕐᓂᕆᔭᖓᓄᑦ. ᐱᔾᔪᑎᓕᒃ 
ᑲᑎᒪᔨᐅᑉ ᐊᐱᖅᑯᑎᖓᓄᑦ, ᒥᓂᔅᑕᐅᑉ ᐅᖃᐅᓯᒃᓴᖏᓐᓂᒃ ᐅᖃᐅᓯᒃᓴᖃᓚᐅᕋᒪ ᕿᒥᕐᕈᓂᕐᒧᑦ ᐃᓐᓇᐃᑦ ᕿᓱᓂᒃ 
ᐃᓕᓐᓂᐊᕐᓂᖃᕈᒪᒐᔭᕐᒪᖔᑕ. ᑕᒪᓐᓇ ᓄᓇᕗᒻᒥ ᐃᓄᖕᓂᑦ ᐱᖁᔭᐅᓯᒪᓪᓗᓂ ᖃᓄᐃᑦᑐᓂᒃ 
ᐃᓕᓐᓂᐊᕈᒪᒐᔭᕐᒪᖔᑕ ᑭᒃᑯᑐᐃᓐᓇᐃᑦ ᑕᑯᔪᒪᒐᔭᖅᑕᖓᑦ ᓄᓇᕗᒻᒥ ᐊᒻᒪᓗ ᑕᒪᓐᓇ ᐃᓚᒋᔭᐅᓯᒪᓪᓗᓂ. 
ᐅᑭᐊᒃᓵᖑᓂᐊᖅᑐᒥ, ᐱᔭᕇᖅᑕᐅᓯᒪᓕᖅᐸᑦ, ᐅᖃᐅᓯᕆᔪᓐᓇᕐᓯᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒻᓴᓐ ᐅᕙᓐᓄᑦ ᑭᐅᖁᕋᑖᖅᑕᕋ. ᖁᔭᒋᕙᕋ ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ ᐅᕙᓐᓄᑦ ᑭᐅᔪᓐᓇᕋᑖᕐᒪᑦ. 
 
ᑕᐃᔅᓱᒪᓂ 1980-ᖏᓐᓂ ᐃᓕᓐᓂᐊᖅᑎᑕᐅᔪᓐᓇᖃᑦᑕᓚᐅᖅᓯᒪᒐᓗᐊᕐᒪᑕ ᐊᒻᒪᓗ ᖃᐅᔨᒪᓪᓗᒋᑦ ᐃᓄᐃᑦ 
ᐃᓕᓐᓂᐊᖅᑎᑦᑎᕙᓚᐅᕐᑐᑦ ᐅᖅᑰᓴᐅᑎᓄᑦ ᐋᖅᑭᐅᒪᐃᓐᓇᖅᑎᑦᑎᓇᓱᐊᕐᓂᕐᒧᑦ ᐃᓕᓐᓂᐊᒐᒃᓴᓂᒃ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ ᑕᒪᑐᒧᖓ ᐅᖅᑰᓴᐅᑎᓄᑦ ᐋᖅᑭᐅᒪᐃᓐᓇᖅᑎᑦᑎᓇᓱᐊᕐᓂᕐᒧᑦ ᐃᓕᓐᓂᐊᕐᓂᖅ 
ᐱᒋᐊᖅᑎᑕᐅᒃᑲᓐᓂᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᓕᖕᓂ ᒐᕙᒪᒃᑯᓐᓄᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐅᖃᓪᓚᖃᑎᒋᓂᐊᖅᐸᕋ ᐱᔾᔪᑎᒋᓪᓗᒍ ᖃᐅᔨᒪᖏᓐᓇᒪ ᐃᓕᓐᓂᐊᒐᒃᓴᖅᑕᖃᕐᒪᖔᑦ 
ᐅᖅᑰᓴᐅᑎᓄᑦ ᐋᖅᑭᐅᒪᐃᓐᓇᕐᑎᑦᑎᓂᕐᒥᒃ ᓄᓇᓕᖕᓂ ᒐᕙᒪᒃᑯᖏᓐᓂ. ᐅᖃᓪᓚᖃᑎᒋᓇᓱᐊᕐᓂᐊᖅᐸᕋ 
ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 470-1(6): ᐅᖃᐅᓯᑐᐊᓖᑦ ᐃᒡᓗᓂᑦ ᓇᒻᒥᓂᖃᖅᑐᑦ - ᐅᖅᓱᐊᓗᓪᓘᑎᒃ ᐅᖅᑰᔾᔪᑎᒧᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᑦ ᐊᐱᕆᒋᐊᖅᑳᓚᐅᖏᓐᓂᓐᓂᑦ. ᒪᓕᒐᓕᐅᖅᑎᐅᖃᑎᓐᓂᑦ 
ᑭᐅᔭᐅᖃᑦᑕᖅᓯᒪᒐᒪ. ᓂᐅᕕᐊᒃᓴᐅᖏᓐᓂᖓᓄᑦ. ᑭᒃᑯᓕᒫᓂᒃ ᖃᐅᔨᒪᑎᑦᑎᔪᒪᓪᓗᖓ ᑕᒪᓐᓇ ᑐᓂᔭᐅᓂᐊᕐᒪᑦ 
ᑲᒥᓴᓇᒧᑦ ᓄᓇᕗᒻᒥ. 
 
ᐃᓄᐃᑦ ᑕᓗᕐᔪᐊᒥ ᑕᒪᒃᑯᓂᖓ ᓴᓇᖃᑦᑕᕐᒪᑕ ᑕᒪᓐᓇ ᓴᖅᑭᑦᑐᒪᑐᐃᓐᓇᕋᑖᖅᑕᕋ ᐊᒻᒪᓗ ᒪᓕᒐᓕᐅᖅᑎᐅᔪᓄᑦ 
ᑕᑯᔭᐅᑎᑦᑐᒪᓪᓗᒍ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᕙᕋ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᒐᕙᒪᒃᑯᑦ ᐃᑲᔪᖃᑦᑕᓚᐅᖅᓯᒪᒐᓗᐊᕐᒪᑕ 
$15 ᑕᐅᓴᓐ ᐃᓪᓗᒥ ᓇᒻᒥᓂᖅᑖᕈᒪᔪᓄᑦ, ᐊᑭᓖᔾᔪᑎᐅᔪᑦ ᓂᐅᕕᕋᓱᐊᕐᓗᓂ. ᐊᒥᓱᑦ ᐃᓄᐃᑦ ᓇᒻᒥᓂᖃᓪᓕᖅᑐᑦ 
ᐊᖏᕐᕋᒥᒃ. 
 
ᐊᐱᕆᔪᒪᔪᖓ ᒥᓂᔅᑕᒥᒃ, ᐃᓚᖏᑦ ᐊᖏᕐᕋᖃᑦᑐᑦ ᓇᒻᒥᓂᕆᔭᒥᓂᑦ ᓄᓇᕗᒻᒥ ᖃᐅᔨᒪᖏᒻᒪᑕ 
ᖃᓪᓗᓇᐅᔭᕆᐊᖅᓴᖅ ᐊᒻᒪᓗ ᐃᓄᑦᑎᑐᐃᓐᓇᖅ ᐅᖃᐅᓯᖃᑦᑐᑎᒃ ᐃᓄᐃᑦ ᖃᐅᔨᒪᒐᑎᒃ ᐅᖅᑯᓴᐅᑎᒥᓂᒃ 
ᑲᒪᒋᐊᖅᓴᖅ. 
 
ᐅᖃᖅᑎ, ᐊᐱᕆᔪᒪᔪᖓ ᑕᒪᒃᑯᐊ ᐊᖏᕐᕋᖃᑦᑐᐃᑦ ᓇᒻᒥᓂᖅ, ᑕᒪᒃᑯᐊ ᖃᐅᔨᒪᒋᐊᕐᓂᐊᖅᑯᖓ ᐃᓄᐃᑦ 
ᖃᓪᓗᓇᐅᔭᕈᓐᓇᖏᑦᑐᑦ ᓇᒻᒥᓂᖃᑦᑐᑦ, ᐊᑦᑕᓇᖏᑦᑐᒦᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖓ ᐃᓪᓗᓕᕆᔨᔾᔪᐊᒃᑯᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᓲᖃᐃᒪᓕ, ᐅᖃᖅᑎ, ᖃᐅᔨᒪᓇᓱᒃᑎᐊᕐᓗᖓ ᓄᓇᕗᒻᒥᐅᓕᒫᑦ 
ᓇᔪᒐᖃᓪᓗᑎᒃ ᐊᑦᑕᓇᖏᑦᑐᒥᒃ ᐃᓪᓗᖃᓪᓗᑎ. ᓇᓗᓇᖏᑦᑐᒥᒃ ᐊᑲᐅᖏᓕᐅᕈᑎᖃᕈᓂ ᐃᓪᓗᒥᓄᑦ ᐅᕝᕙᓘᓐᓃᑦ 
ᐃᓪᓗᐃᑦ ᑲᑎᓐᖓᔪᑦ ᓄᓇᓕᓐᓂ, ᐱᔪᓐᓇᕋᔭᖅᑐᒍᑦ ᐱᓕᕆᓂᒃᑯᑦ ᑖᒃᑯᑎᒎᓇ ᓄᓇᓕᐅᑉ ᐃᓪᓗᓕᕆᔨᒃᑯᖏᒍᑦ 
ᐅᕝᕙᓘᓐᓃᑦ ᐃᓪᓗᓕᕆᔨᔾᔪᐊᒃᑯᑦ ᐃᖅᑲᓇᐃᔭᖅᑎᖏᑦ, ᖃᐅᔨᓴᖅᑕᐅᓗᓂ ᐊᒻᒪᓗ ᖃᐅᔨᓗᑕ ᐱᑕᖃᒻᒪᖔᖅ 
ᐊᑦᑕᓇᐃᖅᓯᒪᓂᐅᔪᒥᒃ ᐃᓱᒫᓘᑎᐅᔪᓂᓪᓘᓐᓃᑦ ᐅᖃᐅᓯᐅᔭᕆᐊᖃᑦᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᕈᐊᖅᑕᐅᕕᒋᓯᒪᔭᓐᓂ ᐅᖅᓱᖅᑑᒥ ᐊᒻᒪᓗ ᑕᓗᖅᔪᐊᖅ, ᖃᐅᔨᒪᔪᖓ 
ᑖᒃᑯᓂᖓ ᐊᒻᒪᓗ ᐃᓄᓐᓂᖅᑕᐅᖅ ᓇᔪᒐᖃᑦᑐᖃᒻᒥᔪᖅ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ, ᐄ, 
ᐃᑲᔪᖅᑕᐅᔾᔪᑎᖃᑦᑎᐊᓪᓚᕆᑉᐸᑦᑐᑦ ᐊᒻᒪᓗ ᐱᓕᕆᐊᖑᕙᑦᑐᑎᒃ ᐅᖅᑯᓴᐅᑎᖏᑭ ᐊᕐ̀ᕌᒍᑕᒫᑦ ᑭᓯᐊᓂ ᑕᒪᒃᑯᐊ 
ᐊᖏᕐᕋᖃᑦᑎᐅᔪᑦ ᓇᒻᒥᓂᓖᑦ, ᐊᖏᕐᕋᐅᔪᑦ ᐃᑭᐊᒻᒥᑦᑕᐅᓯᒪᑲᒻᒪᑦᑐᑎᓪᓗ ᐊᒻᒪᓗ ᓯᓚ ᓂᓪᓚᓱᓕᕋᐃᒻᒪᑦ, 
ᓱᓪᓗᓕᖏᑦ ᖁᐊᖅᐸᑦᑐᑎᒃ. 
 
ᖃᐅᔨᒪᖏᑦᑐᒍᑦ ᐃᑯᒻᒪᕗᑦ ᐊᒻᒪᓗ ᐅᖅᑯᓴᐅᑎᕗᑦ ᐊᑦᑕᓇᖏᒻᒪᖔᑕ. ᐅᖃᖅᑎ, ᐊᐱᕆᔪᖓ ᐊᐱᖅᑯᑎᒥᒃ 
ᑖᒃᓱᒥᖓ ᐱᑦᔪᑎᒋᓪᓗᒍ ᐃᓘᓇᑎ ᐱᔪᓐᓇᐅᑎᖃᑦᑐᐃᓐᓇᐅᒻᒪᑕ ᐃᓅᓇᓱᐊᕐᓗᑎᒃ ᐊᑦᑕᓇᖏᑦᑐᒥᒃ, 
ᐃᓱᒪᑲᐃᓐᓇᖅᑯᖓ, ᒥᓂᔅᑕ ᑕᑯᒋᐊᕈᓐᓇᕐᒪᖔᖅ ᑕᒪᒃᑯᐊ ᐊᖏᕐᕋᐅᔪᑦ ᓇᒻᒥᓂᖁᑎᓖᑦ ᐅᖅᑯᓴᐅᑎᖏᑦ ᐊᒻᒪᓗ 
ᐊᓯᖏᑦ ᑲᒪᒋᔭᐅᑦᑎᐊᖃᑦᑕᕐᓗᑎᒃ ᐊᕐᕌᒍᑕᒫᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᒻᒥᓂᕆᔭᐅᒍᑎᒃ ᐊᖏᕐᕋᐅᔪᑦ ᑕᐃᒪ ᐃᓚᒋᕙᐅᒃ 
ᑲᒪᒋᔭᐅᓂᖓᑕ ᐊᒻᒪᓗ ᑎᒍᒥᐊᖅᑕᐅᓂᖓᑕ ᐱᓕᕆᐊᒥᓄᑦ ᓇᒻᒥᓂᖅᑲᑦᑎᐅᓪᓗᓂ ᒪᑭᒪᑎᑦᑎᓇᓱᐊᖅᑎᐅᓪᓗᓂ. 
 
ᐊᑲᐅᓂᖅᓴᒥᓪᓕ ᑖᒃᓱᒧᖓ ᓇᒻᒥᓂᖃᑦᑎᐅᔪᒧᑦ ᐃᓱᒪᓇᕐᒪᑦ. ᑭᓯᐊᓂ ᐅᖃᕋᒪ ᑕᐃᒫᒃ, 
ᐅᖃᐅᓯᕆᐅᔭᕆᐊᖃᑦᑐᖃᖅᑲᑦ ᓴᓇᔭᐅᒋᐊᖃᖃᑦᑕᖅᑐᓄᑦ, ᐅᖓᑖᒍᑦ ᐊᒻᒪᓗ ᓴᓇᔭᐅᒋᐊᖃᖃᑦᑕᖅᑐᐃᑦ 
ᑮᓇᐅᔭᖅᑑᑎᒋᒐᔭᖅᑕᖓᒍᑦ, ᐱᑕᖃᒻᒪ ᐊᖏᕐᕋᖃᑦᑐᑦ ᓇᒻᒥᓂᓖᑦ ᓴᓇᔭᐅᒋᐊᕈᑎᓄᑦ ᐱᓕᕆᐊᖑᓂᖅ, 
ᑐᐊᕕᓐᓇᖅᑐᓂᒃ ᓴᓇᔭᐅᒍᑎᓄᑦ ᐱᓕᕆᓂᖅ ᐊᒻᒪᓗ ᐊᓯᖏᑦ ᐃᓪᓗᓕᕆᔨᔾᔪᐊᒃᑯᑦ ᓴᖅᑭᐅᒪᑎᑕᐅᕙᑦᑐᑦ ᐃᓄᓐᓄᑦ 
ᐃᑲᔪᖅᑕᐅᔭᕆᐊᖃᑦᑐᓄᑦ. 

ᐊᒻᒪᓗ, ᓇᓗᓇᐃᖅᓯᒪᔪᓂᒃ ᐃᓄᓐᓂᑦ ᓂᕈᐊᖅᑕᐅᕕᒋᓯᒪᔭᖓᓂ ᐃᑲᔪᖅᑕᐅᔭᕆᐊᓕᒃ ᖃᓄᑐᐃᓐᓇᖅ, 
ᖁᕕᐊᓱᒃᑲᔭᖅᑯᖓ ᐅᖃᖃᑎᒋᓗᒍ ᐃᖅᑲᓇᐃᔭᖅᑎᓄᓪᓘᓐᓃᑦ ᐱᓕᕆᐊᖑᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᑭᓯᑦᑎᐊᕋᑖᖅᑯᖔ, ᓇᒻᒥᓂᖃᑦᑎᐅᔪᑦ ᐊᖏᕐᕋᒥᓂᑦ 
ᖃᐅᔨᓴᐃᒍᓐᓇᖅᑐᖅ ᓇᒻᒥᓂᕆᔭᐅᔪᒥᒃ ᐊᖏᕐᕋᒥᑦ ᐊᑦᑕᓇᖏᑦᑐᒦᒃᑲᓗᐊᕐᒪᖔᖅ ᐊᒻᒪᓗ ᐃᑭᑦᑐᖃᓕᖅᑲᑦ 
ᖃᒥᑦᑎᔾᑎᑕᖃᕋᓗᐊᕐᒪᖔᖅ ᐅᓪᓗᒥᒧᑦ ᖃᐅᔨᓴᖅᑕᐅᓯᒪᔪᒥᒃ, ᐊᑦᑕᓇᖏᑦᑐᒥᑦ ᐃᓪᓗᖃᑦᑎᐅᔪ ᐊᖏᕐᕋᖃᖁᓪᓗᒍ. 
 
ᓇᒻᒥᓂᖃᑦᑎᐅᔪᑦ ᖃᐅᔨᓴᖅᑕᐅᒍᒪᒍᓐᓇᖅᑳᑦ ᑐᒃᓯᕋᓪᓗᑎᒃ, ᐅᕝᕙᓘᓐᓃᑦ ᐱᓕᕆᕕᓯ ᑎᓕᓯᒋᐊᖃᖅᑲᑦ ᑭᓯᐊᓂ 
ᐃᖅᑲᓇᐃᔭᖅᑎᓯᓐᓂᑦ ᖃᐅᔨᓴᖅᑕᐅᖁᔨᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᕈᓘᔭᖅᑐᒋᐊᓪᓚᐅᔪᖓ ᓇᓪᓕᐊᓄᑦ ᑲᑎᒪᔨᐅᑉ 
ᐊᐱᖁᑎᒋᔭᖓᓄ ᐃᓕᖓᔪᑦ ᐊᑦᑕᓈᕿᑦᑕᐃᓕᓂᖕᒧ. ᐃᒻᒪᖃᓗ ᐃᓕᖓᓂᖃᑐᐊᖅᐸ ᐃᓪᓗᓕᕆᓂᖅᓄ 
ᖃᓄᐃᑑᓂᕆᔭᖏᓄ, ᑕᒪᑐᒧᖓᖓᑉᐸ ᐃᓪᓗᕆᓕᕆᔨᑯ ᖃᓄᐃᓕᒍᓐᓇᓂᐊᕐᓱᑎ. 
 
ᐃᒻᒪᖃᓗ ᐃᓕᖓᓂᖃᑐᐊᖅᐸ ᐃᓱᓵᓘᑎᐅᔪᓄ ᒥᑦᓴᐅᓯᓗᒋ ᐃᑯᐊᓪᓚᓂᖅᓄ, ᑕᕝᕙᓂᓕ ᐃᑯᐊᓪᓚᑦᑐᓕᕆᔨᑯ 
ᖃᓄᖅᑑᕈᓐᓇᓂᐊᕐᓱᑎ. ᑕᐃᒪᐃᒧ, ᐃᓱᒪᒋᑦᓱᒍ ᖃᓄᐃᑑᓂᕆᔭᖏᓄ ᓇᓪᓕᐊ ᐃᓱᒫᓘᑎᓄ ᐃᒪᐃᒻᒪᓪᓗ ᑲᑎᒪᔨ 
ᓴᕿᐅᑎᔭᖏᓄ ᐃᓕᖓᔪᑦ ᐊᑦᑕᓈᕿᑦᑕᐃᓕᓂᖅᓄ ᐃᓱᒫᓘᑎᓄ ᐅᑯᓄᖓ ᐃᓪᓗᒥ ᓇᒻᒥᓂᖃᖅᑐᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍ): ᐅᖃᖅᑏ, ᑐᑭᓯᕙᓪᓚᐃᖏᑦᑐᖅ ᐅᕙᖕᓂ. ᐅᖃᐅᓯᖃᖅᑐᖓ ᒥᑦᓵᓄᑦ ᐃᓪᓗᓕᕆᔨᑯ, ᐄᖕ, 
ᑕᐃᒪᖓᓪᓗ ᐊᐅᓚᓂᕆᔭᖏᓄ, ᐅᖃᐅᓯᖃᖅᑐᖓ ᒥᑦᓵᓄ ᐃᓪᓗᒥ ᓇᒻᒥᓂᖃᖅᑐᓄ ᐅᑯᓂᖓᐅᖏᑦᑐ 
ᐃᓪᓗᓕᕆᔨᑯᓂ. 
 
ᖃᐅᔨᒪᑦᓱᖓᓗ ᐃᓪᓗᓕᕆᔨᑯ ᐃᓪᓗᖁᑎᖏ ᑕᐃᒪᖓ ᐊᐅᓚᓂᕆᔭᖏᓄ, ᑭᓯᒥ ᐃᓪᓗᒥ ᓇᒻᒥᓂᖃᖅᑐᐃᑦ 
ᓄᓇᓕᐅᔪᓂ ᐅᖃᐅᓯᖃᖅᕕᒋᔭᒃᑲ. 
 
ᐃᓱᒫᓘᑎᖃᕋᒪ ᐃᒪᐃᒻᒪ ᑕᒪᒃᑯᐊ ᐃᓪᓗᒥ ᓇᒻᒥᓂᖃᖅᑐᐃᑦ. ᐃᓱᒪᒋᑦᓱᒋ ᐃᒪᐃᒍᓐᓇᓂᐊᓂᖏᓄ 
ᖃᐅᔨᒪᔭᐅᒋᐊᖅᐸᓪᓗᑎ ᖃᐅᔨᓴᖅᑕᐅᓂᖃᕐᐸᓪᓗᑎ ᐃᒪᐃᓂᐊᖅᓗᑎ ᐃᓪᓗᒋᔭᖏᑦ ᐊᖑᒻᒪᑎᓂᐊᖅᒪᑕ 
ᖃᓄᐃᑑᓂᖅᓄ. ᖃᐅᔨᒪᒋᐊᕈᓐᓇᖀᑦ ᑕᒪᒃᑯᐊ ᐃᓪᓗᒥ ᓇᒻᒥᓂᖃᖅᑐᐃᑦ ᐱᓕᑕᐅᒍᓐᓇᓂᐊᒪᖔᑕ ᐊᔾᔨᓴᐃᓐᓇᖏᓄ 
ᐱᔨᑦᓯᖅᑕᐅᓂᖏᓄ ᑕᐃᒫᑦᑕᐅᖅ ᐃᓪᓗᓕᕆᔨᑯ ᐃᓪᓗᖁᑎᖏᑎᑐᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᐃᒐᓱᐊᕈᓐᓇᖅᑐᒍ. ᑭᓯᒥᓗ ᖃᓄᐃᑑᓂᖏᓄ 
ᐃᓱᒫᓘᑎᐅᔪᓄ ᐃᓪᓗᒥ ᓇᒻᒥᓂᖃᖅᑐᓄ ᓴᕿᖅᕕᒋᓯᒪᔭᖏᓄ. ᐃᒪᐃᓕᓯᒪᓂᑰᑦᓱᖓᓗ ᐃᒻᒪᖃ 
ᐃᓕᖓᓂᖃᑐᐊᑉᐸᑕ ᓱᕋᑉᐸᓪᓕᐊᓂᖏᓄ ᐃᓪᓘᑉ ᐱᔾᔪᑎᒋᑦᓱᓂᐅ ᐱᑐᖃᐅᓂᖅᓴᐅᓂᐊᓄ ᐃᓪᓗ 
ᐃᑭᐊᖅᑎᓴᖃᓯᐊᖏᑦᑐᓂ ᐊᒻᒪ ᑲᑎᒪᔨᓗ ᐅᖃᖅᓯᒪᑦᓱᓂ ᓯᕗᖓᒍᑦ, ᐃᒪᐃᒻᒪᓪᓗ ᐱᓕᕆᖃᑎᖃᓂᐊᖅᓱᑎ 
ᐅᑯᓄᖓᓗ ᐃᒪᐃᒻᒪ ᐃᓪᓗᒥ ᓇᒻᒥᓂᖃᖅᑐᓄ ᐱᓇᓱᐊᓂᐊᖅᓱᑎ ᖃᐅᔨᓴᖅᓂᓄ ᐃᓚᖏᓄ ᐱᔭᑦᓴᓄ ᓴᕿᓯᒪᔪᓄ 
ᐅᕙᑎᖕᓄ ᐅᑯᓄᖓ ᐃᓪᓗᒧ ᓴᓇᒋᐊᖅᑕᐅᓂᖏᓄ ᐱᔭᑦᓴᓄ. 

ᐃᓕᖓᔪᑦ ᐅᑯᓄᖓ ᐃᑯᐊᓪᓚᑦᑐᓕᕆᔨᑯᓄ, ᐃᓱᒫᓘᑏᑦ ᐅᑯᓄᖓ ᐃᒪᐃᒻᒪ ᐅᕝᕙᓗ ᐋᓐᓂᐊᖃᓐᓇᖏᑦᑐᓄ 
ᐃᓱᒫᓘᑎᓄ ᐅᑯᓇᓂ ᖃᓄᐃᓕᖓᓂᕆᔭᖏᓄ ᐃᓚᖏᓄ ᖃᓄᐃᑑᓂᕆᔭᖏᓄ ᐃᓪᓗᓄ ᐊᒻᒪ ᐃᒪᐃᒻᒪᓪᓗ 
ᐊᔾᔨᒋᖏᑕᖏᓄ ᐃᓱᒪᒋᔭᖅᓄ, ᑭᓯᒥᓗ ᑲᔪᓯᓂᖃᑦᓯᐊᓂᐊᕐᓱᑎ ᐃᓚᒋᓗᒍ ᑲᑎᒪᔨ ᐊᒻᒪ ᓇᓪᓕᐊ ᐃᓪᓗᒥ 
ᓇᒻᒥᓂᖃᖅᑐᒧ ᐃᒪᐃᒻᒪᓪᓗ ᐱᑕᖃᑦᑐᐃᑦ ᐊᑲᐅᖏᓕᐅᕈᑎᓄ ᐱᓇᓱᐊᖅᓗᑎ ᓴᕿᑎᑦᓯᓂᐊᖅᓗᑎ ᓇᓪᓕᐊᓄ 
ᐃᑲᔪᕆᐊᖃᓂᑎᖕᓄ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᐃᓕᐊᒻᔅ. 
 
ᐊᐱᖅᑯᑦ 471-1(6): ᐱᓇᓱᐊᒐᓂᑦ ᕿᒥᕐᕈᓂᖅ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐ ᑐᕌᖓᑎᓐᓂᐊᖅᑕᕋ ᐅᖃᓕᒪᓂᐊᖅᓱᖓᓗ ᖃᓪᓗᓈᑎᑐᑦ. 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑏ, ᐊᐱᖁᑎᒐ ᑐᕌᖓᔪᖅ ᓯᕗᓕᖅᑎᒧ. ᓇᓪᓕᐊ ᐱᓕᕆᕕ ᐊᐅᓚᑦᓯᓂᖃᖃ 
ᑕᒪᒃᑯᓄᖓ ᐱᔭᑦᓴᓄ ᖃᐅᔨᓴᖅᓂᓄᖓᔪᓂ. 
 
ᐅᖃᖅᑏ, ᐃᓱᒫᓘᑎᖃᖅᓯᒪᒐᒪ ᐊᒻᒪᓗ ᐅᖃᓕᒪᖃᑕᖅᓯᒪᓂᑰᑦᓱᖓᓗ ᐃᓚᖓᓂ ᒫᓐᓇᐅᔪᖅ ᐃᒪᐃᒻᒪ ᒐᕙᒪᑯ 
ᐱᑦᑕᓯᐊᓂᖅᓴᐅᓗᑎ ᐱᓕᕆᓂᐊᖅᓗᑎ ᐅᑯᓄᖓ ᐊᓯᓄ ᐃᓱᒫᓘᑎᒋᔭᖅᓄ ᓄᓇᕗᒥ ᐃᒪᐃᓗᑎ ᐊᕕᑦᑐᖅᓗᒋ 
ᐱᓕᕆᕕᐋ ᐋᓐᓂᐊᖃᓇᖏᑦᑐᓕᕆᔨᑯ ᐃᓄᓕᕆᔨᑯᓪᓗ ᐃᒪᐃᑑᓗᑎ ᒪᖅᕉᓗᑎ. 
 
ᑕᒪᓐᓈ ᐱᕕᖃᑎᑦᓯᒍᓐᓇᖃ ᑕᒪᐃᓂ ᐱᓕᕆᕕᖕᒥ ᖃᓄᐃᒋᐊᓂᐊᕐᓗᑎ ᓇᓪᓕᐊᓄ ᐱᔭᑦᓴᒧ. ᐊᐱᖁᑎᒐ, ᐅᖃᖅᑏ, 
ᐃᒪᐃᑦᑐ ᓯᕗᓕᖅᑎ ᐅᖃᕆᐊᕐᓗᓂ ᐅᕙᓐᓄ ᑖᓐᓇᓗ ᑲᑎᒪᕕᖕᒥ ᐃᒪᐃᒻᒪ ᐱᔭᑦᓴᓄ ᖃᐅᔨᓴᖅᓂᓄᖓᔪᓂ 
ᐃᒪᐃᓂᐊᕆᐊᖏᓄ ᐱᒻᒪᕆᐅᔪᓄ ᖃᓄᖅᑑᑕᐅᓂᖏᓄ ᑕᒪᑐᒧᖓ ᐃᓱᒪᒋᔭᖅᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓂᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᖃᓄᐃᓂᐊᓂᕆᔭᕋ ᐅᑕᕿᓂᐊᕐᓗᖓ ᖃᓄᐃᑑᓯᒪᓂᖏᓄ 
ᐅᑯᓇᓂ ᐱᔭᑦᓴᓄ ᖃᐅᔨᓴᖅᓂᕐᒧ ᐊᒻᒪᓗ ᐃᓄᑑᓂᐊᖅᓱᖓᓗ ᖃᐅᔨᓴᖅᓂᓄ ᐃᒪᐃᒻᒪ, ᑲᑎᒪᕕᖕᒥ ᐃᓚᒋᓗᒋ 
ᑲᑎᒪᔩᑦ ᐃᓚᒋᓕᐅᑎᓂᐊᖅᓱᑎ ᐅᕙᖕᓄ ᖃᐅᔨᓴᖅᓂᓄ ᑭᖑᓪᓕᖅᐹᒥ ᖃᐅᔨᓴᖅᓂᖅᓂ ᐃᓗᐊᓂ ᖃᐅᔨᓴᖅᓂᕐᒧ. 
 
ᑕᐃᒪᐃᒧ, ᓂᕆᐅᓐᓂᖃᖁᖓ ᐱᓕᕆᖃᑎᒋᒋᐊᒧ ᑲᑎᒪᔩᑦ ᑕᒪᖅᒥᓗ ᑲᑎᒪᔨᓕᒫᖏᑦ ᑲᑎᒪᕕᖕᒥ 
ᖃᓄᖅᑑᒋᐊᓂᐊᕐᓗᑕ ᐊᑲᐅᓈᓂᕆᔭᖏᑎᒍ ᓯᕗᒧᒋᐊᓂᐊᕐᓗᑕ ᑐᖔᒍᑦ ᐱᔭᑦᓴᓄ ᖃᐅᔨᓴᖅᓂᖅᒥ ᐱᔭᕇᖃᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐅᖃᕆᐊᑲᓂᕈᒪᑐᐃᓐᓇᖅᑐᖓ ᓱᓕᒋᐊᑲᓐᓂᖅ ᓱᒻᒪᐅᓂᖓᓄ 
ᐱᔭᕆᐊᖃᕆᐊᖃᓂᑎᖕᓄ ᐃᓄᓕᕆᔨᑯ ᐱᓕᕆᕕᖓᓂ. ᖃᐅᔨᓴᖅᓂᖃᕐᓱᖓᓗ ᒪᑐᐃᖅᓯᓂᖅᒧᖓᔪᓂ ᒥᓂᔅᑖᑕ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓗ ᐊᒻᒪ ᑲᑎᒪᔩ ᐃᑦᓯᕙᐅᑕᐅᑉ ᐅᓂᒃᑳᖏᓐᓂ, ᐊᒻᒪᓗ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᓂ, ᓯᖅᓛᐱ ᐅᖃᖅᕕᒋᓯᒪᔭᐅᑦᓱᑎ ᒥᑦᓵᓄ ᐃᓄᓕᕆᔨᑯ ᐃᓱᒫᓘᑎᒋᔭᖏᓄ ᐊᒻᒪ 
ᐊᖏᓈᖅᓯᒪᔪᑲᓪᓚᐃᑦ ᑮᓇᐅᔭᑦᓴᐃᑦ ᐅᑯᓄᖓ ᐃᓕᖓᔪ ᐋᓐᓂᐊᖃᓐᓇᖏᑦᑐᓄ ᐃᓕᖓᔪᐃᑦ ᐃᓱᒫᓘᑏ. 
 
ᑕᐃᒪᐃᒧ, ᐃᒪᐃᓂᐊᖅᓗᑎ ᐊᑲᖅᕆᔪᓂ ᓄᓇᓕᖕᓂ, ᐱᔭᕆᐊᖃᕋᑦᑕ ᐱᐅᔪᒥ ᐱᔭᑦᓴᒥ ᐃᑲᔪᖅᓱᕈᑎᒋᓂᐊᕐᓗᒍ 
ᐊᒻᒪ ᐃᑲᔪᖅᓗᒋ ᐃᓄᖁᑎᕗ ᓄᓇᓕᐅᔪᓂ. ᐃᒪᐃᖁᔨᒐᓗᐊᖅᓱᖓᓗ ᐃᒪᐃᒻᒪ ᑕᒪᓐᓇ ᐃᓱᒪᒋᔭᐅᑦᓯᐊᖅᓗᓂ 
ᐱᒻᒪᕆᐅᓂᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒪᒋᓂᐊᖅᐸᕋ. ᑕᑯᔪᒪᔭᕋᓗᐊᕋ ᕿᒥᕐᕈᔭᐅᓂᖅ 
ᐱᔭᕇᖅᑕᐅᓗᓂ ᐊᒻᒪᓗ ᐅᖃᖅᑲᐅᒐᒪ, ᐊᖏᖅᓯᒪᓂᐊᖅᐳᖓ ᑲᑎᒪᔨᐅᔪᓕᒫᓂᒃ ᐱᓕᕆᖃᑎᖃᕋᓱᐊᕐᓂᕐᒧᑦ 
ᐱᐅᓂᖅᐹᑎᒍᑦ ᓯᕗᒧᐊᒐᓱᐊᕐᓂᕐᒧᑦ ᕿᒥᕐᕈᔭᐅᓂᖅ ᐱᔭᕇᖅᑕᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 472-1(6): ᖃᒪᓂᖅᑐᐊᕐᒥ ᓇᒻᒥᓂᕆᔭᓄᑦ ᖃᖓᑕᓲᖅᑎᓄᑦ ᐅᖅᓱᖅᓴᐃᒍᑏᑦ 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᐊᐱᖅᓱᕐᓇᐅᑎᓪᓗᒍ ᐱᖃᓐᓇᕆᔭᕋ ᐊᒃᓱᕈᖅᑎᓐᓇᓱᐊᔾᔮᖏᓐᓇᒃᑯ. 
 
ᐅᓪᓗᒥ ᐊᐱᖅᑯᑎᒋᔭᕋ ᐅᖃᖅᑏ ᒥᓂᔅᑕ ᓴᓇᔪᓕᕆᔨᒃᑯᓐᓄᑦ. ᐅᖃᖅᑏ, ᐅᓪᓗᒥᐅᔪᖅ ᐅᖅᓱᐊᓗᒻᒥᒃ 
ᐱᓕᕆᑎᑦᑎᓂᖅ ᕗᑦᕗᐊᑦᑯᑦ ᐅᖅᓱᐊᓗᖓᓂᒃ, ᐊᒻᒪᓗ ᑐᓐᓂᖅᑯᑎᖃᕐᓂᖅ ᑎᒃᓵᕆᔭᐅᔪᓂᒃ ᐱᓕᕆᑎᑦᑎᓂᕐᒧᑦ 
NSSI-ᑯᑦ ᐅᓯᑎᑕᐅᓗᑎᒃ. 
 
ᒥᓂᔅᑕ ᖁᔭᓐᓇᒦᖅᐸᕋ ᑭᐅᑲᐅᖅᑐᕈᓐᓇᕋᑖᕐᒪᑦ ᐊᐱᖅᑯᑎᒋᔭᑦᑎᓐᓄᑦ ᑭᓯᐊᓂ ᖃᒪᓂᖅᑐᐊᒥ ᓇᒻᒥᓂᖃᖅᑐᒥᒃ 
ᐱᓕᕆᔪᖃᖃᑦᑕᕐᒪᑦ ᐅᖅᓱᐊᓗᒻᒥᒃ ᐱᑕᖃᖅᑎᑦᑎᓪᓗᓂ ᖃᖓᑕᓲᑦ ᖃᒪᓂᖅᑐᐊᒥ ᐅᖅᓴᒃᑕᐅᖁᓪᓗᒋᑦ. 
 
ᐱᓕᕆᐊᖃᖅᐸᒃᑐᖅ ᐅᖅᓴᒃᓴᐃᖃᑦᑕᕐᒪᑦ ᖃᖓᑕᓲᓂᒃ, ᑲᒪᒋᔭᖃᕐᒥᔪᖅ ᐅᖅᓴᒃᓴᐃᓂᕐᒧᑦ ᐋᓐᓂᐊᕕᓕᐊᖅᑐᑦ 
ᑐᐊᕕᕐᓇᖅᑐᒃᑯᑦ, ᑐᐊᕕᕐᓇᖅᑐᑦ ᖃᖓᑕᓲᓄᑦ ᐊᓯᖏᓪᓗ. ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑐᓂᓯᕙᒻᒥᔪᑦ 
ᐃᒡᓗᖁᑎᐅᔪᒥᒃ ᑐᓂᓯᓂᖓᑦ ᕿᒥᕐᕈᔭᐅᓗᐊᓚᐅᕐᒪᑦ ᐱᒻᒪᕆᐅᓪᓗᓂ ᐃᓗᓕᖓ ᐱᓕᕆᑎᑦᑎᓕᖅᑎᓪᓗᒋᑦ. 
 
ᐅᓪᓗᒥ ᐊᐱᖅᑯᑎᒐ ᒥᓂᔅᑕᒧᑦ ᑲᒪᒋᔭᖃᖅᑐᖅ ᐱᓕᕆᕝᕕᖁᑎᖓ ᐱᓕᕆᖃᑎᖃᕐᓂᐊᕐᒪᖔᑦ ᐱᓕᕆᑎᑕᐅᕙᒃᑐᒥᒃ 
ᓈᒻᒪᒃᑐᒥᒃ ᐅᖅᓱᐊᓗᖃᑦᑎᐊᕋᓗᐊᕐᒪᖔᑕ ᐋᓐᓂᐊᕕᓕᐊᖅᑐᓂᒃ ᑐᐊᕕᕐᓇᖅᑐᒃᑯᑦ ᐊᒻᒪᓗ ᖃᖓᑕᓲᖑᔪᓂᒃ 
ᐅᖅᓴᒃᓴᐃᖃᑦᑕᕐᓂᕐᒧᑦ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᑭᐅᔭᐅᔪᒪᕋᑖᖅᐳᖓ. ᑐᓴᐅᒪᑏᓐᓇᕈᓐᓇᕐᓂᐊᖅᐹᖔ ᑕᒪᓐᓇ 
ᐱᒻᒪᕆᐊᓘᓪᓗᓂ ᐱᔾᔪᑎᒃᓴᐅᒻᒪᑦ ᐊᒻᒪᓗ ᖃᐅᔨᒪᑎᑦᑐᓐᓇᕆᕚᖔ ᑕᒪᓐᓇ ᐱᔾᔪᑎᒃᓴᖅ ᖃᖓᒃᑯᑦ 
ᐋᖅᑭᒃᑕᐅᓂᐊᕐᒪᖔᑦ ᐱᔾᔪᑎᒋᓪᓗᒍ ᑭᖑᓪᓕᐅᓚᐅᖅᑐᒥ ᖃᐅᔨᓚᐅᕋᒪ ᑐᓴᕐᓗᖓᓘᓐᓃᑦ, ᑕᒪᑐᒧᖓ 
ᐃᓱᒪᓕᐅᕆᓯᒪᓐᓂᖏᑦᑐᑦ. 
 
ᒥᓂᔅᑕ ᐅᕙᓐᓄᑦ ᑐᓴᐅᒪᑎᑦᑎᓯᒪᔪᓐᓇᖅᐹ ᐱᔪᓐᓇᖅᓯᑐᐊᖅᐸᑦ ᑕᒪᑐᒧᖓ ᓇᒻᒥᓂᖃᖅᑐᓂᒃ 
ᐱᓕᕆᑎᑦᑎᖃᑦᑕᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᐄ, ᐅᖃᖅᑏ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑲᑦᑐᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 473-1(6): ᐊᑭᑐᔫᑎᓯᐅᑎᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓈᓚᐅᑎᒃᑰᕆᐊᖃᔾᔮᖏᓐᓇᒪ ᖃᑎᑐᓗᐊᕋᒪ. 
ᐊᖏᔪᐊᓘᕙᓕᑦᑎᒐᒪ. 
 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᓄᓇᓕᖕᓂ ᒐᕙᒪᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᒧᑦ. ᓄᓇᓕᐅᔪᓂ 
ᐱᓇᓱᐊᖅᑕᐅᓚᖓᔪᑦ ᓲᕐᓗ ᑐᓚᒃᑕᕐᕖᑦ ᐊᑐᕆᐊᓂᓪᓘᓐᓃᑦ ᓴᓇᔭᐅᒐᔭᕐᓗᑎᒃ ᓄᓇᓕᐅᑉ ᓯᓚᑎᑦᑎᐊᖓᓂ. ᑕᒪᒃᑲᐊ 
ᐱᓇᓱᐊᖅᑕᐅᓚᖓᔪᑦ ᖃᓄᖅ ᐱᓕᕆᐊᖑᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏᐃᒃᓯᕙᐅᑖᖅ 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐊᔾᔨᒌᖏᑦᑐᓂᒃ ᐱᔭᕆᐊᓕᒃᑕᖃᖅᑎᓪᓗᒍ ᓄᓇᓕᐅᔪᒥ 
ᐱᓇᓱᐊᖅᑕᐅᓚᖓᔪᓂᒃ ᐊᑭᑦᑐᕋᐅᑎᓂᒃ ᓴᖅᑭᑦᑎᔪᖃᖃᑦᑕᕐᒪᑦ. ᐊᑐᕆᐊᓕᐅᖅᑐᖃᕆᐊᖃᖅᐸᑦ ᓄᓇᓕᐅᔪᓂ 
ᐊᖑᓇᓱᐊᕐᕕᐅᖃᑦᑕᖅᑐᒥ ᐊᔾᔨᒋᓐᓂᖓᑕᓄᓪᓘᓐᓃᑦ, ᑐᒃᓯᕋᐅᑎᑕᖃᓕᖃᑦᑕᕐᒪᑦ ᑕᒪᒃᑯᓄᖓ 
ᐱᓇᓱᐊᖅᑕᐅᓚᖓᔪᓄᑦ. ᑭᓐᖓᕐᓂ ᐊᕕᒃᑐᖅᓯᒪᓂᐊᓂ ᐊᒡᓚᕝᕕᖓ ᑕᒪᒃᑯᓂᖓ ᑲᒪᒋᔭᖃᖃᑦᑕᕐᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᑮᓇᐅᔭᓂᒃ ᐱᖃᑦᑕᕐᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᒻᒪᓗ ᐊᐱᖅᑯᑎᒐ, ᑐᓚᒃᑕᕐᕕᓕᐅᖅᑐᖃᓕᕌᖓᑦ ᐊᑐᕆᐊᓕᐅᖅᑐᖃᓕᕌᖓᓪᓘᓐᓃᑦ ᓄᓇᓕᐅᑉ 
ᓯᓚᑎᑦᑎᐊᖓᓂ ᕼᐊᒻᓚᒃᑯᑦ ᐃᓚᐅᓂᖃᕈᓐᓇᖃᑦᑕᕐᒪᑕ. 
 
ᐊᐱᖁᑎᒋᔭᕋᓕ ᐃᒪᐃᑦᑐ, ᓇᓪᓕᐊᓂ ᓄᓇᓕᖕᒥ, ᐃᒪᐃᓕᒍᑦᑕ ᓴᓇᔪᒪᑉᐸᑕ ᑐᓚᑦᑕᖅᕕᖕᒥ, ᐊᐱᕆᔭᕆᐊᖃᓂᐊᖄ 
ᒐᕙᒪᑯᖃᑯᓂ ᑮᓇᐅᔭᑦᓴᒫᕆᔭᖏᓄ ᐅᕝᕙᓗ ᐱᓕᕆᕕᒋᔭᖓ ᐱᓕᕆᐊᖃᖅᓗᓂ ᑕᒪᒃᑯᓄᖓ ᑭᖒᒪᔭᐅᓯᒪᔪᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓇᒦᒃ, ᐅᖃᖅᑎ, ᐃᓕᖓᔪ ᑐᓚᑦᑕᖅᕕᖕᓄ ᐱᔭᑦᓴᐅᔪᓄ ᓄᓇᓕᐅᔪᓂ, 
ᑲᔪᓯᖏᓐᓇᖅᑐ ᐱᔭᑦᓴ ᕿᓈᑦᓱᑕᓗ ᑮᓇᐅᔭᑦᓴᒫᓄ ᑖᒃᑯᓇᖓ ᒐᕙᒪᑐᖃᑯᓐᓂ. 
 
ᐱᑕᖃᕋᓗᐊᖅᑐᒍ ᐃᓚᖏᓐᓄ ᑖᒃᑯᓇᓂ ᑮᓇᐅᔭᑦᓴᒫᓂ ᓯᕗᒧᑦᑎᑕᐅᓂᑯᓂ ᐅᕙᑎᖕᓄ ᐃᓕᖓᓪᓗᑎ 
ᑐᓚᑦᑕᖅᕕᑦᓴᐅᔪᑦ ᐱᔭᑦᓴᓄ. ᑕᒪᒃᑯᐊ ᓄᓇᓕᐅᔪᐃ ᐱᔭᕆᐊᖃᖅᑐᐃᑦ ᑐᓚᑦᑕᖅᕕᖕᒥ, 
ᖃᐅᔨᓴᖅᓂᖃᕆᐊᖃᕋᔭᖅᑐᒍ ᓯᕗᓕᖅᒥ, ᐱᓗᐊᖅᑐᒥ ᐊᑦᑐᐃᓂᖃᓂᐊᕐᑎᓪᓗᒋ ᐃᒪᕕᖕᐸᓯᖕᒥ 
ᐱᓕᕆᔭᕆᐊᖃᕐᓱᑎᓗ ᐃᓚᒋᓗᒋ ᐱᓕᕆᕕᖓ ᐃᒪᖅᒥᐅᑕᓕᕆᔨᑯ ᓯᕗᖓᒍᑦ ᑕᒪᒃᑯᐊ ᐱᔭᑦᓴᐅᔪᐃᑦ 
ᐱᒋᐊᓚᐅᖏᓂᖏᓂ. 
 
ᐅᖃᖅᑏ, ᐃᒻᒪᖃ ᓄᓇᓕ ᑭᖒᒪᑦᓯᓂᖃ ᑐᓚᑦᑕᖅᕕᖕᒥ, ᐱᓕᕆᖃᑎᒋᒋᐊᖃᓂᐊᑕᕗ ᓄᓇᓕ ᒐᕙᒪᑐᖃᑯᓪᓗ. 
ᕿᓚᒥᕈᓗᓪᓗ ᐱᓕᕆᓂᐊᖅᓱᑎᒍ ᑕᒪᒃᑯᓄᖓ, ᓯᕗᓪᓕᖅᒥᓗ, ᐱᓕᕆᖃᑎᒋᓗᒋ ᓄᓇᓕ ᐅᖃᖃᑎᒌᓐᓂᖃᖄᓪᓗᑕ 
ᑭᖒᒪᔭᐅᓯᒪᔪᓄ ᖃᓄᖅᓗ ᑕᒪᒃᑯᐊ ᑐᓚᑦᑕᖅᕖ ᓴᓇᔭᐅᓂᐊᖅᓂᖏᓄ. 
 

 



ᐅᓪᓗᑐᐃᓐᓇᖅ, ᒫᔾᔨ 21, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3056

ᐄᖕ, ᑮᓇᐅᔭᑦᓴᒫ ᐊᖁᓵᖅᐸᑦᓱᑎ ᐅᕙᑦᑎᒍ ᑭᓯᒥ ᐃᒻᒪᖃ ᐱᔭᕆᐊᖃᑲᓂᕈᑎ ᑮᓇᐅᔭᑦᓴᒫᓂ, ᑭᖒᒪᑦᓯᓇᔭᖅᑐᐃᑦ 
ᑖᒃᑯᓄᖓ ᑮᓇᐅᔭᑦᓴᒫᓄ ᒐᕙᒪᑐᖃᑯᓐᓂ ᐃᒪᐃᒐᔭᖅᑎᑕᓗ ᐊᔾᔨᒌᒥ ᑐᑭᓯᒪᖃᑎᒌᓪᓗᑕ ᓄᓇᓕᖕᒥ 
ᐱᓕᕆᖃᑎᒋᓗᒋ ᓄᓇᓕᐅᔪᐃᑦ ᐄᖕᓗ ᐱᓕᕆᓇᔭᖅᑐᐃᑦ ᐱᓕᕆᕕᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᐄᖕ ᐃᒻᒪᖃᓗ ᑭᖒᒪᑦᓯᔪᖃᖃ ᓄᓇᓕᖕᒥ, ᖃᐅᔨᓴᖅᓂᖃᕆᐊᖃᕋᔭᖅᑐᐃᑦ ᓯᕗᖓᒍᑦ 
ᑐᓴᐅᒪᔭᑎᒍᑦ, ᐅᑯᑎᒎᓇ ᐱᓕᕆᕕᖓᑎᒍ. ᐃᓱᒪᒋᑦᓱᒍ ᐊᖅᕌᓂᐅᔪᔪ, ᐱᑕᖃᔪᑦᓱᓂ ᖃᐅᔨᓴᖅᓂᖃᖅᓯᒪᓪᓗᑎ 
ᐊᑑᑎᓗᑎ ᓄᓇᓕᖕᒥ ᑕᕿᕆᔭᖓᓂ ᐊᐅᒡᒐᓯᒥ. 
 
ᑕᒪᒃᑯᐊ ᐃᓚᖏ ᐃᖃᓇᐃᔭᖅᑎᖃᐅᕐᓱᑎ ᓄᓇᓕᖕᒥ. ᖃᓄᐃᑦᑐᓂᓕ ᐸᖅᓇᐅᑎᖃᕐᓯᒪᕙ ᐅᕝᕙᓗ 
ᑕᑯᓯᒪᒐᓚᖏᓚᑎ ᐱᓕᕆᔭᒥ ᑕᒪᑐᒧᖓ ᖃᐅᔨᓴᖅᓂᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨ ᐊᐱᖁᑎᖃᕐᓯᒪᔪᖅ ᒥᑦᓵᓄ ᑐᓚᑦᑕᖅᕕᑦᓴᓂ 
ᐱᔭᑦᓴᓂ ᓄᓇᓕᐅᔪᓂ ᐃᒻᒪᖃᓗ ᐃᓱᒪᒋᔭᐅᒋᐊᑲᓂᖅᓂᐊᓗᓂ ᑲᑎᒪᔨᓄ. 
 
ᑐᓚᒃᑕᖅᕕᑦᓴᓄ ᐱᔭᑦᓴᐃᑦ, ᐱᓕᕆᓗᐊᓚᐅᖅᓯᒪᖏᑕᕗ ᑕᒪᑐᒧᖓ ᐱᔭᑦᓴᐅᔪᒧ. ᒐᕙᒪᒋᐊᖓᕆᓯᒪᔭᕗ 
ᐊᑑᑎᓯᒪᓪᓗᑎ ᑖᑦᓱᒧᖓ ᐱᔭᑦᓴᒧ ᐱᓕᕆᐊᑦᓴᕆᓚᐅᖅᓇᒍᓗ. ᐱᔾᔪᑎᒋᑦᓱᒍᓗ, ᑐᓚᑦᑕᖅᕕᑦᓴᓄᑦ, ᑕᒃᑯᓇᓂ 
ᓄᓇᓕᐅᔪᓂ, ᐃᒪᐃᑦᑑᓪᓗᑎ ᐊᑑᑎᖃᓂᕐᓴᐅᓪᓗᑎ ᐱᔨᑦᓯᖅᓗᒋ ᐅᒥᐊᖅᔪᐊᖃᓕᕋᐃᑉᐸᑦ.  
 
ᑕᒪᒃᑯᐊ ᑐᓚᑦᑕᖅᕕᑦᓴᐃᑦ ᐃᓕᖓᓗᐊᖏᑦᑐᐃᑦ ᓴᓇᔭᐅᓗᐊᖅᓯᒪᓇᑎᓪᓗ ᐊᖑᓇᓱᑦᑎᓄ. ᑕᒪᓐᓇ ᐃᓚᒋᓗᒍ, 
ᓄᓇᕗᖃᓐᓂᐊᓕᕐᑎᓪᓗᑕᓗ ᐊᒻᒪ ᒥᓂᔅᑕᕈᕋᒪ, ᐊᐱᕆᓯᒪᓪᓗᒋ ᐃᖃᓇᐃᔭᖅᑎᖁᑎᒃᑲ ᖃᔨᒪᒋᐊᖁᓪᓗᒋ ᓇᓪᓕᐊᓄ 
ᑭᖒᒪᔭᐅᔪᐅᓯᒪᔪᓄ ᑖᒃᑯᓄᖓ ᑐᓚᑦᑕᖅᕕᐅᔪᓄ. ᑕᐃᒪᐃᒧ, ᐊᐱᕆᓯᒪᔭᒃᑲ ᐃᖃᓇᐃᔭᖅᑎᖁᑎᒃᑲ 
ᓄᓇᓕᖕᓅᖁᓯᒪᓪᓗᒋ ᖃᔨᒪᒋᐊᖅᓗᑎ ᖃᓄᐃᑦᑐᓪᓚᕆᐅᔪᓄ ᐊᐱᖁᑎᓄᑦ ᐃᓕᖓᓗᐊᕐᑐᓂ ᒥᑦᓵᓄᑦ ᑕᒪᒃᑯᐊ 
ᑐᓚᑦᑕᖅᕕᑦᓴᐃ. 
 
ᖃᓄᐃᑦᑐᓂᓕ ᖃᐅᔨᓂᐊᕋᑦᑕ ᒫᓐᓇᐅᔪᖅ, ᐃᒪᐃᒻᒪᓪᓗ ᑕᒪᒃᑯᐊ ᓄᓇᓕᐅᔪᐃᑦ ᖁᕕᐊᒋᔭᖃᕋᑎᓪᓗ 
ᑐᓚᑦᑕᖅᕕᒋᔭᖏᓐᓄ ᐱᔾᔪᑎᒋᑦᓱᓂᒋᓪᓗ ᑐᕌᖓᓗᐊᓚᐅᖏᒻᒪᑕ ᐊᑑᑎᓂᕆᓂᐊᓗᓂᒋ ᐊᖑᓇᓱᑦᑏ. ᐅᖃᖅᑏ, 
ᐃᓚᖏ ᑖᒃᑯᓇᓂ ᓄᓇᓕᐅᔪᓂ ᑕᒪᒃᑯᐊ ᑐᓚᑦᑕᖅᕕᐅᔪᐃᑦ ᐊᑦᑕᓈᕿᑦᔪᑎᐅᒍᓐᓇᓂᐊᕋᑎ ᐱᑕᖃᖅᓱᓂᓗ 
ᐊᑦᑕᓈᕿᔾᔪᑎᑦᓴᕆᔭᖏᓄᓗ ᐃᓚᖏᓂ ᓄᓇᓕᐅᔪᓂ ᑕᐃᒪᐃᑑᓪᓗᑎ ᑖᒃᑯᓇᓂ ᑐᓚᑦᑕᖅᕕᐅᔪᓂ. 
 
ᑕᒪᒃᑯᐊᓕ ᓴᓇᔭᐅᓂᖃᓗᐊᕐᓯᒪᔪᐃ ᑕᒪᒃᑯᓄᐊ ᐅᒥᐊᖅᔪᐊᓄ ᑐᓚᑦᑕᕕᐅᓂᐊᕐᓗᑎ ᐃᓱᒪᒋᔭᐅᓯᒪᔪᓄᓪᓗ 
ᐊᓯᔾᔨᖅᓯᒪᓗᑎ ᐃᒪᐃᒻᒪᓪᓗ, ᓴᓇᒋᐊᕈᒪᑦᓱᑎᒍ ᑕᒪᒃᑯᐊ ᑐᓚᑦᑕᖅᕕᐅᔪᐃᑦ ᐃᒪᐃᓂᐊᕐᓗᑎ ᐃᑲᔫᑎᖃᓗᑎ 
ᐊᖑᓇᓱᑦᑎᐅᔪᓄ ᑕᐃᒪᐃᒧᓪᓗ ᐱᔾᔪᑎᒋᓗᒍ ᖃᐅᔨᓴᖅᓯᒪᓂᖃᕐᓱᑎ. 
 
ᒐᕙᒪᑐᖃᑯ ᑮᓇᐅᔭᑦᓴᒫᖏ ᐃᓕᖓᓂᖃᕐᑐᐃᑦ ᑕᒪᒃᑯᓄᖓ ᑐᓚᑦᑕᖅᕕᑦᑕᐅᔪᓄ ᐱᓕᕆᕙᓪᓕᐊᓯᒪᓪᓗᑕ 
ᐱᓕᕆᖃᑎᒋᑦᓱᑎᒍ ᓄᓇᓕᐅᔪᓂ ᑲᔪᓯᑎᑕᐅᓂᐊᕐᓗᑎ ᑕᒪᒃᑯᐊ ᑭᖒᒪᔭᐅᓯᒪᔪᐃ. ᐱᑕᖃᕐᓱᓂ ᐃᓚᖏᓂ 
ᑮᓇᐅᔭᑦᓴᒫᓄ ᐃᓱᒫᓘᑎᐅᔪᐃᑦ ᑕᕝᕙᓃᑦᑐᐃᑦ ᐱᓕᕆᔭᕆᐊᖃᑕᑎᖕᓄ ᑕᒪᒃᑯᓄᖓ ᐃᓱᒪᒋᔭᖅᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 

ᐊᐱᖅᑯᑦ 474-1(6): ᐃᒡᓗᓂᑦ ᓇᒻᒥᓂᖃᕐᓂᕐᒧᑦ ᐊᑦᑐᐃᓂᐅᔪᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᕕᐊᓚᐅᕐᑐᖓ 
ᐃᑉᐸᒃᓴᖅ ᐃᒃᐱᓐᓂᐊᓂᖃᓚᐅᕐᒪᑦ. ᓱᓕᔪᓂᒃ ᐅᖃᐅᔾᔭᐅᔪᒪᑐᐃᓐᓇᖅᑐᖓ. 
 
ᐊᒥᓱᓂᒃ ᓇᒻᒥᓂᖅᑖᖅᓯᒪᔪᖃᕐᒪᑦ ᐊᒻᒪᓗ ᐊᔾᔨᒌᖏᑦᑐᓂᒃ ᐱᓇᓱᐊᖅᑐᖃᕈᓐᓇᕐᒪᑦ ᐃᓄᖕᓂᒃ ᓂᐅᕕᕈᓐᓇᖅᑎᑦᑎᔪᖅ 
ᐃᒡᓗᓂᒃ. ᑖᒃᑯᐊ ᐃᒡᓗᖃᖅᑎᐅᔪᑦ ᑮᓇᐅᔭᒃᑯᕕᒃᑎᒍᑦ ᐊᑭᓕᒃᓴᓂᒍᓐᓇᖅᓯᓯᒪᓪᓗᑎᒃ ᐃᒡᓗᓂᒃ, ᖃᓄᐃᑦᑐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᐊᒃᑐᐃᔭᐅᓂᖃᖅᓯᒪᕙᑦ ᑕᒪᒃᑯᓄᖓ ᐃᒡᓗᐃᑦ ᓂᐅᕕᖅᑕᐅᓯᒪᔪᑦ ᑮᓇᐅᔭᒃᑯᕕᒃᑎᒍᑦ? 
 
ᐋᖅᑭᒃᓯᒪᓂᖓ ᐃᓱᒫᓗᓐᓇᕐᒪᑦ. ᓲᕐᓗ, ᐃᒡᓗᒥᑦ ᓅᑕᐅᔪᓐᓇᕐᒪᑕ ᑕᒪᒃᑯᓇᓐᖓᑦ ᑮᓇᐅᔭᒃᑯᕕᓐᓂᑦ ᐊᑐᖅᑐᐊᕐᓯᒪᔪᑦ 
ᐃᒡᓗᑖᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᒪᓕᒐᓕᐅᖅᑎ ᐅᖃᐅᓯᖃᕐᒪᑦ ᐃᓄᐃᑦ 
ᐊᓂᑕᐅᓕᖃᑦᑕᖅᑐᑦ ᐊᑭᓕᖅᓱᕆᐊᓕᖏᓐᓂᒃ ᐊᑭᓕᖅᓱᐃᖏᓐᓂᖏᓐᓄᑦ ᐊᑭᓕᒃᓴᖃᓕᖃᑦᑕᖅᑐᑦ ᐊᒻᒪᓗ 
ᑕᐃᒪᐃᓐᓂᖓᓄᑦ, ᑮᓇᐅᔭᒃᑯᕕᓐᓂᑦ ᐃᒻᒥᖕᓄᑦ ᐱᓕᕆᖃᑎᖃᖅᐸᒃᑐᑦ, ᑮᓇᐅᔭᒃᑯᕖᑦ, ᐊᒻᒪᓗ 
ᒪᓕᒋᐊᖃᕋᓱᐊᖃᑦᑕᕐᒪᑕ ᑮᓇᐅᔭᓕᐅᕐᓂᕆᔭᖏᓐᓂᒃ ᐅᑎᖅᑎᑦᑎᓇᓱᐊᕐᓗᑎᒃ. 
 
ᒥᑭᑦᑐᒻᒪᕆᑯᓗᒻᒥᒃ ᑕᒪᑐᒧᖓ ᐱᔾᔪᑎᒃᓴᒧᑦ ᐃᓕᓯᓯᒪᖃᑦᑕᖅᑐᒍᑦ, ᑮᓇᐅᔭᓕᕆᓂᕆᔭᐅᔪᑦ ᑖᒃᑯᓇᓂ 
ᐃᒡᓗᖃᖅᑎᐅᔪᒧᑦ ᐊᒻᒪᓗ ᑮᓇᐅᔭᓕᕆᕝᕕᒃ. ᐃᑲᔪᕋᓱᓐᓂᓪᓗᐊᑕᕆᖃᑦᑕᖅᑕᕗᑦ ᑮᓇᐅᔭᓂᒃ ᐃᓕᓯᕙᒌᓐᓂᕐᒧᑦ 
ᐃᑲᔪᕈᑎᓂᒃ ᐱᓇᓱᐊᖅᑕᐅᔪᓂᒃ ᑕᒪᒃᑯᓄᖓ ᐃᓄᖕᓄᑦ ᐃᑲᔪᕈᑎᐅᒐᔭᖅᑐᖅ. 
 
ᑕᒪᓐᓇ ᐅᖃᐅᓯᕆᓪᓗᒍ, ᐅᖃᖅᑏ, ᐃᓄᖕᓂᒃ ᑕᐃᒪᐃᓕᖓᓂᕆᔭᖓᓃᑦᑐᑦ, ᓂᕆᐅᒃᑲᓗᐊᖅᐳᒍᑦ 
ᐅᐸᒍᑎᔪᓐᓇᕋᔭᕐᓗᑎᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᑲᔪᖅᑕᐅᓇᓱᐊᕐᓗᑎᒃ, ᐃᑲᔪᕈᓐᓇᕋᔭᕐᓗᑕ ᐃᑲᔪᕐᓗᒋᓪᓘᓐᓃᑦ. 
ᖁᔭᓐᓇᒦᒃ, ᐅᖃᖅᑏ.                                                                                             
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᐃᒃᓯᕙᐅᑕᐅᓂᕋᖅᑲᐅᒐᒃᑭᑦ ᐅᐊᑦᑎᐊᖅ. ᑕᒪᓐᓇ 
ᑭᐅᔾᔪᑎᑦᑎᐊᕙᒻᒪᕆᐊᓘᕗᖅ ᑖᒃᑯᓄᖓᓗ ᓇᒻᒥᓂᖅ ᐃᒡᓗᖃᖅᑎᐅᔪᓄᑦ. ᖃᐅᔨᒪᖏᓐᓇᒪ ᑭᓇᑐᐃᓐᓇᕐᒥᒃ 
ᐃᓗᐊᖏᔾᔪᑎᖃᖅᓯᒪᔪᑦ ᑮᓇᐅᔭᒃᑯᕕᑦᑎᒍᑦ. 
 
ᑕᐃᒪᐃᒻᒪᑦ, ᖁᕕᐊᑉᐳᖓ ᑐᓴᕈᓐᓇᕋᒃᑯ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕈᓐᓇᕋᔭᕐᒪᑕ ᐃᓄᖕᓂᒃ ᐊᒃᓱᕉᓴᒃᑐᑦ 
ᑮᓇᐅᔭᒃᑯᕕᐅᔪᑦ ᑖᒃᑯᓂᖓ ᒪᑐᒍᔾᔨᑎᑦᑎᔾᔮᖏᒃᑲᓗᐊᕐᒪᖔᑕ. ᖃᐅᔨᔪᒪᑐᐃᓐᓇᖅᑐᖓ ᑕᒪᓐᓇ 
ᐱᓕᕆᐊᖑᕙᓪᓕᐊᒻᒪᖔᑦ, ᑖᒃᑯᓄᖓ ᐃᓄᖕᓄᑦ ᐃᑲᔪᕈᑎᒃᓴᖃᕋᔭᕐᒪᖔᑕ ᐊᑭᓕᖅᓱᐃᔪᓐᓇᐃᓪᓕᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᐱᓇᓱᐊᖅᑐᖃᖏᑦᑐᖅ ᑕᒪᒃᑯᓄᖓ ᐊᑭᓕᒃᓴᖏᓐᓄᑦ 
ᐊᑭᓕᐅᑎᐅᒐᔭᖅᑐᑦ. ᐅᓇ ᐊᑑᑎᒋᓐᖑᐊᕐᓗᒍ, ᐃᓄᒃ ᑕᐃᒪᐃᓕᖓᔪᒦᑦᑐᖅ, ᑐᕌᑲᐅᑎᒋᖏᑦᑐᖅ 
ᐃᒡᓗᓕᕆᔨᕐᔪᐊᒃᑯᓐᓂ. 
 
ᑮᓇᐅᔭᓕᕆᓂᕐᒧᑦ ᐃᑲᔪᕋᓱᐊᕐᓂᕐᒧᑦ ᐱᑕᖃᖅᑎᑦᑎᓇᓱᐊᕈᓐᓇᕋᔭᖅᑐᒍᑦ, ᐃᑲᔪᕋᓱᐊᕐᓗᒋᑦ ᑭᓱᒥᒃ ᐃᓄᒃ ᐊᒻᒪᓗ 
ᑮᓇᐅᔭᓕᕆᕝᕕᒃ ᐋᖅᑮᖃᑎᖃᕈᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᓅᓪᓗᑕ ᑲᑎᒪᔾᔪᑎᒃᓴᖅ 7-ᒧᑦ. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᐅᑎᕐᓗᑕ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ 
ᑲᑎᒪᔨᕋᓛᓐᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᑦ. ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏ ᐸᐃᑉᐹᑦ ᑎᑎᕋᖅᓯᒪᔪᑦ. 
ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ. ᐃᖅᑭᑦᑐᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᒥ 020-1(6): ᓴᖅᑭᑕᐅᓂᖏᑦ ᑎᓕᐅᖅᑕᐅᔪᑦ ᐃᒻᒥᓃᖅᑕᐃᓕᓂᕐᒧᑦ ᐊᒻᒪ 
ᓄᓇᓕᓐᓂ ᒪᒥᓴᕐᓂᕐᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐃᔨᒃᑲᐃᕗᖓ ᒫᑦᓯ 24, 2003 ᐱᒋᐊᖅᑎᑦᑎᓂᐊᕐᕋᒪ 
ᐆᒥᖓ ᐱᖁᔨᕗᖔᕈᑎᒥᒃ. 
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᒥᓂᔅᑕᖓᓄᑦ ᖃᒪᓂᖅᑐᐊᕐᒥᐅᑦ ᒐᕙᒪᒃᑯᑦ ᓄᓇᕗᒻᒥ ᓴᖅᑭᖅᓯᓗᑎᒃ 
ᐱᓕᕆᑲᐃᓐᓇᕐᓂᐊᖅᑐᓂᒃ ᑕᒪᑐᒥᖓ ᐃᒻᒥᓃᖅᑎᑎᑦᑎᑕᐃᓕᒪᓂᖅ ᐊᒻᒪᓗ ᓄᓇᓕᓐᓂ ᒪᒥᓴᕐᓂᕐᒥᒃ; 
 
ᐊᒻᒪᓗ ᓱᓕ, ᐱᒋᐊᖅᑎᑎᒃᑲᓂᖅᑯᖓ, ᑖᓐᓇ ᐱᓕᕆᑎᑕᐅᑲᐃᓐᓇᖅᑐᑦ ᓴᖅᑭᖅᑕᐅᓗᑎᒃ ᐅᖓᑖᓅᖏᑦᑐᖅ ᒪᐃ 1, 
2003; 
 
ᐊᒻᒪᓗ ᓱᓕ, ᐱᒋᐊᖅᑎᑎᒃᑲᓂᖅᑯᖓ, ᐱᓕᕆᑎᑕᐅᑲᐃᓐᓇᖅᑐᑦ ᑐᓂᔭᐅᓯᒪᓗᑎᒃ ᐱᓕᕆᔨᐅᓗᑎᒃ ᖃᐅᔨᓴᕐᓂᕐᒥᒃ 
ᑕᒪᑐᒧᖓ ᐅᖃᕈᑎᐅᕙᑦᑐᒥᒃ ᐃᒻᒥᓃᖅᑎᑎᑦᑎᑦᑕᐃᓕᒪᓂᕐᒥᒃ ᓄᓇᕗᒻᒥ ᐊᒻᒪᓗ ᓴᖅᑭᖅᓯᓗᑎᒃ ᐊᑐᓕᖁᔭᐅᔪᓂᒃ 
ᐊᐅᓚᔾᔭᐅᒋᐊᕈᑎᐅᒐᔭᖅᑐᓂᒃ ᑕᒪᑐᒧᖓ ᐃᒻᒥᓃᖅᑎᑎᑦᑎᑕᐃᓕᒪᓂᕐᒧᑦ ᐊᒻᒪᓗ ᓄᓇᓕᓐ ᒪᒥᓇᕐᓂᕐᒥᒃ; 
 
ᐊᒻᒪᓗ ᓱᓕ, ᐱᒋᐊᖅᑎᑦᑎᕗᖓ: 
 

• ᐱᓕᕆᑎᑕᐅᑲᐃᓐᓇᖅᑐᑦ ᑕᒪᐃᓐᓂᑦ ᑎᓕᓯᓯᒪᓗᑎᒃ ᓄᓇᕗᑦ ᓄᓇᓕᖁᑎᖏᓐᓂᑦ, ᐃᓅᓱᒃᑐᐃᑦ, 
ᐃᓄᑐᖃᐃᓪᓗ, ᒪᒥᓴᐃᔩᓪᓗ, ᐃᓕᓴᐃᔩᓪᓗ ᐊᒻᒪᓗ ᐃᖅᑲᑦᑐᐃᕕᓐᓂ ᐃᑲᔪᖅᑎᐅᔪᑦ; 

• ᐱᓕᕆᑎᑕᐅᑲᐃᓐᓇᖅᑐᑦ ᐃᑲᔫᑎᐅᒍᓐᓇᖅᑐᓂᒃ ᐊᑐᐃᓐᓇᐅᒪᕕᐅᓗᑎᒃ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᕐᓗᑎᒃ 
ᒐᕙᒪᒃᑯᓐᓂ ᓄᓇᕗᒻᒥ; 

• ᐱᓕᕆᑎᑕᐅᑲᐃᓐᓇᖅᑐᑦ ᐅᓂᒃᑳᖃᑦᑕᕐᓗᑎ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᑕᖅᑮᑦ 6-ᖑᔪᑦ ᓈᑉᐸᑕ ᓴᖅᑭᖅᑕᐅᓚᐅᖅᑎᓪᓗᒋᓂᒃ; 

• ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᓴᖅᑭᖅᓯᓗᓂ ᐱᓕᕆᑎᑕᐅᑲᐃᓐᓇᖅᑐᑦ 
ᐅᓂᒃᑳᖏᓐᓂᑦ ᐅᕙᓂ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ, ᐅᖃᖅᑎ. 

 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ ᐱᒋᐊᖅᑎᑦᑎᓂᕐᒧᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᑎᑲᐃᓐᓇᕈᒪᔪᖓ ᑲᑎᒪᔾᔪᑎᒃᓴᒧᑦ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨᐅᔪᑦ ᐊᖏᖅᑕᐅᔪᒪᕗᖅ ᑲᑎᒪᔨᓂᑦ ᐅᖅᑲᐃᓐᓇᕈᒪᓪᓗᓂ ᑲᑎᒪᔾᔪᑎᒃᓴᖅ 7-ᒧᑦ.  ᐋᒡᒑᖅᑐᖃᖅᑳ? 
ᐱᑕᖃᖏᑦᑐᖅ. ᑲᔪᓯᒋᑦ. ᒪᒃᓖᓐ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 7ᒧᑦ: ᑎᑎᕋᖅᓯᒪᔪᑦ ᐊᐱᖅᑯᑎᑦ 
 
ᑎᑎᕋᖅᓯᒪᔪᖅ ᐊᐱᖅᑯᑦ 010-1(6): ᒥᓂᔅᑕᐃᑦ ᐃᖏᕐᕋᖃᑦᑕᕐᓂᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᑎᑎᕋᖅᓯᒪᔪᒃᑯᑦ ᐸᐅᓗᓯ ᐅᑲᓕᕐᒧᑦ, ᒥᓂᔅᑕᖓ ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
 

1. ᒥᓂᔅᑕᐃᑦ ᐃᖏᕐᕋᖃᑦᑕᕐᓂᖓ - ᐱᒋᐊᕐᓗᒍ ᐃᐳᕈ 1, 2002 ᐅᕗᖓ ᒫᑦᓯ 1, 2003,  
ᖃᑦᑎᐊᖅᑎ ᐊᐅᓚᓐᓂᐅᓯᒪᕙᑦ ᒥᓂᔅᑕᐃᑦ ᐱᓕᕆᓂᖏᓐᓄᑦ , ᒥᓂᔅᑕ ᐅᓛᔪᑦ ᐊᑭᓱᒃ, ᒥᓂᔅᑕ  
ᔮᒃ ᐊᓇᕈᐊᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒥᓂᔅᑕ ᑭᐅᓪᕕᓐ ᐃ̀̀ᖕ, ᒥᓂᔅᑕ 
ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ ᐊᒻᒪᓗ ᒥᓂᔅᑕ ᒪᓃᑦᑐᖅ ᑖᒻᓴᓐ? 

2. ᐱᑦᔪᑎᒋᔭᖏᑦ ᐊᒻᒪᓗ ᐃᖏᕐᕋᓂᖏᑕ ᐋᖅᑭᖅᑕᐅᓯᒪᓂᖏᑦ ᐃᓘᓇᖏᓐᓄᑦ ᐊᐅᓚᕐᓂᐅᔪᑦ? 
3. ᐊᑭᖏᑦ ᐃᓘᓇᓂᑦ ᖃᑦᑎᕌᓚᐅᕐᒪ.ᖓᑕ ᐊᐅᓚᖅᑎᓪᓗᒋᑦ? 
4. ᐊᐅᓚᕆᐊᖃᑦᑎᓪᓗᒋᑦ  ᓇᓕᐊᓐᓂᑦ ᖃᖓᑕᓲᓕᕆᔨᓂᑦ ᐊᐅᓚᖃᑦᑕᖅᑐᓂᑦ ᐊᑐᓲᖑᕙᑦ? 
5. ᐊᐅᓚᕆᐊᖃᑦᑎᓪᓗᒋᑦ ᓇᓪᓕᐊᓐᓄᑦ ᐊᑭᓕᖅᑕᐅᓯᒪᔪᒃᑯᑦ ᖃᖓᑕᓲᒃᑯᑦ ᐊᑐᖃᑦᑕᓚᐅᖅᑲᑦ? 

 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃ ᐊᐱᖁᑎᑦᓴᐃ. ᐅᑎᖅᑐᐃᑦ ᑲᑎᒪᐅᑎᑦᓴ 14. ᖃᐅᔨᑲᐅᑎᔭᐅᓂᖏᓄ 
ᒨᓴᖕ. ᖃᐅᔨᑲᐅᑎᔭᐅᓂᖏᓄ ᒨᓴᖕ. ᑲᑎᒪᐅᑎᑦᓴ 15. ᖃᐅᔨᑲᐅᑎᔭᐅᓂᖏᓄ ᒨᓴᖕ ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᒥᓂᔅᑕ ᐱᑰ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᖅ 33 - ᑕᕚᑲᓄ ᐊᐅᓚᑕᐅᓂᕆᔭᖓᓄ ᒪᓕᒐᖅ - ᖃᐅᔨᒃᑲᐅᑎ 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐱᓕᑦᓯᕗᖓ ᖃᐅᔨᒃᑲᐃᓪᓗᖓ ᐃᒪᐃᒻᒪ ᐅᕙᓂ ᓇᒡᒐᔾᔭᐅ 
ᒫᑦᓯ 24, 2003ᒥ, ᑲᔪᓯᑎᑦᓯᒋᐊᓂᐊᕋᒪ ᐃᒪᐃᒻᒪ ᒪᓕᒐᖅ 33, ᑕᕚᑲᓄ ᐊᐅᓚᑕᐅᓂᕆᔭᖓᓄ ᒪᓕᒐᖅᒧ 
ᐅᖃᓕᒫᖅᑕᐅᓗᓂ ᓯᕗᓪᓕᖅᐹᑦᓯᐊᖅᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 15. ᖃᐅᔨᑲᐅᑎᔭᐅᓂᖏᓄ ᒨᓴᖕ ᓯᕗᓪᓕᖅᐹᒥᓗ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. 
ᑲᑎᒪᐅᑎᑦᓴ 16. ᒨᓴᖕ. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 18. ᑭᖑᓪᓕᖅᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑭᖑᓪᓕᖅᒥ 
ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 19. ᖃᓄᖅᑑᓯᒪᓂᕆᔭᖏ ᑲᑎᒪᖑᑲᐃᓐᓇᖅᑐᐃᑦ ᑕᒪᐃᓂ ᒪᓕᒐᖅᓄ 
ᐊᒻᒪ ᐊᓯᖏᓄᓪᓗ ᐃᓱᒪᒋᔭᐅᔪᓄ. ᒪᓕᒐᖅ 30. ᒪᓕᒐᖅ 31. ᒪᓕᒐᖅ 32 ᒥᓂᔅᑕᐃᑦ ᐅᖃᐅᓯᑦᓴᖏᑦ 126-1(6) 
ᐃᓚᒋᓗᒍ ᐃᒃᑲᕐᕆᐊᓗ ᐃᑦᓯᕙᐅᑕᕆᓗᒍ. ᑲᔪᓯᒋᐊᖏᓂᑎᖕᓂ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ, 
ᐊᑯᓐᓂᕈᑕᑲᐃᓐᓇᖅᓗᑕ ᓂᕆᖕᓇᖃᕐᓗᑕ ᐅᑎᖅᓂᐊᓗᑕ ᑲᑎᒪᕕᖕᒧ 12:45ᒥ. 

ᐃᖅᓱᖅᑏ. 
 
>>ᑲᑎᒪᓂᖅ ᐊᑯᓐᓂᕈᑕᖅᑐᑦ 11:27 ᐅᓪᓛᓴᒃᑯ ᐱᒋᑲᓂᖅᓱᑎ ᑲᒪᑎᓂᖓ 12:50 ᐅᓪᓗᒃᑯᑦ. 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᖅᑲᐅᒐᑦᓯ. ᐱᑕᖃᖅᑐᒍᑦ ᐃᖁᔭᒃᓴᖅ 30, ᑮᓇᐅᔭᐃᑦ ᐊᑐᖅᑐᒃᓴᐃᑦ, 
ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ. ᐱᖁᔭᒃᓴᖅ 31, ᐱᖁᔭᒃᓴᖅ 32. ᒥᓂᔅᑕᐃᑦ ᐅᖃᐅᓯᖏᑦ 126-1(6). 
ᑲᑎᒪᔨᕋᓛᑦ ᖃᓄᐃᑦᑐᒪᕙ? ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᐃᓕᐊᒻᔅ. ᐃᒃᐸᒃᓴᖅ ᐱᒋᐊᓚᐅᖅᑐᒍᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓂᑦ. ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ, ᑕᐃᒃᑯᐊ ᐊᖓᔪᖅᑲᐅᑎᑎᑦ 
ᐊᐱᖅᓱᖅᑕᐅᕕᒻᒨᓂᐊᖅᐸᑦ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓴᐅᒥᓐᓃᑦᑐᖅ ᒥᔅᑕ ᑖᓄᑦ ᒪᐃᓱᕋᒃ, 
ᑮᓇᐅᔭᓕᕆᔨᒃᑯᖏᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ. 
 
ᑕᓕᖅᐱᓐᓂ, ᒥᔅᑕ ᑮᑦ ᐱᐊᔅ, ᑭᖑᕝᕕᐅᓯᒪᔪᖅ ᑐᖏᓕᕐᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ. 
ᐊᒻᒪᓗ ᒪᓕᒐᓕᐅᕐᕕᒻᒥ ᓗᐊᕆ ᐃᓪᓚᐅᑦ, ᐊᑐᐊᒐᕐᓂᒃ ᖃᐅᔨᓴᖅᑎᕗᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᖃᐅᔨᒪᔨᒋᔭᕗᑦ, ᐊᓄᕈ ᑕᒑᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᒪᓕᓪᓗᒍ ᐃᒃᓯᕙᐅᑕᐅᓪᓗᖓ ᐱᔪᓐᓇᕐᓂᕋ, 
ᒪᓕᒐᓕᐅᖅᑎᐅᔪᖅ ᓂᓪᓕᐊᔪᓐᓇᖅᑐᖅ ᐊᑕᐅᓯᐊᓐᖏᓪᓗᓂ 10 ᒥᓂᑦᒧ. ᒪᓕᒐᓕᐅᓗᖅᑎᐅᔪᓕᒫᑦ 
ᓂᓪᓕᕐᓯᒪᔪᐃᓐᓇᐅᓕᖅᐸᑕ, ᐊᐱᕆᕐᓱᕈᓐᓇᕐᓯᓂᐊᖅᑐᒍ ᐊᒻᒪᓗ ᐱᒋᐊᕈᑎᖃᕐᓂᐊᖅᑐᒍᑦ 10-5, ᑭᓯᐊᓂᓕ 
ᑭᓇᑐᐃᓐᓇᕐᒥᒃ ᐅᖃᕈᓐᓇᖅᑎᑦᑲᐃᓐᓇᕐᓂᐊᕋᒪ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ, ᐅᐱᒋᔪᒪᔭᒃᑲ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓂᑦ, ᑖᒃᑯᐊ ᐱᓕᕆᕕᐅᔪᑦ ᐱᓕᕆᐊᒃᓴᖏᑦ ᐱᔭᕐᓂᖏᓐᓂᖅᐸᐅᒻᒪᑕ ᑲᒪᒋᓇᓱᐊᖅᑐᒍ. 
 
ᐃᓱᒪᓗᒍᑎᒋᔭᑦᑎᓐᓂᒃ ᐅᖃᐅᓯᖃᖅᑎᓪᓗᑕ ᒥᓂᔅᑕᒧᑦ, ᐅᖃᐅᑎᖃᑦᑕᕋᑦᑎᒍᑦ ᐱᔾᔪᑎᐅᔪᓂᒃ ᐊᒻᒪᓗ 
ᐃᓱᒫᓗᒍᑕᐅᔪᓂᒃ ᑕᒪᒃᑯᓄᖓᐅᒐᓗᐊᖅᐸᑕ ᖃᖓᑕᓲᓄᑦ, ᐋᓐᓂᐊᕐᕕᓕᐊᕐᓯᒪᔪᓄᑦ ᐊᒻᒪᓗ ᐊᓯᖏᓐᓂᑦ. 
ᓯᕗᓪᓕᖅᐹᒥᒃ, ᓇᓗᓇᐃᕐᓯᔪᒪᔪᖓ ᐅᕕᒃᑲᐅᑎᓪᓗᑕ, ᖃᐅᔨᒪᒐᑦᑕ ᑕᒪᒃᑯᐊ ᓄᓇᓕᐅᒧᑦ 
ᐃᓄᒋᐊᒃᓯᕙᓪᓕᐊᓂᖏᓐᓄᑦ, ᐊᒻᒪᓗ ᐅᕕᒃᑲᐅᓂᕐᓴᐅᑎᓪᓗᖓ, ᓄᓇᕗᒻᒥᐅᑦ ᐃᓄᐃᓴᑦᑐᐊᓗᓚᐅᕐᓯᒪᒻᒪᑕ ᐅᓪᓗᒥᒧᑦ 
ᑕᐅᑐᓐᖑᐊᖅᑐᒍ. 
 
ᐊᓪᓛᑦ ᐃᓪᓗᓕᖕᒥ, ᐱᕈᖅᐸᓪᓕᐊᑎᓪᓗᖓ, 100 ᑐᖔᓂᓚᐅᕐᓯᒪᔪᑦ ᐃᓄᒋᐊᓐᓂᖏᑦ. ᐃᓪᓗᓕᒃ ᐊᖏᔪᐊᓗᓕᕐᒪᑦ 
ᓄᓇᓕᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᖓ ᓇᓚᐅᓯᕆᔨᒃᑯᓐᓄᑦ ᑰᔾᔪᐊᕋᓗᒻᒥ, ᐊᕐᕕᐊᓄᖃᑦᑕᓚᐅᕐᓯᒪᒐᒪ. 
ᐃᓄᐃᓴᒃᑐᑯᓗᖃᑦᑕᓚᐅᕐᒪᑕ ᐊᓪᓛᓗᓐᓂᑦ ᒥᕝᕕᖃᓚᐅᕐᓯᒪᓐᖏᑦᑐᑦ ᑭᓯᐊᓂᓕ ᓄᓇᓕᐅᔪᑦ ᐅᔭᕋᓱᔾᔪᓐᓂ 
ᐱᔭᐃᔭᕆᐊᖃᓚᐅᖅᑐᑦ ᐃᓄᖏᑦ ᐃᑲᔪᖃᑎᒋᑦᑐᑎᒃ ᐃᓄᐃᓴᓗᐊᕐᓂᑯᖏᓐᓄᑦ. 

ᖃᓄᐃᒻᒪᑦ ᐃᓄᐃᓴᓚᐅᖅᐸᑦ, ᐱᔾᔪᑎᒋᓪᓗᒍ ᐱᕐᓕᓕᖅᑐᑦ ᐊᒻᒪᓗ ᐊᓯᖏᑦ ᑎᒥᖏᓐᓄᑦ ᐊᑲᐅᓐᖏᓕᐅᕈᑕᐅᔪᑦ? 
ᐊᐃᕕᓕᒻᒥᐅᑦ ᐃᓅᔪᓐᓂᖃᑦᑕᓚᐅᕐᒪᑕ ᓵᒃᑕᐅᑎᓴᓪᓗᑎᒃ ᐊᒻᒪᓗ ᐋᓐᓂᐊᓇᖅᑐᒧᑦ ᑎᑭᑕᐅᕙᒃᑐᑎᒃ 
ᐊᖅᑭᒃᑕᐅᔪᓐᓇᖅᑐᒐᓗᐊᓂᒃ, ᑭᓯᐊᓂ ᐋᓐᓂᐊᕕᖃᓚᐅᖏᒻᒪᑕ ᓄᓇᓕᓐᓂ, ᑕᒪᒃᑯ ᐋᓐᓂᐊᔪᑦ ᖃᐅᔨᓴᖅᑕᐅᒐᒥᒃ 
ᑭᖑᕙᓗᐊᖅᑐᒥᒃ ᖃᐅᔨᔭᐅᓪᓗᑎᒃ ᐊᒻᒪᓗ ᑕᐃᒃᓱᒪᓂ ᑐᐊᕕᓐᓇᑐᒃᑯᑦ ᐊᐅᓚᖅᑎᑕᐅᕙᓚᐅᖏᑦᑐᑦ ᖃᓪᓗᓈᓄᑦ. 
 
ᖃᐅᔨᒪᒐᒪ ᐊᒥᓲᓚᐅᖅᑐᑦ ᐃᓄᐃᑦ ᐳᕙᓪᓗᒃᑐᑎᒃ ᐊᐅᓚᖅᑎᑕᐅᓯᒪᓂᑯᐃᑦ ᐳᕙᓪᓗᑐᒃᑯᕕᒻᒧᑦ, ᓇᓕᐊᓐᓄᑐᐃᓐᓇᖅ 
ᒨᓯ ᔮ ᐅᕝᕙᓘᓐᓃᑦ ᕼᒻᒥᑕᓐ ᐊᓯᖏᓪᓗ. ᑭᓯᐊᓂ ᖁᕕᐊᒋᔪᒪᔭᒃᑲ ᐊᒻᒪᓗ ᐃᓕᑕᕆᔪᒪᓪᓗᒋᑦ. ᐃᓱᒪᒐᒪ ᒪᓃᓕᕐᒪᑕ 
26 ᑕᐅᓴᓐ ᐃᓄᐃᑦ ᓄᓇᖃᑦᑐᑦ ᓄᓇᕗᒻᒥ. 
 
ᖃᓄᓪᓕ ᐃᓄᒋᐊᓂᐅᔪᖅ ᐱᕚᓕᑳᓪᓚᑦᑐᐊᓘᓂᖅᑲ 50 ᐊᕐᕌᒍᑦ ᐃᓗᖏᓐᓂ ᐱᑕᖃᓕᕋᑦᑕ ᐋᓐᓂᐊᕕᓐᓂᑦ ᐊᒻᒪ 
ᐃᑲᔫᑎᑕᖃᓕᖅᑐᓂ ᖃᓄᐃᖏᑎᐊᕐᓂᕐᒧᑦ ᒫᓐᓇᐅᔪᖅ ᐊᒻᒪᓗ ᐋᓐᓂᐊᔪᑦ ᐱᓚᑦᑕᐅᕙᓕᖅᑐᑎᒃ 
ᐃᓅᓕᐊᖑᓪᓗᑎᓪᓗ ᑕᐃᒪᐃᖃᑦᑕᓚᐅᕐᖏᒻᒪᓪᓕ ᑕᐃᒃᓱᒪᓂᑐᖃᖅ. 
 
ᑕᐃᒪᓕ, ᐃᓄᓕᒫᑦ ᓄᓇᕗᒻᒥ ᖁᕕᐊᓱᒃᐳᑦ ᐅᖃᓐᓂᓗᒃᐸᒃᑲᓗᐊᕆᓪᓗᑕ ᖃᓄᐃᓕᐅᓂᖏᓐᓂᑦ, ᐄ, 
ᐅᖃᓐᓂᓗᐊᕙᑦᑐᒍᑦ ᑭᓯᐊᓂ ᑕᑯᓐᓇᕆᓪᓗᒍ ᐃᓘᑦᑐᑎᓪᓗᒍ ᐱᐅᓯᕚᓕᖅᓯᒪᑦᑎᐊᖅᑐᖅ. 
 
ᐊᒻᒪᑕᐅᖅ ᑲᓄᐃᖏᑦᑎᐊᕐᓂᕐᒧᑦ ᐃᑲᔪᖅᑑᑎᑦ ᐊᒻᒪᓗ ᐱᑕᖃᑦᑎᑕᐅᓪᓗᑎᒃ ᕿᒫᕕᓐᓂᑦ, ᐃᓕᓐᓂᐊᖅᕕᓂᑦ, ᐊᒻᒪᓗ 
ᐋᓐᓂᐊᕕᓐᓂᒃ. ᐄ, ᐃᓕᓐᓂᐊᖅᕖᑦ ᐱᐅᓯᕚᓕᑎᑦᑎᓯᒪᑦᑎᐊᖅᑐᑦ ᐅᕙᑦᑎᓐᓂᒃ ᐃᓕᓴᐃᒍᓐᓇᕐᒪᑕ  
ᖃᐅᔨᒪᒐᔭᓚᐅᖏᑕᑦᑎᓐᓂᑦ ᓯᕗᓂᐊᒍᑦ ᐊᒻᒪᓗ ᐊᑐᕈᓐᓇᓕᖅᑐᑕᓗ ᐃᓕᓐᓂᐊᕈᑎᒋᓯᒪᔭᑦᑎᓐᓂᑦ ᐃᓕᓐᓂᐊᕐᕕᓐᓂ 
ᖃᐅᑕᒫᑦ ᐃᓅᓯᕐᒥ. 
 
ᖃᐅᔨᒪᒐᑦᑕ ᓱᓕ ᐊᒃᓱᕈᓐᓇᖅᑐᓂᒃ ᐊᖏᖅᑐᖃᐃᓐᓇᕐᒪᑦ. ᐃᓚᓕᐅᔾᔨᓂᐊᕈᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐊᑐᕆᐊᖃᕋᑦᑕ ᐱᐅᓂᖅᐹᖏᓐᓂᑦ ᐅᑯᑎᒎᓇ ᖃᓪᓗᓈᑦ ᐊᑐᖅᑕᖓᓂᑦ ᑕᒪᑐᒧᖓ ᐊᑐᖅᑕᑎᓐᓄᑦ ᒫᓐᓇᐅᔪᖅ 
ᐊᒻᒪᓗ ᐃᓚᓕᐅᑎᕙᓪᓕᐊᓗᒍ ᑲᑎᓪᓗᒋᒃ ᑕᐃᒪᐃᖃᑦᑕᕋᑦᑕ ᐊᖑᓇᓱᒃᑎᐅᓪᓗᑕ ᐊᒻᒪᓗ ᐃᓄᑐᖃᐃᑦ 
ᖃᐅᔨᒪᖏᑦᑐᑎᒃ ᓯᓚᕗᑦ ᖃᓄᐃᓕᖓᓂᐊᕐᒪᖔᖅ, ᖃᓄᐃᑦᑑᓛᕐᒪᖔᖅ ᖃᐅᑉᐸᑦ. 
 
ᖃᓄᐃᒻᒪᑦ ᐅᖃᕈᓐᓇᖏᓚᒍᑦ ᓯᓚ ᖃᓄᐃᓂᐊᕐᓂᐊᕐᒪᖔ ᒫᓐᓇ? ᐃᓕᖅᑯᓯᑐᖃᑦᑎᒍᑦ ᐊᔪᓐᓇᓚᐅᖏᑦᑐᖅ, 
ᑭᓯᐊᓂᓕ ᒫᓐᓇᐅᔪᖅ ᓯᓚᑎᕗᑦ ᐊᓯᔾᔨᕐᒪᑦ. ᐊᒻᒪᓗ ᑕᒪᒃᑯᑎᒍᑦ ᖃᓄᐃᖏᑦᑎᐊᕆᐊᖃᓐᓂᑎᓐᓄᑦ ᑎᒥᑦᑎᒍᑦ 
ᐱᑦᔪᑎᒋᓪᓗᒍ ᓂᕿᒋᔭᕗᑦ ᐊᓯᔾᔨᕐᒪᑕ ᐊᒻᒪᓗ ᐃᓪᓗᒋᔭᕗᑦ ᓇᔪᒐᕗᑦ ᐊᓯᔾᔨᕐᒪᑕ. 
 
ᖃᐅᔨᒪᓂᖅ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔩᑦ ᐊᒻᒪᓗ ᖃᐅᔨᒪᓂᖅ ᐱᖅᑯᓯᑐᖃᖅᑎᒍᑦ ᑲᑎᑕᐅᒋᐊᓖᒃ 
ᖃᐅᔨᒪᓂᕆᔭᐅᔪᑦ ᐱᓕᕆᖃᑎᒌᒍᓐᓇᕐᓂᐊᕐᒪᑕ ᐋᖅᑭᒃᓯᕙᓪᓕᐊᕐᓂᕐᒥᑦ  ᐅᖃᐅᓯᐅᕙᑦᑐᓂᒃ ᐊᒻᒪᓗ ᐱᓕᕆᕕᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᖏᓪᓕᑎᖅᔪᐊᕐᓗᒍ ᐊᒻᒪᓗ ᖃᐅᔨᒪᔪᐃᓐᓇᐅᓪᓗᑕ. 
 
ᐊᒻᒪᑕᐅᖅ ᐃ ᓄᓪᓗᑕ ᒫᓐᓃᑦᑐᓂ 85-ᐳᓴᓐᖓᓂᑦ ᐃᓄᐃᑦ ᓄᓇᕗᒻᒥ ᖃᐅᔨᒪᖏᑦᑐᑦ ᖃᓄᖅ ᑕᒪᒃᑯᓂᖓ 
ᐋᓐᓂᐊᖃᓐᓂᖏᑦᑐᓕᕆᓂᕐᒧᑦ ᐅᖃᐅᓯᖃᖃᑦᑕᓂᑦᑎᓐᓂᑦ. ᓴᐳᒻᒥᔭᖅᑕᐅᓂᖓᑎᒍᑦ ᐅᕙᓐᓂᑦ ᐆᑦᑑᑎᒋᓗᖓ. 
ᐃᓛᑎᒍᑦ ᓯᒡᒐᓕᐊᖅᑐᓲᖑᒐᑦᑕ ᓯᒡᖓᓕᐊᓂᑦ. ᖃᐅᔨᒪᖏᓇᑦᑖ ᐊᑦᑕᓐᓇᕈᑎᖏᓐᓂᑦ. ᐄ, ᖃᐅᔨᒪᔪᒍᑦ 
ᐋᓐᓂᐊᑖᑦᑎᑦᑎᓲᖑᒻᒪᑦ ᑭᓯᐊᓂ ᓄᖅᑲᐅᑎᒍᓐᓇᐃᓕᔭᕗᑦ. 
 
ᐃᒥᐊᓘᒐᓗᐊᕐᕈᓂ ᓯᒡᒐᓕᐊᖑᒐᓗᐊᕐᕈᓂ ᐊᒻᒪᓗ ᐅᖁᓂᖅ, ᐳᓛᕆᐊᖃᑦᑕᕋᑦᑕ ᐊᖏᕐᕋᐅᔪᒧᑦ ᐋᓐᓂᐊᔪᖃᑦᑎᓪᓗᒍ 
ᐊᒻᒪᓗ ᓱᕈᓯᒋᔭᒥᓂᑦ ᐳᓛᖅᑎᑎᓪᓗᑎᒃ ᐋᓐᓂᐊᔪᖅᑕᓕᒻᒧᑦ ᐊᖏᕐᕋᖓᓂ. 
 
ᐱᔾᔪᑎᒋᓪᓗᒍᖃᐃ ᓱᖁᑎᒃᓴᖏᓐᓂᖅ, ᐅᕝᕙᓗᑭᐊᖅ ᐃᓱᒪᒻᒪᑕ ᐊᐃᑦᑐᖅᑕᐅᔾᔮᖏᑦᑐᑦ ᑭᓯᐊᓂ ᐊᒻᒪᓗ 
ᓂᕆᖃᑦᑕᕐᓂᕗᑦ ᐊᑦᑕᓇᐅᑎᖃᕈᓐᓇᕐᒥᔪᖅ ᑎᒥᑦᑕ ᖃᓄᐃᓂᖓᓄᑦ ᐊᒻᒪᓗ ᖃᐅᔨᒪᔭᓯᒪᓪᓗᑎ ᑕᒪᒃᑯᐊ. 

ᐄ, ᐱᑕᓕᒃ ᑎᒥᖓ ᓱᑲᖃᓗᐊᓕᕐᓂᕐᒧᑦ ᐊᑲᐅᖏᔾᔪᑎᓖᑦ ᑕᖅᑳᓂ ᐊᒻᒪᓗ ᒪᑯᐊ ᐳᑕᑐᓯᑉ 
ᐅᖅᓱᖃᓗᐊᑐᐃᓐᓇᕆᐊᖃᕆᓪᓗᑎᒃ, ᐃᓅᓕᕋᑦᑕ ᐋᓚᐅᔪᒥᒃ ᐃᓕᖅᑐᓯᕐᒥᒃ ᖃᐅᔨᒪᓚᐅᖏᑕᑦᑎᓐᓂᑦ. 
 
ᐃᓚᖏᑦ ᐃᓄᐃᑦ ᐃᓅᓕᕐᒪᑕ ᐊᓯᐊᓅᓚᐅᖅᓯᒪᖏᑦᑐ ᓄᓇᓕᖏᑕ ᐊᒻᒪᓗ ᐊᐅᓚᓚᐅᖅᓯᒪᖏᑦᑐᑦ ᐊᖑᓇᓱᓪᓗᑎᒃ. 
ᓱᕐᕋᔪᐃᑦᑐᑦ ᓄᓇᓕᒥᓂ, ᐱᓗᐊᖅᑐᒥᒃ ᐅᐱᓐᖔᒃᑯᑦ. ᓄᕙᓕᖃᑦᑕᕋᑦᑕ ᐊᒻᒪᓗ ᑕᒪᒃᑯᐊ ᐋᓐᓂᐊᓂᐅᔪᐃᑦ 
ᐊᑐᖃᑦᑕᕋᑦᑎᒍ ᐊᕐᕌᒍᑕᒫᑦ. 
 
ᐅᖃᕋᓱᐊᖅᐳᖓᓕ, ᐃᒃᓯᕙᐅᑖᖅ, ᐄ, ᐱᓕᕆᕝᕕᐅᔪᒧᑦ ᓇᓚᐅᑦᑖᖅᑕᐅᓯᒪᔪᑦ $150 ᒥᓕᐊᓐ 
ᐅᖓᑎᑦᑎᐊᕌᕐᔪᐊᓃᑦᑐᖅ. ᐄ, ᐃᓚᖏᑦ ᐃᓗᐊᖏᔾᔪᑎᐅᔪᑦ ᐋᖅᑭᒋᐊᕈᒪᕙᕗᑦ, ᑭᓯᐊᓂ ᐃᖅᑲᐅᒪᔭᕆᐊᖃᕋᑦᑕ 
ᓄᐊᑦᑎᓇᓱᐊᕐᓂᕐᒧᑦ ᖃᐅᔨᒪᔭᑐᖃᓕᒫᑦ ᐊᒻᒪᓗ ᖃᓪᓗᓈᑦ ᐱᐅᓯᖓ. 
 
ᐅᖃᕌᖓᒪ ᖃᓪᓗᓈᑦ ᐱᐅᓯᖓ, ᖃᓪᓗᓈᓂᒃ ᐅᖃᐅᓯᖃᖏᑦᑐᖓ. ᐅᖃᕋᓱᐊᖅᐳᖓᓕ ᖃᓪᓗᓈᑦ ᐱᐅᓯᖓ 
ᐱᖅᑯᓯᖓ ᐱᖅᑯᓯᕆᖏᓐᓇᑦᑎᒍᑦ. ᖃᐅᔨᒪᓪᓗᖓ ᑕᒪᒃᑯᐊ ᐋᖅᑭᒍᑎᒃᓴᐅᔪᑦ, ᖃᓪᓗᓈᑦ ᐱᐅᓯᖓᒍᑦ ᐋᖅᑭᒍᓯᐅᔪᑦ 
ᑕᒪᒃᑯᓂᖓᓕᒫᖅ ᐅᑭᐅᖅᑕᖅᑐᒥ ᐱᔾᔪᑎᒃᓴᐅᔪᓂᒃ ᐋᖅᑭᒍᑎᐅᔾᔮᖏᒻᒪᑦ ᓱᕐᓗ, ᐃᓄᖕᓄᑦ ᓄᓇᕗᒻᒥ 
ᓯᒡᒐᓗᐊᖅᑐᕐᓂᖅ, ᐅᐃᕆᓯᒪᓂᖅ ᐊᒻᒪᓗ ᓂᕆᖃᑦᑕᕐᓂᖅ ᓂᕿᑦᑎᐊᕙᓐᓂᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᑕᑯᔪᒪᔭᕋᓕ, ᑕᒪᓐᓇ ᖃᐅᔨᒪᓂᖅ ᓄᐊᑕᐅᓗᑎᒃ, ᖃᐅᔨᒪᔭᑐᖃᐃᑦ ᐊᒻᒪᓗ ᐅᓪᓗᒥᓕᓴᐅᔪᑦ 
ᖃᐅᔨᒪᓂᕆᔭᐅᔪᑦ ᖃᓪᓗᓈᓂ ᖃᓄᐃᖏᑦᑎᐊᕐᓂᕐᓴᒃᑯᑦ ᐃᓅᓯᑦᑎᐊᕆᒍᓐᓇᕐᓂᐊᕋᑦᑕ ᐃᓱᒪᒃᑯᑦ ᑎᒥᑎᒍᓪᓗ ᐊᒻᒪᓗ 
ᓂᕿᑦᑎᐊᕙᐅᓂᕐᓴᓂᒃ ᓂᕆᖃᑦᑕᓕᕐᓗᑕ. 
 
ᐊᒻᒪᓗ ᖃᐅᔨᒪᓂᖃᕈᕕᑦ ᓇᓪᓕᐊᒃ ᓂᖀᑦ ᐱᐅᒻᒪᖔᑕ ᐱᐅᖏᒻᒪᖔᑕᓘᓐᓃᑦ ᑎᒥᖕᓄᑦ, ᐃᖃᐃᓕᓴᖃᑦᑕᕐᓗᑎᒃ 
ᐃᓅᓯᑦᑎᐊᕆᒐᓱᐊᕐᓂᕐᒧᑦ ᐱᔾᔪᑎᒋᓪᓗᒍ ᓯᕗᓕᕕᓂᖅᐳᑦ ᓄᖅᑲᔪᐃᑦᑑᓚᐅᕐᒪᑕ ᑎᒥᑎᒍᑦ ᐱᓕᕆᐊᖃᐃᓐᓇᕐᓗᑎᒃ. 
 
ᐅᓪᓗᒥᐅᓕᖅᑐᕐᓕ, ᑕᑯᖃᑦᑕᓕᕋᑦᑕ ᐆᒻᒪᓯᕆᔪᓂᒃ ᐊᒻᒪᓗ ᐅᖅᓱᖃᓗᐊᖅᑐᓪᓗ. ᑕᐃᒪᐃᒻᒪᑦ, ᐅᒃᐱᕈᓱᒃᑐᖓ 
ᑭᒃᑯᓕᒫᓂᒃ ᑕᒪᒃᑯᓂᖓ ᐃᓕᓐᓂᐊᖅᑎᑦᑎᔭᕆᐊᖃᕋᑦᑕ ᐋᔩᖃᑎᒌᓐᓂᖅᑎᒍᑦ ᐱᔾᔪᑎᒋᓪᓗᒍ 
ᐱᓕᕆᐊᖃᕋᓱᐃᓐᓇᖃᑦᑕᕋᑦᑕ ᑮᓇᐅᔭᒧᑦ, ᐋᓐᓂᐊᕕᓕᐅᕋᓗᐊᕈᑦᑕ, ᑭᒃᑯᓕᒫᑦ ᐃᓗᓯᖏᓐᓂᒃ 
ᐱᐅᓯᕚᓪᓕᖅᑎᑦᑎᔾᔮᖅᑰᖏᒻᒪᑦ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᑦᑕᕆᐊᖃᖅᑐᒍᑦ ᐊᒻᒪᓗ ᖃᓪᓗᓈᑎᑐᑦ ᖃᐅᔨᒪᓂᕆᔭᖓᑦ ᐃᓕᑦᑕᕆᐊᖃᕐᒥᔭᕗᑦ 
ᐊᒻᒪᓗ ᑲᑎᓪᓗᒋᑦ. ᐅᓐᓄᐊᖏᓐᓇᖅ ᐋᖅᑭᑲᐅᑎᒋᔾᔮᖏᒃᑲᓗᐊᖅᑎᓪᓗᒍ, ᐅᓐᓄᐊᖏᓐᓇᕐᓗ ᐋᖅᑭᔾᔮᓇᑎᒍᑦ. 
 
ᑭᓯᐊᓂ ᓯᕗᓂᒃᓴᑦᑎᓐᓂ, ᐊᑯᓂᐅᔪᒧᑦ ᓯᕗᓂᒃᓴᑦᑎᓐᓂ ᓄᑖᖅ ᓯᕗᓪᓕᖅᐹᖅ ᒪᓕᒐᓕᐅᕐᕕᒃ ᐊᑐᓕᕋᑖᖅᑎᓪᓗᒍ, 
ᐸᕐᓇᒍᑎᓕᐅᖅᐸᓪᓕᐊᔭᕆᐊᖃᕋᓕᕋᑦᑕ. ᐅᖃᖅᓯᒪᒐᑦᑕ ᖁᓕᐅᔪᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᐸᑕ ᑕᑯᔪᒪᓪᓗᑕ 
ᐃᓄᐃᑦ ᐅᖃᐅᓯᖓᑦ ᐅᖃᐅᓯᕆᔭᐅᓕᕐᓗᓂ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᕐᕕᐅᔪᓕᒫᓂᑦ. 
 
ᐱᑕᖃᕆᐊᖃᖅᑐᒍᑦ, ᐊᔾᔨᐸᓗᖓᓂᒃ ᑐᕌᒐᒥᒃ ᐃᓅᓯᑦᑎᐊᕆᒍᓐᓇᖁᓪᓗᑕ ᐊᒻᒪᓗ ᑐᕌᒐᖃᓕᕐᓗᓯ ᑭᒃᑯᓕᒫᑦ 
ᑕᖅᑳᓃᑦᑐᑦ ᖃᐅᔨᒪᓂᖃᓕᕐᓂᐊᕐᒪᑕ ᖃᓄᖅ ᐃᓅᓯᑦᑎᐊᕆᒍᓐᓇᕐᓂᕐᒥᒃ ᖁᓕᑦ ᐊᕙᑎᓪᓘᓐᓃᑦ ᐊᕐᕌᒍᐃᑦ 
ᐊᓂᒍᖅᓯᒪᓕᕋᓗᐊᖅᑎᓪᓗᒋᑦ. 
 
ᑕᐃᒪᐃᒻᒪᑦ ᑕᐃᒪᐃᑦᑐᒥᒃ ᐸᕐᓇᒍᑎᒥᒃ ᑕᑯᔪᒪᕗᖓ. ᐱᕕᖃᕈᓐᓃᕋᒪ, ᐃᒃᓯᕙᐅᑖᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓘᒃᑖᖅ ᐊᕐᕚᕐᓗᒃ. ᐅᐃᓕᐊᒻᔅ ᐅᖃᓪᓚᒃᑎᓐᓂᐊᓕᕐᒥᒐᒃᑯ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ, ᐊᒥᓱᓂᒃ ᖁᔭᓕᔾᔪᑎᒃᓴᖃᕋᒪ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ. 
 
ᐅᓪᓘᓚᐅᖅᑐᓂᑦ, ᑲᑎᒪᔨᐅᓂᕐᒧᑦ ᐅᖃᐅᓯᒃᓴᖃᓚᐅᕋᒪ ᖁᔭᓕᓪᓗᖓ ᐃᓄᖕᓂᑦ ᕿᑭᖅᑖᓗᒻᒥᐅᓄᑦ ᑐᔪᕐᒥᕕᒃ 
ᐋᑐᕚᒥ ᐊᐅᓚᑕᐅᑦᑎᐊᕐᒪᑦ ᐊᒻᒪᓗ ᑐᓐᖓᓇᖅᑑᓪᓗᑎᒃ ᐊᒻᒪᓗ ᐃᓄᐃᑦ ᑕᐃᑲᓂ ᑐᓐᖓᓇᖅᑑᓪᓗᑎᒃ. 
 
ᑕᐃᒪᐃᒻᒪᑦ ᖁᔭᓕᒋᔾᔪᑎᒋᕙᕋ ᑕᒪᓐᓇ. ᐊᓈᓇᒐ ᓱᓕ ᑕᐅᓇᓃᒻᒪᑦ, ᑭᓯᐊᓂ ᑕᒪᐅᖓ ᐅᑎᕐᓂᐊᓕᕐᒥᔪᖅ. 
ᑕᐃᒪᐃᒻᒪᑦ ᐱᓕᕆᕝᕕᐅᔪᖅ ᖁᔭᓐᓇᒦᕈᒪᕙᕋ ᐊᒻᒪᓗ ᑕᐃᒫᒃᑕᐅᖅ ᐃᒃᐱᒍᓱᒃᑐᒃᓴᐅᒻᒥᔪᖅ. 
 
ᑕᐃᒪᐃᑦᑐᒃᓴᐅᒋᕗᖅ ᑐᔪᕐᒥᕕᐅᖃᑦᑕᖅᑐᓂᑦ ᓲᕐᓗ ᐅᐃᓂᐱᐊᒡᒥ ᐋᓐᓂᐊᕕᓕᐊᖅᓯᒪᔪᓂᒃᑕᐅᖅ 
ᑲᒪᒋᔭᖃᖃᑦᑕᕐᒥᖕᒪᑕ ᑐᔪᕐᒥᐊᕆᔭᐅᓕᕐᓗᑎᒃ, ᐃᖏᕐᕋᔾᔪᔾᔭᐅᖃᑦᑕᖅᑐᑦ ᐅᐸᒋᐊᖃᖅᑕᖏᓐᓄᑦ 
ᕿᒪᕝᕕᒋᔭᖏᓐᓂᓪᓗ. 
 
ᐃᑉᐸᒃᓴᖅ ᐅᖃᐅᓯᖃᓚᐅᕋᒪ ᐋᓐᓂᐊᕕᓕᐊᖅᑐᑦ ᐃᖃᓗᖕᓄᐊᕌᖓᒥᒃ ᐅᓐᓄᒃᑯᑦ, ᑭᐊᑐᐃᓐᓇᐅᑉ ᐊᐃᕙᖏᒻᒪᒋᑦ 
ᐊᒻᒪᓗ ᑕᒪᓐᓇ ᕿᒥᕐᕈᔭᐅᓯᒪᖅᑰᓕᕇᖅᑐᖅ. ᐃᒃᓯᕙᐅᑖᖅ, ᐊᐱᖅᑯᑎᖃᕐᓂᐊᖅᑐᖓ ᑕᒪᑐᒧᖓ ᐱᔾᔪᑎᒃᓴᐅᔪᒧᑦ. 
 
ᐊᒻᒪᓗᑦᑕᐅᖅ, ᐱᔾᔪᑎᓕᒃ ᑲᑎᒪᔨᓂᒃ ᐃᓄᓕᕆᔨᓂᓪᓗ, ᐃᓄᓕᕆᔨᒃᑯᑦ ᓱᓕ ᐋᓐᓂᐊᖅᑐᓕᕆᔨᒃᑯᓐᓃᑎᓪᓗᒋᑦ. 
ᖃᐅᔨᒪᔪᖓ ᑕᒪᓐᓇ ᐊᓐᓂᐊᖅᑐᓕᕆᓂᖅ ᐱᒻᒪᕆᐅᒻᒪᑦ ᑭᓯᐊᓂᓕ ᑕᕝᕙᓂ ᑲᑎᒪᓐᖓᑎᓪᓗᒍ ᐃᓄᓕᕆᔨᒃᑯᑦ 
ᐃᒃᐱᒋᔭᐅᓐᖏᓂᕐᓴᐅᔭᕐᒪᑕ ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᓂᖅ ᐱᒻᒪᕆᐅᓂᖓᓄᑦ. 
 
ᐃᒃᓯᕙᐅᑕᖅ, ᐃᒪᐃᑦᑐᔮᕐᒪᑦ ᐃᓅᓯᑦᑎᓐᓂᒃ ᖁᕕᐊᓱᒃᑯᑦᑕ ᐊᒻᒪ ᐃᒻᒥᓂᒃ ᓱᓕᔪᕆᑦᑎᐊᕈᑦᑕ ᐊᒻᒪᓗ 
ᖃᓄᐃᓕᐅᕆᐊᖃᓐᖏᓐᓂᑦᑎᓐᓂᒃ ᖃᐅᔨᒪᒍᑦᑕ, ᐃᓄᓯᖃᕈᓐᓇᕋᑦᑕ ᐱᐅᔪᒥᒃ. ᑕᐃᒪᐃᓕᐅᕋᓱᐊᖅᑐᖓ ᐅᐱᓐᓇᕋᓂ 
ᑕᒪᒃᑯᐊ ᐃᓄᐃᑦ ᐊᓐᓂᐊᕐᕕᓐᓄᕆᐊᖃᓕᖃᑦᑕᕐᒪᑕ. 
 
ᐊᒥᓱᐊᓗᒻᒪᑕ ᖃᓄᐃᓐᖏᔾᔭᐃᒃᑯᑎᒃᓴᐅᔪᑦ ᐱᔪᓐᓇᖅᑕᕗᑦ. ᐆᒃᑐᑎᒋᓗᒍ, ᓯᒡᒐᓕᐊᖅᑐᕐᓂᖅ, ᐅᕙᒍᑦ 
ᐃᓱᒪᓕᐅᕈᓐᓇᕋᑦᑕ ᓯᒡᒐᓕᐊᖅᑐᖃᑦᑕᕈᒪᒻᒪᖔᑦᑕ ᓯᒡᒐᓕᐊᖅᑐᖃᑦᑕᕈᒪᓐᖏᒻᒪᖔᑕ. ᓯᒡᒐᓕᐊᖅᑐᖃᑦᑕᕐᓂᖅ 
ᑎᒥᑦᑎᓐᓄ ᐱᐅᓐᖏᒻᒪᑦ. 
 
ᐃᓱᒪᕐᓱᕋᑦᑕ ᓯᒡᒐᓕᐊᖅᑐᖃᑦᑕᕈᒪᒍᑦᑕ ᓯᒡᒐᓕᐊᖅᑐᖃᑦᑕᕈᒪᓐᖏᒃᑯᑦᑕ. ᓯᒡᒐᓕᐊᖅᑐᖃᑦᑕᕈᕕᑦ, 
ᐅᐊᑦᑎᐊᕈᓖᖅᑎᓪᓗᒍ ᖃᓂᒻᒪᒍᑕᐅᔪᓐᓇᕐᒪᑦ ᐊᒻᒪᓗ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᕙᒃᑐᑦ ᐃᓄᒃ ᖃᓂᒪᓕᖅᑎᓪᓗᒍ 
ᐊᓯᐊᓄᑦ ᐊᑐᖅᑕᐅᔪᓐᓇᖅᑐᑦ. ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᕙᒻᒪᑕ ᐱᔨᑦᑎᕈᑕᐅᓪᓗᑎᒃ ᑕᒪᒃᑯᓄᖓ 
ᖃᓄᐃᓐᖏᒍᑕᐅᔪᓐᓇᖅᑐᓄᑦ ᐃᓄᓐᓄᑦ ᖃᓂᒻᒪᓯᕈᑕᐅᕙᒃᑐᓄᑦ. ᑕᐃᒃᑯᐊ ᖃᓂᒻᒪᑦᑕᐃᓕᒪᓂᕐᒧᑦ 
ᐱᓕᕆᓂᖅᓴᐅᑉᐸᑕ, ᐃᓄᐃᑦ ᖃᓂᒪᒐᔪᓐᖏᓂᕐᓴᐅᔪᓐᓇᖅᑐᑦ. 
 
ᕿᒥᕐᕈᓪᓗᒋᑦ ᐱᓕᕆᕕᐅᔪᑦ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᑦ ᐊᒻᒪᓗ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ, ᑭᓇᐅᔭᐃᑦ 
ᐊᑐᖅᑐᒃᓴᐅᔪᑦ ᐊᒥᓱᕈᕆᐊᕐᓯᒪᓕᕐᒪᑕ ᐋᓐᓂᐊᖅᑐᓕᕆᓂᕐᒧᑦ. 
 
ᐅᐊᑦᑎᐊᕈ, ᐅᖃᐅᓯᓴᑐᐃᓐᓇᕐᓂᓕᕈᑦᑕ, ᐊᐱᕐᓱᕐᓂᐊᖅᑐᖓ ᐱᔾᔪᑎᖃᖅᑐᓂᒃ ᑕᒪᒃᓱᒧᖓ ᖃᓄᖅ ᑮᓇᐅᔭᐃᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓄᓕᕆᔨᒃᑯᓐᓄᑦ ᐊᕕᒃᑕᐅᕙᒻᒪᖔᑕ. ᐊᒻᒪᓗ ᓱᓕ, ᐃᒃᓯᕙᐅᑕᖅ, 
ᐊᐱᖅᑯᑎᖃᕐᓂᐊᕐᒥᔪᖓ ᓄᓇᕗᒻᒥ ᓄᓇᑖᕐᓯᒪᓂᕐᒧᑦ ᐊᖏᖃᑎᒌᒍᑕᐅᔪᒥ, ᐃᓚᖓ 32 ᐅᐱᓐᓇᕋᓂ ᐅᐊᑦᑎᐊᕈ  

ᑎᑎᖅᑲᓂᒃ ᓴᖅᑭᔪᖃᓚᐅᖅᑐᑦ ᐊᒻᒪᓗ ᖃᐅᔨᒪᓐᖏᑦᑐᖓ ᓴᖅᑭᑕᐅᓚᐅᕐᒪᖔᖅ ᐊᕐᕌᓂ, ᑭᓯᐊᓂᓕ ᑕᐃᒃᑯᐊ 
ᑎᑎᖅᑲᐅᔪᑦ ᓴᖅᑭᑕᐅᓚᐅᖅᑐᑦ ᐊᑎᖃᓚᐅᕐᒪᑕ “ᐅᕙᒍᑦ ᐱᖁᔭᖏᑎᒍᑦ”, ᑕᐃᒫᒃ ᐊᑎᖃᓚᐅᖅᑐᖅ. 
ᑕᐃᒪᐃᓕᖓᓚᐅᖅᑐᖅ ᐊᑎᖓ ᑕᐃᒃᑯᐊ ᐃᓄᓕᕆᔨᒃᑯᓐᓂᑦ ᑎᑎᕋᖅᑕᐅᓚᐅᖅᑐᑦ. 
 
ᖃᐅᔨᔪᒪᒐᓗᐊᖅᑐᖓ ᑕᐃᒃᑯᐊ ᑐᕌᖓᓪᓗᐊᑕᓚᐅᕐᒪᖔᑕ ᐃᓄᓕᕆᔨᒃᑯᓐᓄᑦ ᑕᐃᒃᑯᐊ ᑲᒪᔭᕆᐊᖃᕐᒪᑕ ᑕᒪᒃᑯᓂᖓ 
ᑲᔪᓯᑎᑦᒃᑎᓂᕐᒧᑦ ᐃᓚᖓᓂᒃ ᐅᐱᓐᓇᕋᓂ ᒪᓕᒃᑐᒍᑦ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥᒃ, ᐃᓚᖓ 32, ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐱᓕᕆᖃᑎᖃᕆᐊᖃᕐᒪᑕ ᓄᓇᑕᖃᑕᐅᓯᒪᔪᓂᒃ, ᐱᓗᐊᖅᑐᒥᒃ ᑕᒪᒃᑯᓄᖓ 
ᐃᑲᔪᖅᑐᖅᑕᐅᔾᔪᑎᒋᒋᐊᖃᖅᑕᖓᓄᑦ. 
 
ᐃᒃᓯᕙᐅᑕᖅ, ᐅᖃᐅᓯᕆᔭᐅᔪᑦ ᐊᒻᒪᓗ ᐊᑐᓕᖁᔭᐅᔪᑦ ᐅᒃᐱᕆᔭᐅᔭᕆᐊᖃᕐᒪᑕ ᐱᓕᕆᕕᐅᔪᒥᑦ. ᐊᒻᒪᓗ, ᓄᓇᕗᒻᒥ 
ᓄᓇᑖᕐᓯᒪᓂᕐᒧᑦ ᐅᖃᕐᓯᒪᒻᒪᑦ ᐱᓕᕆᖃᑎᖃᕆᐊᖃᕋᕕᑦ ᐃᑲᔪᖃᑎᒋᓗᒋᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ, 
ᐱᔾᔪᑎᖃᖅᑐᓂᒃ ᐃᓄᓕᕆᓂᕐᒧᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ, ᐃᓱᒪᒋᓪᓗᒋ ᐃᒃᓯᕙᐅᑕᖅ, ᐊᐱᕐᓱᕐᓇᐅᓕᖅᐸᑦ, 
ᐃᒃᓯᕙᐅᑕᖅ, ᑕᒪᒃᑯᓄᖓ ᐊᐱᖅᑯᑎᖃᕐᓂᐊᖅᑐᖓ, ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. ᐃᓄᑭ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐅᕙᓂᒍᓐᓇᕋᓯ. ᐊᒃᓱᕈᖅᑐᐃᓐᓇᐅᕙᒃᑐᒍᑦ ᑕᒪᒃᑯᐊ 
ᓄᓇᕗᒻᒥᐅᑕᐅᔪᑦ ᖃᓄᐃᓐᖏᑦᑎᐊᖁᓪᓗᒋᑦ. ᐃᓚᐅᓇᓱᐊᖅᐸᒃᑐᑕ ᑕᒪᒃᑯᐊ ᐃᓄᐃᑦ ᖃᓄᐃᓐᖏᑦᑎᐊᖁᓪᓗᒋᑦ. 
ᐊᖏᔪᐊᓘᒐᓗᐊᖅᑎᓪᓗᒍ ᑮᓇᐅᔭᖅ ᐱᓕᕆᕕᖓᓄᑦ, ᖁᕕᐊᒋᔭᖃᐃᓐᓇᔾᔮᓇᑕᓗ ᑐᓂᔭᐅᔪᒥᑦ ᐅᕙᑦᑎᓐᓄᑦ. 
ᐋᓂᐊᓕᖃᑦᑕᐃᓇᕐᓂᐊᕐᕋᑦᑕ ᐊᒻᒪᓗ ᓄᖅᑲᖓᐅᑎᒍᓐᓇᕐᓇᒍ, ᑭᓯᐊᓂ ᑲᔪᓯᓗᑕ. 
 
ᐊᒃᓱᕉᑎᒋᓯᒪᔭᑦᑎᓐᓄᑦ ᐅᖃᖅᑲᐅᒻᒪᑦ ᐊᖅᕚᓪᓗᒃ, ᐱᐅᓃᓇᖏᓐᓂᑦ ᑎᒍᓯᒍᑦᑕ ᐃᓕᖅᑯᓯᑦᑎᓐᓃᖔᖅᑐᓂᒃ, 
ᐃᓕᖅᑯᓯᐅᔪᑦ ᖃᓪᓗᓈᓄᑦ ᐊᒻᒪᓗ ᐃᓄᐃᑦ ᐃᓕᖅᑯᓯᐊ, ᐱᐅᓂᕆᔭᓕᒫᖏᑦ ᑎᒍᓗᒋᑦ ᑕᒪᒃᑮᓐᓂᑦ 
ᐃᓕᖅᑯᓯᐅᔫᓐᓂᒃ ᐊᒻᒪᓗ ᑲᑎᓪᓗᒋᒃ ᐊᑐᓕᖅᑎᑕᐅᑦᑎᐊᖅᓗᑎᒃ ᑕᐃᒻᒪ ᑕᑯᓕᑕᐃᓐᓇᕈᓐᓇᖅᑯᒍᑦ ᐋᖅᑭᒍᑎᐅᔪᓂᑦ. 
 
ᐅᕙᒍ ᐃᓅᔪᒍᑦ ᑐᑭᓯᒐᑦᑕ ᐃᓚᖓᓂᑦ ᖃᓪᓗᓈᑦ ᐃᓕᖅᑯᓯᐊᓂᑦ, ᑭᓯᐊᓂ ᐃᓄᐃᑦ ᐃᓕᖅᑯᓯᖓ ᐊᑦᔨᐅᖏᒻᒪᑦ, 
ᐱᒡᒐᓇᖅᑐᓂᒃ ᐊᓯᖏᓐᓄᑦ ᐃᓄᓐᓄᑦ ᑐᑭᓯᔭᐅᒋᐊᖓᓂᑦ. 
 
ᑕᒪᓐᓇ ᐅᖃᐅᓯᕆᔭᕋ ᐱᑦᔪᑎᒋᓪᓗᒍ, ᑕᐃᒪᐃᑦᑑᔪᒃᓴᐅᖏᑦᑑᒐᓗᐊᖅ ᓂᐅᕙᐅᓐᓛᒥ, ᑭᓯᐊᓂ ᐊᓯᖏᓐᓂ ᑲᓇᑕᒥ. 
ᐸᓂᒐ ᐊᕐᕌᒍᓕᒃ 18-ᓂᑦ ᐊᒻᒪᓗ ᒪᓕᑦᑐᒍ ᐃᓕᖅᑯᓯᕆᔭᖓ, ᓅᒋᐊᖃᑦᑐᖅ ᐃᓪᓗᑎᓐᓂᑦ ᑕᒪᓐᓇ 
ᐃᓕᖅᑯᓯᕆᖏᓇᑦᑎᒍ. 
 
ᖃᐅᔨᒪᔭᖃᒻᒥᔪᖓ ᐃᓄᒻᒥᑦ 53-ᓂᑦ ᐊᕐᕌᒍᓕᒻᒥᑦ ᓱᓕ ᐊᖓᔪᖅᑳᒥᓂᑦ ᓇᔪᖅᑎᓕ ᐊᒻᒪᓗ ᑕᒪᓐᓇ 
ᐊᑦᔨᒋᖏᔾᔪᑎᒋᓪᓗᓂᐅᒃ ᐃᓕᖅᑯᓯᑦᑎᓐᓄᑦ, ᐃᓕᖅᑯᓯᕆᒐᑦᑎᒍ. ᑕᐃᒪᓐᓇᐃᑦᑑᒐᑦᑕ. ᐃᓄᐃᖅ 
ᑐᑭᓯᓇᓱᐊᕆᐊᖃᒻᒪᑕ ᐊᒻᒪᓗ ᓱᓕᔪᕆᓗᒍ ᐃᓕᖅᑯᓯᕗᑦ. 
 
ᐃᓯᑐᐃᓐᓇᕈᓐᓇᖏᓐᓇᑦᑕ ᖃᓪᓗᓈᑦ ᐃᓪᓗᖓᓄᑦ, ᑎᓪᓗᑐᕐᓗᑕ ᑭᓯᐊᓂ ᐃᓯᓚᐅᖏᓂᑦᑎᓐᓂ ᐊᒻᒪᓗ 
ᐊᖏᖅᑕᐅᓗᑕ ᑭᓯᐊᓂ ᐃᓯᖅᑎᑕᐅᕗᒍᑦ. ᓄᓇᑦᑎᓐᓅᕈᒪ, ᐅᕝᕙᓘᓐᓃᑦ ᐸᖕᓂᖅᑑᒨᕈᒪ ᐊᒻᒪᓗ ᐳᓛᕆᐊᕐᓗᖓ 
ᐃᓄᓐᓂᑦ, ᐃᓯᑐᐃᓐᓇᕈᓐᓇᖅᑐᖓ ᑕᐃᒪᓐᓇ ᐃᓕᖅᑯᓯᕆᒐᑦᑎᒍ. 
 
ᑕᒪᒃᑯᐊ ᐊᑦᔨᒌᖏᓂᖅᔪᐊᕆᒐᑦᑎᒍ ᐃᓕᖅᑯᓯᕆᔭᑦᑎᓐᓂ.  ᐃᓕᖅᑯᓯᕆᔭᕗᑦ ᐊᒻᒪᓗ ᐃᓅᓯᕆᔭᕗᑦ ᐅᓪᓗᒥᒧᑦ, 
ᑖᓐᓇ ᐊᑦᔨᒋᖏᒍᑎᒋᒻᒪᕆᒻᒪᒍ. ᐊᑦᔨᒌᖏᑦᑑᓐᓂᒃ ᖃᐅᔨᒪᓂᖃᑦᑐᑎᒃ. ᖃᓪᓗᓈᓄᑦ ᐊᐅᓚᕈᒪ ᐊᒻᒪᓗ ᖁᑭᖅᓯᒍᒪ 
ᐃᒻᒧᒃᓯᐅᒐᕐᒥᒃ ᐅᕙᓐᓂᒃ ᐱᓯᒪᓇᓱᐊᕐᓗᖓ, ᐊᔪᖅᑎᑕᐅᒐᔭᖅᑐᖓ. 
 

 



ᐅᓪᓗᑐᐃᓐᓇᖅ, ᒫᔾᔨ 21, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3066

ᑕᒪᒃᑯᐊ ᐊᑦᔨᒌᖏᓕᖅᔪᐊᕆᔭᕗᑦ ᐃᓕᖅᑯᓯᑦᑎᓐᓂ. ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᐊᑦᔨᒌᖏᓐᓂᖅ, 
ᓯᕗᓪᓕᓪᐅᓗᒍᓗ, ᐃᓅᓯᖅ ᐱᒻᒪᕆᐅᒻᒪᑦ. ᐃᓛᓐᓂᒃᑯᑦ, ᑐᓵᔭᐅᖃᑦᑕᐸᓪᓚᐃᔪᖓ ᐊᑭᕋᑦᑐᕆᐊᖅᓴᑦ ᐊᓯᖏᓐᓂᑦ 
ᐃᓕᖅᑯᓯᐅᔪᓂᑦ ᐊᒻᒪᓗ ᐃᓄᓕᕆᔨᐅᔪᓂᑦ, ᐃᓛᓐᓂᒃᑯᑦ ᐅᖃᖃᑦᑕᕋᒪ ᖃᓄᐃᒻᒪᑦ ᐃᓄᓕᕆᔨᖃᖅᑭᑕ ᓴᓂᕋᔭᒥ 
ᐃᓄᒃᑎᑑᕈᓐᓇᖏᑦᑐᒥᒃ? 
 
ᐃᒻᒪᖃ ᐱᑦᔪᑎᒋᓪᓗᒍ ᐅᖓᑖᓂ 50 ᐅᕝᕙᓗᑭᐊᖅ 40-ᐳᓴᓐᖓᓂ ᐅᖓᑖᓂᓗᑭᐊᖅ ᐅᖃᕈᓐᓇᖏᒻᒪᑕ 
ᖃᓪᓗᓈᑎᑐᑦ. ᒥᑭᓂᖅᓴᐅᔪᓂ ᓄᓇᓕᓐᓂ ᐊᖏᔪᒥᒃ ᐊᑦᔨᒋᖏᓐᓂᖃᒻᒥᒻᒪᑕ ᓄᓇᓕᐅᔪᓂᒃ ᐊᒻᒪᓗ ᓱᑲᓐᓂᖓᒍᑦ 
ᐱᕙᓪᓕᐊᓂᖓᒍᓪᓗ ᐃᓚᖏᑦ ᓄᓇᓕᐅᔪᑦ ᓱᑲᓐᓂᖅᓴᐅᒻᒪᑕ ᐊᓯᖏᓐᓂᑦ ᐊᒻᒪᓗ ᐃᓚᖏᑦ ᓄᓇᓖᑦ 
ᓱᒃᑲᐃᓂᖅᓴᐅᓪᓗᑎᒃ ᐊᒻᒪᓗ ᐱᖅᑯᓯᑐᖃᒻᒥᑦ ᐊᑐᕐᓂᖅᓴᐅᓪᓗᑎᒃ. 
 
ᑕᒪᓐᓇ ᓇᓗᓇᖏᑎᐊᕐᒪᑦ ᓄᓇᓕᓐᓅᖃᑦᑕᖅᑐᓂ ᐊᑦᔨᒌᖏᑦᑐᓄᑦ ᑲᑎᒪᔭᖅᑐᖃᑦᑕᖅᑐᓂ. ᐃᓚᖏᑦ ᓄᓇᓕᐅᔪᑦ 
ᐊᑐᕐᓂᖅᓴᐅᓪᓗᑎᒃ ᖃᓪᓈᑦ ᐃᓕᖅᑯᓯᖓᓂᑦ. ᐊᒻᒪᓗ ᐃᓚᖏᑦ ᐱᖅᑯᓯᑐᖃᓐᓂᒃ ᐊᑐᓗᐊᖏᑦᑐᑦ. 
ᐅᖃᐅᓯᕇᓐᓇᐅᔭᖅᑕᕋᒪᓐᓇ ᐃᓅᓯᕆᒐᑦᑎᒍ, ᐱᓕᕆᐊᕆᔭᑦᑎᓐᓂᑦ. 
 
ᐃᓅᓯᐅᓚᐅᖅᑐᖅ ᐊᖓᔪᖅᑳᑎᓐᓄᑦ ᐊᒻᒪᓗ ᐊᑑᑎᑐᐃᓐᓇᖅᑐᑕᓗ ᐊᓯᔾᔨᕐᓂᐅᔪᒥᒃ ᑭᓯᐊᓂᓕᑕᐅᖅ 
ᐱᓯᒪᑦᑏᓇᕋᓱᐊᕆᓪᓗᑕ ᐃᓕᖅᑯᓯᑦᑎᓐᓂᑦ. ᐱᑕᖃᕋᑦᑕ ᐃᓄᑐᖃᕐᓂᒃ ᐅᖃᐅᔾᔨᖃᑦᑕᖅᑐᓂᒃ ᐅᕙᑦᑎᓐᓂᑦ ᖃᓄᖅ 
ᐃᓅᒋᐊᖃᓐᓂᑎᓐᓂᑦ ᐊᒻᒪᓗ ᒪᓕᑦᑐᑕ ᐃᓅᓇᓱᐊᖅᐸᑉᐳᒍᑦ. 
 
ᓇᑭᓪᓕᒪᑯᐊ ᐃᓄᓕᕆᔩᑦ ᓴᖅᑭᖅᑐᒥᓖᑦ? ᓄᐃᓯᒪᔪᓄᑯᐊ ᐸᐃᑉᐹᓂᑦ, ᐋᒡᒐ. ᖃᓪᓗᓈᖑᒍᓂ, ᐃᓅᒍᓂ, ᒪᓕᑦᑐᑎᒃ 
ᖃᐅᔨᒪᔭᒥᓂᑦ ᐃᓄᓕᕆᔨᓐᖑᖃᑦᑕᖅᑐᑦ. ᑕᑯᓚᐅᖅᓯᒪᖏᑦᑐᒍᑦ ᐸᐃᑉᐹᒥᒃ ᐅᖃᖅᓯᒪᔪᒥᒃ ᐃᒪᐃᓕᐅᕐᓂᐊᖅᑐᒍᑦ 
ᐃᑲᔪᕋᓱᐊᕐᓗᑕ ᐃᓕᒃᓯᓐᓂᑦ ᐃᓅᓯᕆᔭᓯᓐᓂᑦ. 
 
ᐃᓄᐃᑦ ᐃᓄᑐᖃᖏᑦ ᖃᐅᔨᒪᔪᑦ ᐃᓄᓕᕆᓂᕐᒥᒃ. ᐊᑲᐅᖏᓕᐅᕈᑎᑕᖃᐃᓐᓇᐅᔭᖅᑐᖅ ᐊᒻᒪᓗ ᐃᓄᓐᓄᑦ 
ᑲᒪᒋᔭᐅᖃᑦᑕᕐᓂᑰᔪᑦ, ᐃᓅᒐᓗᐊᕐᕈᓂ ᖃᓪᓗᓈᖑᒐᓗᐊᕐᕈᓂᓘᓐᓃᑦ, ᐱᓕᐊᖑᓗᑎᒃ ᐊᑲᐅᖏᓕᐅᕈᑎᐅᒧᑦ. ᑕᐃᒫᒃ 
ᑕᕝᕙ ᐊᒃᓱᕈᕋᓱᐊᖃᑦᑕᖅᑯᖓ ᐊᑐᖅᑕᐅᑦᑎᐊᖁᓪᓗᒍ ᐃᓅᓯᓕᕆᓂᖅ ᑲᒪᒋᔭᐅᑦᑎᐊᕐᓗᓂ ᐃᓄᓐᓂᑦ ᐃᓄᓐᓄᑦ. 
 
ᐱᓕᕆᐊᒃᓴᕆᔭᖓ ᐃᓄᓕᕆᓂᕐᒧᑦ ᐊᓯᔾᔨᓂᖅᑲᑦ ᐱᑕᖃᕆᐊᖃᑦᑎᑕᐅᒍᓐᓃᕐᓗᓂ ᑕᐃᓐᓇ ᐹᐃᑉᐹᖅ 
ᐃᖅᑲᓇᐃᔭᕐᓂᐊᕐᓗᓂ ᑕᐃᑲᓂ, ᖃᐅᔨᒪᒐᑦᑕ ᐃᓄᐃᑦ ᐃᑲᔪᕈᓐᓇᖅᑐᑦ. ᖃᐅᔨᒪᓂᖃᕇᖅᑐᑦ. 
 
ᐊᑲᐅᖏᓕᐅᕈᑎᖃᖅᓯᒪᔪᐃᓐᓇᐅᔪᒍᑦ. ᐅᕙᒍᑦ ᐊᒃᓱᕈᖅᓯᒪᓂᑰᔪᒍᑦ, ᐊᒥᓲᕗᑦ ᐃᓄᐃᑦ ᐊᒃᓱᕈᖅᓯᒪᓂᑰᒥᔪᑦ 
ᖃᐅᔨᒪᒐᑦᑕ ᖃᐅᑉᐸᐅᓛᕐᒥᔪᒥᒃ. 
 
ᑕᒪᒃᑯᐊ ᑕᒪᔾᔭ ᐃᓄᐃᑦ ᐃᑲᔪᕈᓐᓇᓪᓚᕆᑦᑐᑦ ᐃᓄᓐᓂᑦ ᐅᖃᐅᖏᓕᐅᕈᑎᔪᓂᒃ. ᑭᓯᐊᓂᓕ 
ᐃᓕᓐᓂᐊᖅᑎᑕᐅᓂᑰᖏᒃᑯᑎᒃ ᖃᓪᓗᓈᑦ ᐃᓕᓐᓂᐊᖅᕕᖁᑎᖏᓐᓂ, ᐊᑐᕆᐊᖃᒻᒪᑕ ᐊᑐᐊᒐᐅᔪᓂᑦ ᐊᒻᒪᓗ 
ᐃᓱᒪᓕᖅᑐᑎᒃ ᑲᒪᔭᕆᐊᖃᕈᓐᓃᕐᓂᕐᒥᓂᑦ ᐃᓅᓯᓕᕆᓂᕐᒧᑦ ᐸᑉᐹᖅᑖᖅᓯᒪᖏᓐᓇᒥᒃ ᐊᒻᒪᓗ ᐃᓕᓐᓂᐊᖅᓯᒪᓇᑎᒃ. 
 
ᐅᖃᕈᒪᔪᖓ, ᐃᓅᓪᓗᖓ, ᐃᓕᖅᑯᓯᕆᓚᐅᖏᓇᑦᑎᒍ. ᐱᒋᐊᕋᑦᑕ ᒪᓕᒐᓕᐅᖅᕕᒻᒥᑦ, ᑕᑯᔪᓐᓇᓚᐅᖅᑐᑎᒃ 
ᓂᓐᖓᐅᒪᓂᕐᓂᒃ ᑭᓯᐊᓂᓕ ᐊᓂᑎᑕᐃᓐᓇᕆᓚᐅᖏᑕᕋ ᐅᖃᕋᒪ ᒐᕙᒪᒃᑯᑦ ᑐᖁᑦᑎᓚᐅᖅᑐᑦ ᓇᔭᓐᓂᒃ. 

ᐃᑉᐱᒋᓚᐅᖅᑕᕋ, ᐃᓗᒥᐅᑕᕋ ᐊᓂᑎᒋᐊᖃᓚᐅᕋᒃᑯ ᐅᖃᐅᓯᕆᓗᒍ ᑕᐃᒪᓐᓇᐃᓚᐅᕐᒪᑦ ᒪᓕᑦᑐᒍ ᐊᑐᐊᒐᐃᑦ ᐊᒻᒪᓗ 
ᒪᓕᑎᑕᐅᔭᕆᐊᓖᑦ ᒐᕙᒪᒃᑯᑎᒍᑦ. ᐸᓯᑦᑎᒍᒪᖅᑲᐅᖏᒃᑲᓗᐊᖅᑐᖓ ᐃᓄᒻᒥᑦ ᐊᑕᐅᓯᕐᒥᒃ ᑭᓯᐊᓂ ᑕᐃᒪᓐᓇ 
ᑕᑯᓚᐅᕋᒃᑯ. 
 
ᐃᓄᐃᑦ ᐃᓕᖅᑯᓯᖓᑎᒍᑦ, ᖃᓄᐃᓐᓂᐊᓚᐅᖏᑦᑐᖅ ᐊᒻᒪᓗ ᖃᐅᑕᒫᑦ ᐃᓄᓂᕐᒥᒃ ᐊᑦᔨᒌᖏᒻᒪᑕ ᐱᓕᕆᓂᐅᒧᑦ 
ᐊᑦᔨᒌᖏᑦᑐᓄᑦ ᓱᓇᓄᑦ ᐊᒻᒪᓗ ᓱᓕ ᐱᓯᒪᒐᑦᑕ ᑕᐃᒃᓱᒥᖓ ᖃᐅᔨᒪᓂᕐᒥᒃ. 
 
ᐃᓄᒻᒥᑦ ᖃᓂᒋᔭᖃᒻᒪᕆᒃᑲᒪ, ᓴᓐᖏᔪᒥᒃ, ᖃᐅᔨᒪᓂᓕᒃ ᐊᒻᒪᓗ ᐃᓅᓯᖃᖅᓯᒪᔪᖅ ᐊᒃᓱᕈᓐᓇᖅᑐᓂᒃ ᐊᒻᒪᓗ 
ᖁᕕᐊᓇᖏᑦᑐᓂ ᐃᓄᒃ ᓴᓂᑦᑎᐊᓃᑦᑐᖅ ᐃᖅᑲᑦᑐᐃᕕᒃᑰᖅᓯᒪᔪᖅ ᐊᒥᓱᓄᑦ ᐊᕐᕌᒍᓄᑦ ᐊᒻᒪᓗ ᓴᓐᖏᔫᓪᓗᓂ 
ᑕᒫᓃᒋᐊᒃᓴᖅ, ᐊᑐᖅᓯᒪᒐᒥᐅᒃ ᐊᒻᒪᓗ ᐃᑲᔪᕈᓐᓇᖅᓯᓯᒪᓪᓗᓂ ᐃᓅᖃᑎᒥᓂᑦ ᑕᒪᑐᒧᖓ ᐊᑐᖅᓯᒪᔭᓂ ᐱᓪᓗᒍ 
ᑖᓐᓇ ᓯᓚᑐᔪᐊᓗᒃ. 
 
ᐊᓯᖏᑦᑕᐅ ᐊᒥᓱᒻᒪᑕ ᐃᓄᓯᕐᒥ ᖃᐅᔨᖃᑦᑕᕐᓂᑰᔪᑦ, ᐱᕕᑭᓗᐊᓕᕋᒪ ᑭᓯᐊᓂᓕ ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᐊᒃᓱᐊᓗᒃ ᑐᓴᕈᒥᓇᖅᑐᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ,ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᖃᐃᔪᓐᓇᕋᑦᓯ ᐅᕙᒍᑦ ᓴᖓᓐᓂᒃ. 
ᑐᓐᖓᓱᒋᑦᓯ. ᑕᐃᒪᓐᖏᓐᓇᖅ ᐅᖃᕈᓐᓇᖅᑐᖓ. 
 
ᐊᒥᓱᓗᐊᓐᖏᑦᑐᓂᒃ ᐅᖃᐅᓯᒃᓴᖃᖅᑐᖓ ᑭᓯᐊᓂᓕ ᐅᕙᒍᑦ ᐃᓅᓪᓗᑕ ᐅᕙᑦᑎᓐᓂᒃ ᐱᔪᓐᓇᕐᓯᕙᓪᓕᐊᕋᕐᔪᒃᑲᑦᑕ 
ᖃᐅᔨᕙᓪᓕᐊᓕᕋᑦᑕ ᐱᔪᓐᓇᕐᓂᑦᑎᓐᓂᒃ. ᖃᓪᓗᓈᑦ ᑎᑭᕋᑖᖅᑐᒥᓂᐅᑎᓪᓗᒋᑦ ᓯᐊᓚᑐᐃᓐᓇᐅᖃᑦᑕᓚᐅᕐᓯᒪᔪᑦ 
ᑭᓯᐊᓂᓕ ᑕᒪᒃᓱᒥᖓ ᐊᓂᒍᐃᓯᒪᓕᖅᑐᒍᑦ ᐊᒻᒪᓗ ᐃᓱᒪᓕᐅᕐᓯᒪᓕᖅᑐᑕ ᐱᓕᕆᖃᑎᒋᒋᐊᖃᕋᑦᑕ ᑕᒪᒃᑯᐊ 
ᑭᓱᑐᐃᓐᓇᐃᑦ ᑲᔪᓯᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᑕᒪᓐᓇ ᐱᐅᔪᓪᓗᓂ. 
 
ᐱᓕᕆᖃᑎᒌᒋᐊᖃᕋᑦᑕ ᐊᒻᒪᓗ ᑕᐃᒪᐃᒃᐸᓪᓕᐊᓯᒪᓕᖅᑐᑕ ᐊᒻᒪᓗ ᑎᓕᐅᒃᑲᓐᓂᖅᐸᒃᑲ ᐃᓄᐃᑦ 
ᐱᓕᕆᖃᑎᒌᖁᓪᓗᒋᑦ ᓇᑭᓐᖔᕐᓯᒪᒐᓗᐊᕈᑎᒃ ᐄ, ᐃᒪᐃᒃᑲᓗᐊᖅᑎᓪᓗᒍ, ᑮᓇᐅᔭᓂᒃ ᐊᒥᒐᕐᓯᓐᓇᖅᑐᒍᑦ ᑭᓯᐊᓂᓕ 
ᐱᔪᓐᓇᕐᓂᕗᑦ ᒪᓕᓪᓗᒍ ᐃᑲᔪᕋᓱᒋᐊᖃᕋᑦᑕ ᐃᓄᓐᓂᒃ ᐊᒻᒪᓗ ᑕᐃᒪᐃᖃᑦᑕᕋᑦᓯ ᐅᐱᒋᕙᑦᓯ. 
 
ᐅᖃᐅᓯᖃᒃᑲᓐᓂᕈᒪᒻᒥᔪᖓ ᐃᓄᓕᕆᔨᐅᔪᓂᒃ ᓄᓇᓕᐅᔪᓂ. ᐃᓕᑕᕆᔭᐅᒃᑲᓐᓂᕆᐊᖃᕐᒪᑦ ᑕᒪᓐᓇ 
ᐃᓄᓕᕆᓂᕆᐅᔭᕆᐊᖃᖅᑐᖅ ᓄᓇᓕᐅᔪᓂᒃ. ᐄ, ᖃᐅᔨᒪᓗᔪᖓ ᑕᒪᓐᓇ ᐅᕙᒍᑦ ᓇᒻᒥᓂᖅ ᑲᒪᒋᔭᐅᕆᐊᖃᕋᑦᑎᒍᑦ 
ᐊᒻᒪᓗ ᖃᐅᔨᒪᓗᑕ ᖃᓄᐃᑦᑐᓂᒃ ᑲᒪᒋᔭᖃᕆᐊᖃᕐᓂᖏᑦᑎᓐᓂᒃ ᑭᓯᐊᓂᓕ ᐊᒥᓱ ᓇᓗᓕᕐᓯᒪᓕᕐᒪᑕ ᑭᓇᐅᓂᕐᒥᓂᒃ 
ᐅᐱᓐᓇᕋᓂ ᕿᑎᖓᓃᑦᑐᑦ ᐃᓕᖅᑯᓯᖏᓐᓂᒃ ᐃᓄᐃᑦ ᐊᒻᒪᓗ ᖃᓪᓗᓈᑦ. 
 
ᑕᒪᓐᓇ ᐊᕝᕕᐊᕈᑕᐅᒻᒪᑦ ᒫᓐᓇᐅᔪᖅ ᑭᓯᐊᓂ ᑕᒪᓐᓇ ᐊᓂᒍᑎᔪᓐᓇᕐᒥᔭᕗᑦ ᐱᕕᖃᖅᑎᑕᐅᑐᐊᕈᑦᑕ. ᐃᓄᓪᓗᑕ 
ᐃᒻᒥᓂᒃ ᐱᔪᓐᓇᕐᓯᕙᓪᓕᐊᔪᒪᒐᑦᑕ. ᑐᓕᕌᖑᑐᐃᓐᓇᕈᒪᓐᖏᓇᑦᑕ ᐊᒻᒪᓗ ᐅᖃᐅᔪᒐᑐᐃᓐᓇᐅᔪᒪᓐᖏᓐᓇᑦᑕ 
ᖃᓄᐃᓕᐅᕆᐊᖃᕐᓂᑎᓐᓂᒃ ᖃᕐᓄᕐᓗ ᐃᓄᔭᕆᐊᖃᕐᓂᑎᓐᓂᒃ ᑐᓴᐃᓐᓇᖃᑦᑕᕋᑦᑕ ᑕᒪᒃᑯᐊ ᐃᓐᓇᕆᔭᕗᑦ 
ᑕᒪᒃᑯᓂᖓ ᖃᐅᔨᒪᒻᒪᑕ.ᒧ ᑕᒪᓐᓇ ᑐᓴᐃᓐᓇᖅᐸᒃᑕᕗᑦ. ᐃᓐᓇᐅᒐᓗᐊᖅᑐᑕ  ᑭᓱᓕᒫᓂ ᖃᐅᔨᒪᓐᖏᓐᓇᑦᑕ. 
 
ᐅᕕᒃᑲᐅᔪᑦ ᐊᒃᓱᐊᓗᒃ ᓯᓚᑐᒻᒪᑕ ᐊᒻᒪᓗ ᐃᑲᔪᕈᓐᓇᑦᑎᐊᕆᓪᓗᑎᒃ ᐃᓐᓇᐅᔪᓂᒃ. ᐅᖃᐅᑦᔭᐅᓚᐅᕐᒥᒐᒪ ᕿᑐᕐᖓᒪ 
ᐃᓚᖓᓐᓄᑦ ᐃᓐᓇᐅᓪᓗᖓ ᐃᒪᓕᔭᕆᐊᖃᖅᑐᑎᑦ ᐊᑖᑕᒃ, ᐄ ᓱᓕᔪᖅ ᑕᒪᒃᑯᐊ ᐃᓐᓇᐅᔪᑦ ᑕᒻᒪᕈᓐᓇᕐᒥᔪᑦ 
ᐅᐱᓐᓇᕋᓗᐊᕋᓂ ᐅᕙᒍᑦ ᐃᓐᓇᐅᓪᓗᑕ ᖃᐅᔨᓐᖏᓂᕐᓴᐅᕙᒃᑲᑦᑕ ᑭᓱᑐᐃᓐᓇᕐᓂᒃ ᐅᕕᒃᑲᖁᑎᒋᔭᑦᑕ 
ᖃᐅᔨᕙᒃᑕᖏᓐᓂᒃ. 

ᐃᓕᓐᓂᐊᖅᑎᑕᐅᓚᐅᕐᓯᒪᒐᑦᑕ ᑲᑉᐱᐊᓱᖃᑦᑕᖁᔭᐅᓪᓗᑕ ᖃᓪᓗᓈᓂᑦ ᐊᒻᒪᓗ ᑕᒪᒃᑯᐊ ᓇᓚᒋᐊᖃᖃᑦᑕᓚᐅᕋᑦᑎᒍᑦ 
ᖃᓪᓗᓈᑦ ᐅᖃᐅᓯᖏᑦ ᑕᒻᒪᖅᑐᒃᓴᒥᓂᐅᔪᒃᓴᐅᒐᓗᐊᓗᕐᒥᑎᓪᓗᒋᑦ.  ᐊᑕᐅᓯᖅ ᐅᒡᒍᕆᖃᑦᑕᖅᑕᕋ ᐃᓄᓯᓕᕆᓂᕐᒧᑦ, 
ᐃᓕᓐᓂᐊᖅᑐᖃᖃᑦᑕᖅᑎᓪᓗᒍ ᐃᓗᓕᖔᕐᔪᒥᒃ. ᐊᕐᕌᒍᒥ ᑕᐅᕗᓐᖓᕈᒪᓚᐅᕐᓯᒪᒐᓗᐊᕋᒪ ᑭᓯᐊᓂᓕ ᐊᖓᔪᖅᑳᒃᑲ 
ᑕᐃᒃᑯᓐᖓᖁᔨᓚᐅᓐᖏᒻᒪᖅ ᐊᒻᒪ ᑕᐃᒃᓱᒪᓂᐅᑎᓪᓗᒍ ᖃᐅᔨᓚᐅᓐᖏᑦᑐᖅ ᑕᒻᒪᓚᐅᕋᒥᒃ ᐃ ᓱᓕᔪᖅ ᑕᒻᒪᓱᖑᒻᒥᔪᒍ 
ᐊᒻᒪᓗ ᖃᐅᔨᒪᓪᓗᑕ ᑕᒪᒃᓱᖑᓂᑦᑎᓐᓂᒃ. 
 
ᐊᒻᒪᓗ ᑕᒪᓐᓇ ᐃᓚᒋᒻᒪᒍ ᐃᓄᓯᓕᕆᓂᕐᒧᑦ. ᑕᒪᔾᔭ ᐅᖃᐅᓯᒃᓴᒃᑲ ᐊᒻᒪᓗ ᖁᔭᒋᕙᒋᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᑕᒪᒃᑯᐊ ᑐᓴᕈᒥᓇᖅᑐᒻᒪᕆᐊᓗᐃᑦ. 
ᐊᑎᓕᐅᕐᓯᒪᔪᖃᕈᓐᓃᕐᒥᔪᖅ. 
 
ᖃᓄᐃᒃᓴᖏᑉᐸᑕ ᑲᑎᒪᔨᕋᓛᖑᔪᑦ, ᐊᐱᕐᓱᕈᓐᓇᕐᓂᐊᕐᓕᖅᑐᒍᑦ ᒪᒃᐱᒐᖅ 10-5. ᐊᐱᖅᑯᑎᒃᓴᐃᑦ? ᐃᓛᒃᑯᕐᓗᒋᑦ 
ᑲᒪᒋᓂᐊᖅᐸᕗᑦ? ᒪᒃᐱᒐᖅ 10-5, 10-6, 10-7 ᑲᑎᒪᓐᖓᓗᒋᑦ. ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓂᑦ, ᓇᐃᓪᓕᒋᐊᕐᓯᒪᔪᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔫᑎᑦ ᑐᓂᕐᕈᑏᑦ,  $986 ᑕᐅᓴᓐ ᐊᒥᓱᕈᕆᐊᖅᑐᑦ $20 
ᑕᐅᓴᓂᒃ. 
 
ᐅᕙᓂ ᐅᖃᕐᓯᒪᒻᒪᑦ $5 ᑕᐅᓴᓐ ᓄᓇᓕᓐᓂ ᑲᑎᒪᔨᐅᔪᓄᑦ ᐊᒻᒪᓗ $5 ᑕᐅᓴᓐ ᓄᓇᕗᓕᒫᒥ ᑲᑎᒪᔨᓄᑦ. ᑮᓇᐅᔭᐃᑦ 
ᐊᐱᖅᑯᑎᒋᓗᐊᓐᖏᑕᒃᑲ, ᑭᓯᐊᓂᓕ ᑕᒪᒃᑯᐊ ᓄᓇᓕᐅᔪᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ $5 ᑕᐅᓴᓐᓂ ᐊᑕᐅᓯᕐᒧᑦ 
ᓄᓇᓕᐅᔪᒧᑦ, ᑕᐃᒃᑯᐊ ᐊᕕᒃᑐᕐᓯᒪᔪᓂ ᐋᓐᓂᐊᕐᕕᓕᕆᓂᕐᒧᑦ ᑲᑎᒪᔨᐅᔪᑦ ᐲᖅᑕᐅᒻᒪᑕ. 
 
ᒪᓕᒐᐅᔪᖅ ᐊᓯᑦᔨᖅᑕᐅᓚᐅᕐᒪᑦ, ᑕᒪᓐᓇ ᐊᓯᑦᔨᕈᓐᓇᖅᐱᑎᒍᑦ ᒪᓕᒐᐅᔪᖅ ᐅᐱᓐᓇᕋᓂ ᑕᐃᒃᑯᐊ $5 ᑕᐅᓴᓐ 
ᖃᑦᓯᓐᓇᐅᓗᐊᕐᒪᑕ, ᐱᓗᐊᖅᑐᒥᒃ ᐊᖅᑭᒋᐊᖅᑕᐅᓚᐅᖅᑐᒥ ᒪᓕᒐᕐᒥ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒃᑯᐊ ᐲᔭᖅᑕᐅᒻᒪᑕ ᐊᕕᒃᑐᕐᓯᒪᔪᓂ 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ, ᐋᖅᑭᒃᓯᓯᒪᓕᓚᐅᕋᑦᑕ ᑲᑎᒪᔨᕋᓛᕆᔭᐅᔪᓂᒃ ᕼᐊᒻᓚᒃᑯᑦ ᑲᑭᑎᒪᔨᖏᓐᓄᑦ 
ᐊᑐᓂᑦ ᓄᓇᓕᐅᔪᓂ. ᑕᐃᒃᓱᒪᓂᐅᑎᓪᓗᒍ ᑕᐃᒃᑯᐊ ᑮᓇᐅᔭᖅᑖᖅᑎᓚᐅᖅᑕᕗᑦ $5 ᑕᐅᓴᓐᓂᒃ. 
 
ᐊᑐᓕᖁᔭᐅᔪᒥᒃ ᓴᖅᑭᖅᑐᖃᓚᐅᕐᒪᑦ ᑲᑎᒪᔨᕋᓛᖑᔪᓂᑦ ᐊᒻᒪᓗ ᒪᓕᒐᓕᐅᕐᕕᒻᒥ ᐅᖃᕐᓯᒪᓪᓗᑎᒃ ᑕᒪᒃᑯᐊ 
ᑮᓇᐅᔭᐃᑦ ᐊᒥᓱᕈᕆᐊᖅᑕᐅᖁᔭᐅᓪᓗᑎᒃ ᐊᒻᒪᓗ ᐊᕐᕋᓂ ᑕᐃᒪᐃᓚᐅᖅᑐᒍᑦ. ᓱᓕ ᐊᑐᐃᓐᓇᖃᖅᑐᖓ $200 
ᑕᐅᓴᓂᑦ. 
 
ᒫᓐᓇᐅᔪᖅ ᓴᓂᕐᕙᐃᓯᒪᓕᖅᑐᒍᑦ $177 ᑕᐅᓴᓐ 500 ᑕᓚ ᐊᒻᒪᓗ ᓱᓕ $20 ᑕᐅᓴᓂᒃ ᐊᒥᐊᒃᑯᓯᒪᓪᓗᑎᒃ, 
ᑕᒪᒃᑯᐊ ᑕᐃᒪᐃᑦᑐᓄᑦ ᐊᑐᖃᑦᑕᖅᑐᑦ ᐊᔾᔨᐅᖏᑦᑐᒃᑯᑦ ᑐᒃᓯᕋᕐᕕᐅᔭᕋᐃᒐᑦᑕ ᓄᓇᓕᓐᓂ,ᑦ ᕼᐊᒻᓚᒃᑯᑦ 
ᑲᑎᒪᔨᖏᓐᓂᒃ. 
 
ᐃᓕᓐᓂᐊᕐᓂᕐᒧᒃᐸᑦ ᑮᓇᐅᔭᓂᓪᓗᓐᓂᒃ ᐱᒃᑲᓐᓂᕈᒪᔪᓄᑦ ᐊᒻᒪᓗ ᐊᓯᖏᓐᓄᑦ, ᑕᐃᒃᑯᐊ 
ᑐᓂᓯᒃᑲᓐᓂᕈᓐᓇᖃᑦᑕᖅᑕᕗᑦ ᑮᓇᐅᔭᓂᒃ ᑕᐃᒪᐃᑦᑐᓄᑦ. ᖁᔭᓐᓇᒦᒃ .ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐅᖃᕋᑖᕐᒪᑦ ᑐᒃᓯᕋᖅᑐᖃᒃᑲᓐᓂᕈᓐᓇᕐᒪᑦ. ᑕᒪᓐᓇ ᓄᑕᐅᕙ 
ᑕᐃᒪᐃᕐᓴᔪᑐᖃᐅᕙᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑕᐃᒪᐃᓕᖓᓕᖅᑐᖅ ᐅᑭᐅᓐᓂᒃ ᒪᕐᕈᓐᓂᒃ. 
 
ᐅᒃᑐᑎᒋᓗᒍ, ᓄᓇᓕᐅᔪᑦ ᐱᓕᕆᐊᖃᕐᓂᐊᓂᖅᐸᑕ ᐃᒥᐊᓗᓕᕆᓐᓇᒥ ᐊᖓᔭᕐᓇᖅᑐᓄ ᐅᔾᔨᓱᕐᓂᕐᒧᑦ 
ᐃᓕᓐᓂᐊᕐᓂᕐᒧᑦ ᑲᑎᒪᓂᕐᒧᓪᓗᓐᓂᒃ, ᑕᐃᒃᑯᐊ ᒥᓂᔅᑕᐅᔪᓄᕈᓐᓇᖅᑐᑦ ᑐᒃᓯᕋᐅᑕᐅᔪᑦ ᐊᒻᒪᓗ ᕼᐊᒻᓚᒃᑯᑦ 
ᑲᑎᒪᔨᖏᓐᓄᕐᓗᑎᒃ, ᐊᖅᑯᑎᒋᔭᐅᓗᑎᒃ, ᕼᐊᒻᓚᒃᑯᑦ ᑲᑎᒪᔨᖏᑦ, ᒥᓂᔅᑕᐅᔪᑉ ᐊᓪᓚᕝᕕᖓᒍ ᐊᒻᒪᓗ 
ᐊᐱᕆᒃᑲᓐᓂᕐᓗᑎᒃ ᑮᓇᐅᔭᒃᑲᓂᕐᓂᒃ ᐊᑐᐃᓐᓇᐅᑉᐸᑕ ᑕᐃᒪᐃᑦᑐᓄᑦ ᐊᑐᐃᓐᓇᐅᑎᖃᑦᑕᖅᑕᕗᑦ. 
 
ᑮᓇᐅᔭᖃᖅᑎᑦᑎᔪᓐᓇᓚᐅᓐᖏᓇᑦᑕ ᐊᔾᔨᒌᓐᖏᑦᑐᓄᑦ  ᑭᓯᐊᓂᓕ ᑕᐃᒃᑯᓂᖓ ᐊᒥᓱᓂᖏᓐᓂᒃ ᐋᖅᑭᒃᓯᒪᔪᓂᒃ 
ᑕᐃᒃᑯᐊ ᐊᑐᐃᓐᓇᐅᓚᐅᓐᖏᒻᒪᑕ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᕐᕌᒍᒧᑦ ᓄᑖᒧᑦ ᐊᒥᓱᕈᕆᐊᕐᓂᐊᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ, ᐊᐅᓚᑦᑎᔨᒃᑯᓐᓄᑦ ᐊᓪᓚᕝᕕᖓᓐᓄᑦ $20 ᑕᐅᓴᓐ, ᒪᒃᐱᒐᕐᒥᓘᓐᓃᑦ 
10-7 ᓄᑖᑦ ᑮᓇᐅᔭᐃᑦ. ᑖᒃᑯᐊ ᓄᑖᖑᔪᑦ $20 ᑕᐅᓴᓐ ᐊᑐᐃᓐᓇᐅᔪᑦ ᐊᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕆᐊᕈᒪᔪᓄᑦ. 
 
ᖃᑦᓯᐅᔭᕆᐊᖃᕐᓂᐊᖅᐸᑦ ᐃᓕᓐᓂᐊᖅᑐᑦ ᐊᓐᓂᐊᕐᓯᐅᖅᑎᐅᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᐅᔪᖅ ᓱᓕᔪᖅ. ᑕᐃᒃᑯᓄᖓ ᑐᕌᖓᔪᖅ 
ᐋᓐᓂᐊᓯᐅᖅᑎᔅᓴᐅᓂᕐᒧᑦ ᐃᓕᓐᓂᐊᖅᑐᓄᑦ ᐊᒻᒪᓗ ᑖᓐᓇ ᐃᒪᐃᑦᑑᕗᖅ ᑯᐃᓐ ᐃᓕᓴᐱ II ᑮᓇᐅᔭᖅ 
ᐋᖅᑭᖅᑕᐅᓯᒪᔪᖅ ᐃᖅᑲᐅᒪᓪᓗᒍ ᑯᐃᓐ ᐳᓛᕆᐊᕐᓂᕆᓚᐅᖅᑕᖓ ᓄᓇᕗᒻᒧᑦ ᐊᒻᒪᓗ ᐊᑐᐃᓐᓇᐅᓪᓗᓂ 
ᐋᓐᓂᐊᕐᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᕘᓇᐅᕚ ᑐᒃᓯᕋᖅᑕᐅᓂᒃᑯᑦ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᐃᑦ ᐋᓐᓂᐊᓯᐅᖅᑎᔅᓴᐅᓂᕐᒧᑦ 
ᐅᕝᕙᓗ ᑐᓂᔭᐅᑦᑕᐅᑎᒋᔭᖅᑲᑦ ᑖᒃᑯᓄᖓ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᖁ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᒃᑯᓄᖓ ᐃᓕᓐᓂᐊᖅᑎᓄᑦ 
ᐊᓐᓂᐊᓯᐅᖅᑎᔅᓴᐅᓂᕐᒧᑦ ᐃᓕᓐᓂᐊᖅᑐᓄᑦ ᐃᓕᓐᓂᐊᕐᑎᐊᖅᑐᒻᒪᕆᐊᓗᓐᓄᑦ ᐅᐸᐃᓐᓇᖅᑐᑎᒃ ᐊᒻᒪᓗ ᐊᓯᐊᑎᒍᑦ,  

ᐱᔪᓐᓇᑐᐃᓐᓇᕆᐊᓖᑦ ᑖᒃᓱᒧᖓ ᑮᓇᐅᔭᓂᒃ ᐃᓕᓐᓂᐊᑲᓐᓂᕈᑎᒃᓴᓂᑦ ᐊᒻᒪᓗ ᐊᕐᕌᒍᑕᒫᑦ ᑐᓂᔭᐅᕙᓪᓗᓂ ᑖᓐᓇ 
ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ. 
 
ᑐᒃᓯᕋᐅᑎᓕᐅᕈᓐᓇᖅᑐᑦ ᓇᒻᒥᓂᖅ ᐃᓕᓐᓂᐊᖅᑎᐅᔪᓂᑦ ᐃᓕᓐᓂᐊᕐᕋᓱᐊᖅᑐᓂᒃ, ᐊᒻᒪᓗ ᐃᖅᑲᓇᐃᔭᖅᕕᖓᒍᑦ 
ᐊᒻᒪᓗ ᑕᐃᒪ ᑎᑭᑕᐃᓐᓇᕋᔭᖅᐳᖅ ᐱᓕᕆᕕᐊᓄᑦ ᒐᕙᒪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐃᓕᓐᓂᐊᕐᑎᑦᑎᐊᕙᐅᓐᓂᕈᒪ, ᑐᓂᔭᐅᒐᔭᖅᑐᖔ ᐊᕐᕌᒍ ᐃᓱᓕᑉᐸᑦ ᒪᓕᓪᓗᒍ 
ᐱᓇᓱᐊᕐᓂᕆᔭᕋ. ᐊᖏᓪᓕᒋᐊᖅᓯᒍᒪᓚᐅᕋᑦᑕ ᑮᓇᐅᔭᖁᑎᓂᑦ ᑕᒪᒃᑯᓄᖓ ᐋᓐᓂᐊᓯᐅᖅᑎᔅᓴᐅᓂᕐᒧᑦ 
ᐃᓕᓐᓂᐊᖅᑐᓄᑦ. ᑕᐃᒪᐃᓕᖓᕙ ᓱᓕ, ᑐᓂᔭᐅᓂᐊᕐᕋᓗᐊᖅᑎᓪᓗᒍ ᐊᕐᕌᒎᑉ ᓄᓐᖑᐊᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᖅᓯᕙᐅᑕᖅ. ᑐᓂᔭᐅᖃᑦᑕᖅᑐᖅ ᒪᕐᕉᓐᓄᑦ ᐃᓕᓐᓂᐊᕐᑏᓐᓄᑦ ᐃᓕᓐᓂᖅᑐᓂ 
ᖁᑦᑎᓂᖅᐹᒥᑦ ᐃᓕᓐᓂᐊᕐᓂᕋᖅᓯᒪᔪᒧᑦ ᓈᓴᐅᑎᖓᒍᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᓕᓐᓂᐊᖅᑏᑦ ᐋᓐᓂᐊᓯᐅᖅᑎᔅᓴᐅᓂᕐᒧᑦ 
ᐃᓕᓐᓂᐊᖅᑐᑦ, ᑐᒃᓯᕋᓚᐅᕋᑦᑕ ᑮᓇᐅᔭᖁᑎᖏᑦ ᐃᓚᒋᐊᖅᑕᐅᖁᓪᓗᒋᑦ. ᑐᑭᓯᓂᕐᓗᒍᑎᑕᖃᖅᑳ ᐅᕙᓂ 
ᐅᕝᕙᓗᑭᐊᖅ ᑐᑭᓯᓐᖏᓚᒋᑦ? 
 
ᑮᓇᐅᔭᖁᑎᖏᑦ ᐃᓚᒋᐊᖅᑕᐅᖁᓚᐅᖅᑕᕗᑦ. ᐅᓇ $20,000 ᓄᑖᖑᔪᖅ ᑮᓇᐅᔭᖅ ᑖᓐᓇᐅᕙ 
ᐊᖏᓪᓕᒋᐊᖅᑕᐅᖁᓚᐅᕋᑦᑎᒍ ᑕᐃᒃᑯᓄᖓ, ᖃᐅᔨᒪᒐᒪ ᒥᓂᔅᑕᐅᑎᐊᕐᑐᒻᒪᕆᐅᒪᑦ ᐊᒻᒪᓗ ᐅᕙᑦᑎᓐᓂᑦ 
ᓈᓚᑉᐸᑦᑐᓂ. 
 
ᑕᐃᒪᐃᒻᒪᑦ, ᐊᐱᖅᑯᑎᒐ, ᖃᐃᑕᐅᔪᖅ ᑐᒃᓯᕋᐅᑎᒋᓚᐅᖅᑕᑎᓐᓄᑦ ᐊᖏᓪᓕᒋᐊᖅᑕᐅᖁᓪᓗᒍ ᐊᒻᒪᓗ ᑐᓴᓕᕆᓪᓗᑕ 
ᑐᓂᔭᐅᔪᖅ ᑕᐃᑲᓂ ᐊᕐᕌᒍᑉ ᓄᓐᖑᐊᓂ ᖁᑦᑎᑦᑐᒥᒃ ᓈᓴᐅᑎᓕᓐᓄᑦ, ᓇᓗᓇᐃᕈᓐᓇᖅᑭᐅᒃ? ᐅᓇ 
ᐊᖏᓪᓕᒋᐊᕐᓂᐅᕐᔪᖅ, ᓇᓗᓇᐃᑲᐃᓐᓇᕈᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᒃᓯᕙᐅᑕᖓ ᑲᑎᒪᔨᐅᖏᓐᓇᖅᑐᐃᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᒪᕐᕉᓐᓄᖅᑲᐃ ᐊᕐᕌᒎᓐᓄᑦ ᐊᓂᒍᑦᑑᓐᓄᑦ, ᑎᓕᓯᔾᔪᑎᐅᓚᐅᖅᓯᒪᒻᒪᑦ 
ᐃᓕᓯᖁᔭᐅᓪᓗᑕ ᐊᓯᒃᑲᓐᓂᐅᓂᑦ ᑮᓇᐅᔭᒥᒃ ᐅᖃᐅᓯᕆᔭᖓᓂᑦ. 
 
ᐊᒻᒪᓗ ᑕᓐᓇ ᑮᓇᐅᔭᖅ $20,000 ᐊᒻᒪᓗ ᑲᑎᒪᔨᐅᔪᖅ ᓱᓕᔪᖅ. ᐅᓇ ᓄᑖᖑᔪᖅ ᑮᓇᐅᔭᖅ ᐅᕙᑦᑎᓐᓄᑦ 
ᓴᖅᑭᖅᑕᐅᑕᐃᓐᓇᖅᑐᖅ ᑕᒫᓐᓂ ᐊᕐᕌᒍᒥ ᐱᑦᔪᑎᒋᔭᐅᓪᓗᓂ ᑯᐃᓐ ᐳᓛᕆᐊᖅᓯᒪᓂᖓᓄᑦ, ᑕᐃᔭᐅᔪᖅ ᑯᐃᓐ 
ᐃᓕᓴᐱ II ᑮᓇᐅᔭᖅ ᐃᓕᓐᓂᐊᖅᑎᓄᑦ ᐊᒻᒪᓗ ᓴᖅᑭᓯᒃᑲᓂᖅᑐᖅ ᐃᓕᓐᓂᐊᕐᓂᕐᒥᒃ ᐋᓐᓂᐊᓯᐅᖅᑎᔅᓴᐅᓂᒃᒧᑦ 
ᐃᓕᓐᓂᐊᖅᑐᓄᑦ, ᑭᓯᐊᓂ ᑖᒃᑯᓄᖓᐃᓐᓇᖅ ᑐᕌᖓᔪᖅ ᐃᓕᓐᓂᐊᖅᑐᓄᑦ ᐋᓐᓂᐊᓯᐅᖅᑎᔅᓴᐅᓂᕐᒧᑦ. 
 
ᑭᓯᐊᓂ ᑲᑎᒪᔨᐅᔪᖅ ᓱᓕᔪᖅᒻ, ᐊᓯᒃᑲᓐᓂᐊᒍᑦ ᐃᓕᓐᓂᐊᕐᓂᐅᒻᒪᑦ ᐊᑐᓕᖁᔭᐅᖃᑦᑕᓚᐅᖅᑐᓂᒃ 
ᖃᐃᑕᐅᓯᒪᔪᓃᓐᖔᖅᑐᖅ ᑲᑎᒪᔨᐅᑲᐃᓐᓇᖅᑐᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᖅᑲᐅᔭᖓᓄᑦ ᑲᑎᒪᔨᐅᖃᑎᒪ ᒪᑉᐱᑦᑐᒐᒻᒥ 10-6, 
ᐅᖃᖅᓯᒪᒻᒪᑦ ᐅᕙᓂ, ᑎᑎᕋᖅᓯᒪᒻᒪᑦ ᐅᕙᓂ ᑎᑎᕋᖅᓯᒪᔪᒥ ᓇᓗᓇᐃᖅᑕᐅᓯᒪᒻᒪᑦ ᐊᒻᒪᓗ ᐊᐱᖅᑯᑎᒋᓯᒪᓪᓗᑎᒍᓗ 
ᒥᓂᔅᑕᒧᑦ ᐊᒻᒪᓗ ᐅᖃᖅᓯᒪᓪᓗᓂ ᐊᖏᔫᓂᖅᓴᐃᑦ ᓄᓇᓕᐅᔪᑦ ᑐᓂᔭᐅᓂᐊᕐᒪᑕ ᒫᓂᖃᐃ $8 ᑕᐅᓴᓂᑦ ᐊᒻᒪᓗ 
ᒥᑭᓂᖅᓴᐃᑦ ᓄᓇᓕᐅᔪᑦ ᑐᓂᔭᐅᓂᐊᖅᑐᑎᒃ $5 ᑕᐅᓴᓂᑦ ᓄᓇᓕᓐᓄᑦ ᐃᑲᔪᖅᑐᖅᑕᐅᔾᔪᑎᖏᓐᓄᑦ 
ᐊᐅᓚᑦᑎᔾᔪᑎᖏᓐᓄᑦ. 
 
ᐊᒻᒪᓗ ᐊᖏᖃᑎᒋᓚᐅᖏᓇᑦᑎᒍ ᑕᒪᑐᒥᖓ ᐊᒻᒪᓗ ᑕᑯᔪᒪᓚᐅᕋᑦᑕ ᐊᖏᓪᓕᒋᐊᕈᑎᒥᒃ ᐃᓘᓇᖏᓐᓄᑦ 
ᓄᓇᓕᐅᔪᓄᑦ. ᐊᐱᖅᑯᑎᒐ ᑕᒪᓐᓇ ᐊᓯᔾᔨᖅᓯᒪᓕᕐᒪᖔᖅ ᐅᕝᕙᓗ ᓱᕐᕋᖅᓯᒪᖏᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨ ᐅᕙᓂ ᒪᑉᐱᑦᑐᒐᖓᓂ 10-6, 
ᐅᖃᖅᓯᒪᒻᒪᑦ ᑐᓂᕐᕈᑎᐅᔪᖅ $5 ᑕᐅᓴᓐ ᐊᑕᐅᓯᕐᒧᑦ ᓄᓇᓕᒧᑦ ᑎᑎᕋᖅᓯᒪᓪᓗᓂ. ᑖᓐᓇ ᑕᒻᒪᖅᓯᒪᔪᖅ 
ᓇᕿᑦᑕᕐᓂᖓᒍᑦ, ᑕᒻᒪᖅᓯᒪᔪᖅ. ᐊᖏᓪᓕᒋᐊᖅᓯᓚᐅᖅᑐᒍᑦ ᐊᖏᔫᓂᖏᑎᒍᑦ ᓄᓇᓕᓕᒫᓄᑦ. 
 
ᓯᕗᓪᓕᖅᐹᒥᒃ ᑕᐃᒪᐃᓚᐅᖅᑐᒍᑦ 2001/2002-ᒥ ᑮᓇᐅᔭᓂ ᐊᑐᖅᑐᒃᓴᓂᒃ. ᒪᓕᒐᓕᐅᖅᑎᐅᔪᖅ ᓱᓕᔪᖅ, 5 
ᑕᐅᓴᑐᐃᓐᓇᐃᑦ ᓄᓇᓕᓐᓄᑦ ᐊᑐᓂᑦ, ᐊᖏᔪᒐᓗᐊᕈᓂ ᓄᓇᓕᐅᔪᖅ ᒥᑭᔪᒐᓗᐊᕈᓂ. ᐊᑐᓕᖁᔭᐅᓚᐅᖅᑐᓂ 
ᑲᑎᒪᔨᕋᓛᓂ ᐊᓐᓂᐊᖅᑐᓕᕆᔨᒃᑯᓐᓂᑦ, ᑕᒪᓐᓇ ᐅᑎᕐᕕᒋᓚᐅᕋᑦᑎᒍᑦ ᐊᒻᒪᓗ ᕿᒥᕐᕈᓇᒃᑲᓐᓂᖅᑐᒍ ᑕᐃᒃᑯᐊ 
ᐊᑐᐃᓐᓇᕆᔭᕗᑦ, ᐃᒪᓐᓇᐅᓚᐅᕐᒪᑕ 200 ᑕᐅᓴᓐ, ᐊᒥᓱᕈᕆᐊᓚᐅᖅᑕᕗᑦ. 
 
ᐅᒃᑐᑎᒋᓗᒍ, ᐃᒃᓯᕙᐅᑕᖅ, ᐊᑕᖏᐸᓗᒃᑐᒋᑦ ᓄᓇᓕᐅᔪᑦ ᐊᒥᓱᕈᕆᐊᖅᑕᐅᓚᐅᖅᑐᑦ. ᑲᖏᖅᖠᓂᕐᒥ, ᐆᒃᑐᑎᒋᓗᒍ, 
5 ᑕᐅᓴᓐᒥᑦ 10 ᑕᐅᓴᓐᒧᑦ. ᐊᕐᕕᐊᕐᒥᐅᑦ ᐃᒪᐃᓕ ᐃᒪᐃᓕᓚᐅᕐᒪᑕ 5 ᑕᐅᓴᓐᓂ 7500ᓄ, ᐸᓐᓂᖅᑑ 5 ᑕᐅᓴᓂ 
75 ᑕᐅᓴᒧᑦ. 
 
ᑕᐃᒪᓕ ᐊᒥᓱᕈᕆᐊᕐᓂᐊᖅᐳᑦ ᐊᕐᕌᓂᓂᑦ ᐊᒻᒪᓗ ᑕᒪᒃᑯᐊ ᐃᓚᖏᑦ ᑕᐃᒪᐃᒃᓴᐃᓇᕐᓗᑎᒃ ᐊᒥᓱᕈᕆᐊᕈᑕᐅᔪᓂ 
ᑕᒫᓂ ᐊᕐᕋᒍᒥ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ,ᖁᔭᓐᓇᒦᖅᐸᕋ ᐃᑲᔪᖅᑐᐃᓂᖓᓄᑦ ᐊᖏᓂᕐᓴᐅᔪᓂ 
ᓄᓇᓕᐅᔪᓂᑦ ᐱᔾᔪᑎᒋᓪᓗᒍ ᑕᒪᒃᑯᐊ ᐱᔨᑦᓯᖅᑕᐅᑦᑎᐊᓂᕐᓴᐅᖁᓪᓗᒋᑦ. ᐊᒻᒪᓗ ᖁᔭᓐᓇᒦᒃ ᖃᐃᑦᑎᔪᓐᓇᕋᕕᑦ 
ᓇᓗᓇᐃᔭᕐᓯᒪᔪᓂᒃ ᓄᓇᓕᐅᔪᓄᑦ ᐊᖏᕐᓂᕐᓴᒧᑦ. 
 
ᑕᐃᒪᓕᖃᐃ ᐊᐱᕆᔪᓐᓇᖅᐸᕋ ᒥᓂᔅᑕᐅᔪᖅ ᐅᕙᖓ ᓄᓇᖁᑎᖏᓐᓂᒃ, ᖃᑦᓯᓂᒃ ᑮᓇᐅᔭᓂᒃ ᐱᓯᒪᓕᖅᐸᑦ ᑕᕝᕗᓇ 
ᐱᓕᕆᐊᒃᑯᑦ. ᖁᔭᓐᓇᒦᒃ. ᐃᒃᓯᕙᐅᑕᖅᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᑕᖅᑭᐊᕐᔪᑲᐃᓐᓇᕈᕕᑦ, ᑲᑎᓐᓂᐊᕋᒃᑭᑎᒃ. 

ᒪᓕᒐᓕᐅᖅᑎᐅᔪᖅ ᑐᓴᕈᒪᕙ ᐊᒥᓱᓂᖏᓐᓂᒃ ᐅᑭᐅᓐᓄᑦ ᒪᕐᕈᓐᓄᑦ, ᖃᑦᓯᓂᒃ ᐱᓯᒪᓕᕐᒪᖔᑕ ᐱᖓᓱᓄᑦ 
ᓄᓇᓕᐅᔪᓄᑦ. ᐊᕐᕌᒍᒧᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ. ᐃᑲᔪᕈᑕᐅᔪᑦ $5 ᑕᐅᖑᓴᓐ 
ᐊᑕᐅᓯᕐᒧᑦ ᓄᓇᓕᒻᒧᑦ, ᐊᕐᕋᒍᑕᒫᖑᒐᓗᐊᖅᐸᑦ. 
 
ᐅᒃᑐᑎᒋᓗᒍ, ᐃᒃᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᑕᐃᒃᑯᐊᓕ ᖃᑦᓯᓂᒃ ᐊᑐᓂᑦ ᐱᓂᐊᖅᐸᑦ ᐊᕐᕌᒍᑕᒫᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᒃᐱᐊᕐᔪᒻᒧᑦ, ᐱᖃᑦᑕᖅᑐᑦ 12 ᑕᐅᓴᓐ, ᐅᑭᐅᓂᒃ 
ᒪᕐᕈᓐᓂᒃ ᐊᓂᒍᖅᑐᓂᒃ, 6 ᐊᒻᒪᓗ 6. 
 
ᐊᐅᓱᐃᑦᑐᖅ ᐱᓚᐅᖅᑐᖅ 10 ᑕᐅᓴᓐ, 5 ᐊᒻᒪ 5, ᖃᐅᓱᐃᑦᑐᖅ 10 ᑕᐅᓴᓂᒃ ᐱᓚᐅᖅᑐᑦ, 5 ᐊᒻᒪᓗ 5. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊᓕ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᕐᕋᒍᒧ 
ᐊᑕᐅᓯᕐᒧᑐᓱᒋᔭᒃᑲ. ᐊᕐᕋᒍᒧᑦ ᐸᕐᓇᖃᑦᑕᕋᑦᑕ. ᐅᖃᐅᓯᖃᖅᑐᖓ ᐊᕐᕋᒍᒥ ᐊᑕᐅᓯᕐᒥᒃ.ᐅᖃᐅᓯᖃᖅᑐᒋᖅᑲᐅᒐᒪ 
ᐊᕐᕋᒍᒧᑦ ᐊᑕᐅᓯᕐᒧᑦ ᐊᑐᖅᑐᒃᓴᓄᑦ, ᐊᕐᕌᒍᓐᓄᑦ ᒪᕐᕈᓐᖏᑦᑐᓄᑦ. 
 
ᒥᓂᔅᑕ ᐅᖃᖅᐹ ᓄᓇᓖᑦ $5,000 ᐱᑎᑕᐅᖃᖅᑕᖅᑐᑦ ᑭᓯᐊᓂᓕ ᑐᒃᓯᕋᐅᑎᖃᖅᐸᑕ ᐊᖏᓂᖅᓴᓂᒃ 
ᐱᑎᑕᐅᒃᑲᓐᓂᕋᔭᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ.  ᑐᑭᓯᒋᐊᖅᑎᑦᑎᒃᑲᓐᓂᕐᓗᖓ, ᑮᓇᐅᔭᐃᑦ ᑕᕝᕙᓃᑦᑐᑦ 
ᐊᕐᕋᓂᑎᑐᑦ ᑕᐃᒪᐃᑦᑐᑦ. 
 
ᑕᒪᒃᑯᐊ ᑮᓇᐅᔭᐃᑦ ᐃᓕᔭᕋᐃᒐᑦᑎᒍᑦ, ᐱᔪᐃᓐᓇᐅᖃᑦᑕᕐᒪᑕ 5 ᑕᐅᓴᓐ. ᐊᒻᒪᓗ ᑲᑎᒪᔨᕋᓛᖑᔪᑦ ᐅᑎᖅᑐᑎᒃ 
ᐊᒻᒪᓗ ᐃᒪᐃᓕᓗᓪᓗᑎᒃ, ᒥᓂᔅᑕᔪᖅ ᐅᖃᓚᐅᕐᒪᑦ ᑕᒪᓐᓇ ᓇᒻᒪᓐᖏᒻᒪᑦ ᐊᒻᒪᓗ ᓇᒻᒪᓗᐊᕋᓂ ᑕᒪᒃᑯᐊ 
ᐊᖏᓂᕐᓴᐅᔪᑦ ᓄᓇᓕᐅᔪᑦ 5 ᑕᐅᓴᑐᐃᓐᓇᕐᓂᒃ ᐱᖃᑦᑕᕐᒪᑕ ᐊᒻᒪᓗ ᑕᒪᒃᑯᐊ ᒥᑭᓂᕐᓴᐅᔪᑦ. 
 
ᑕᐃᒃᑯᐊᓕᑭᐊᖅ ᓄᓇᓕᐅᔪᑦ ᐊᑯᓐᓇᕿᔪᑦ. ᐱᑕᖃᑐᐃᓐᓇᕐᒪᑦ 200 ᑕᐅᓴᓐᓂ ᑐᓂᔭᒃᓴᐅᔪᓂᒃ. ᑕᐃᒪᓕ 
ᐅᑎᕐᕕᒋᓚᐅᖅᐸᕗᑦ, ᕿᒥᕐᕈᓪᓗᒋᑦ ᑕᒪᒃᑯᐊ ᐱᔭᐅᔭᕆᐊᖃᖅᑐᑦ. ᐃᓄᒋᐊᓐᓂᖏᑎᒍᑦ ᐊᓯᖏᑎᒍᓪᓗ ᑕᐃᒪᓕ 
ᐊᒥᓱᕈᕆᐊᓕᓚᐅᖅᐸᕗᑦ ᑕᒪᒃᑯᐊ ᐊᒥᓱᓂᖏᑦ ᑮᓇᐅᔭᐃᑦ ᓄᓇᓕᖏᑎᒍᑦ. 

ᐆᒃᑐᑎᒋᓗᒍ, ᐃᒃᐱᐊᕐᔪᒥᐅᑦ ᐱᖃᑦᑕᓚᐅᕋᓗᐊᕐᒪᑕ 5 ᑕᐅᓴᓂᒃ 6 ᑕᐅᓴᒧᖅᑐᑎᒃ ᑕᐃᒪᕈᔪᑦ. ᐅᒃᑐᑎᒋᓗᒍ, 
ᐃᒃᐱᐊᕐᔪᑦ, ᐱᓂᐊᖅᑐᑦ 6 ᑕᐅᓴᓐ, ᑕᐃᒪᓐᓇᓪᓗᐊᖅ ᐊᕐᕋᓂᑎᑐᑦ. 
 
ᑕᐃᒃᑯᐊ ᑮᓇᐅᔭᐃᑦ, ᐃᒃᓯᕙᐅᑕᖅ, ᐃᑲᔪᖅᑐᐃᔾᔪᑕᐅᔪᑦ ᑲᑎᒪᔨᕋᓛᓄᑦ. ᐃᖅᑲᓇᐃᔭᖅᑎᓄᓐᖏᑦᑐᖅᑦ. 
ᐊᑐᖅᑕᐅᑐᐃᓐᓇᕆᓖᑦ ᑲᑎᒪᔨᐅᔾᔪᓯᐊᓄᑦ. ᐃᓚᖏᑦ ᓄᓇᓕᐅᔪᓂ ᐊᑭᓕᔾᔪᑕᐅᖃᑦᑕᖅᑐᑦ ᑲᑎᒪᔨᐅᔾᔪᓯᐊᖃᓄᑦ, 
ᐃᓚᖏᑦ ᑲᑎᒪᔨᐅᔾᔪᓯᐊᓐᖏᑎᐊᒻᒪᕆᒃᐸᑦᑐᑦ, ᐊᑐᖅᑕᐅᕙᒃᑐᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᓯᖏᓐᓄᓪᓗ. 
 
ᑐᓂᕙᒃᑕᕗᑦ ᑮᓇᐅᔭᐃᑦ ᕼᐊᒻᓚᒃᑯᓐᓄᑦ ᐊᒻᒪᓗ ᑕᐃᒃᑯᐊ ᑲᒪᒋᔭᐅᓕᖅᑐᑎᒃ ᓄᓇᓕᖏᓐᓂᒃ, ᑕᐃᒃᑯᐊ 
ᖃᓄᑐᐃᓐᓇᖅ ᐊᑐᕈᓐᓇᖅᑐᑦ ᐊᑐᕈᒪᔭᒥᓂᒃ ᖃᓄᑐᐃᓐᓇᖅ ᐃᑲᔪᕈᑕᐅᓂᐊᖅᑐᓂᒃ ᐋᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᒋᔭᕋ ᓇᓗᓇᐃᕐᓱᕐᓂᖏᑦ ᐱᓕᕆᐊᖑᔪᑦ ᐊᒻᒪᓗ ᑲᒪᒋᔭᐅᔭᕆᐊᖃᖅᑐᑦ 
ᑕᒪᒃᑯᐊ ᑲᑎᒪᔨᕋᓛᖑᔪᑦ ᒥᓂᔅᑕᐅᔪᑉ ᓇᓗᓇᐃᕐᓱᖅᑕᖏᑦ. 
 
ᓯᕗᓪᓕᖅᐹᒥᒃ ᐊᐱᖅᑯᑎᒐ, ᓯᕗᓪᓕᕐᒥᒃ ᖁᕕᐊᖏᓐᓇᖃᑦᑕᖏᓐᓇᑦᑕ ᖃᓄᖅ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᖅᑎᑦᑎᖃᑦᑕᕐᓂᖏᓄᑦ ᐃᓄᒋᐊᓂᖏᑦ ᒪᓕᑦᑐᒋᑦ. ᐊᒻᒪᓗ ᐅᕙᒍᑦ ᑕᐃᒪᒃᓴᐃᓐᓇᖅ ᓄᓇᕗᑦ ᒐᕙᒪᒃᑯᓪᓗᑕ 
ᑐᓂᓯᕙᒃᑭᓪᓗᑕ ᓄᓇᖁᑎᑦᑎᓐᓂᒃ. ᑕᐃᒪᓕ ᐃᒪᐃᓕᓇᓱᐊᖅᑐᖓ. 
 
ᐊᐱᖅᑯᑎᒐ ᐃᒃᓯᕙᐅᑕᖅ. ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ ᑮᓇᐅᔭᓂᒃ ᐱᒃᑲᓐᓂᕈᒪᓐᓂᕈᑎᒃ, ᐱᒍᑎᒃ $5 ᑕᐅᓴᓐ, 
ᑕᐃᒃᑯᐊ $200 ᑕᐅᓴᓐ ᑕᐃᒪᐃᑦᑐᓄᑦ ᐊᑐᐃᓐᓇᐅᕙ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒪᓐᓇ ᓱᓕᔪᖅ. ᓴᓂᕐᕙᐃᓯᒪᔪᒍ $177 ᑕᐅᓴᓐ 
500 ᑕᐃᒪᐃᑦᑐᒧᑦ ᐱᓕᕆᐊᒧᑦ, ᑮᓇᐅᔭᑎᒍᑦ ᐊᕐᕌᒍᒥ, ᑕᐃᒪᐃᑦᑐᓂᒃ ᓴᓂᕐᕙᐃᓯᒪᔪᒍ, $200 ᑕᐅᓴᓐ. 
 
ᑕᐃᒪᓕ ᓄᓇᓕᐅᔪᑦ ᓇᓕᐊᒃ ᑐᒃᓯᕋᕐᓂᖅᐸᑕ, ᐱᑕᖃᕋᔭᖅᐳᖅ $22,500 ᑕᒪᒃᑯᓄᖓ ᐱᔭᐅᔪᓐᓇᖅᑐᑦ ᐱᓕᕆᐊᒧᑦ, 
ᑐᒃᓯᕋᖅᐸᑕ ᐱᔪᒪᒃᐸᑕ. ᑕᐃᒪᐃᑎᓪᓗᒍ ᑕᒪᓐᓇ ᓇᒻᒪᓐᓂᕐᓴᐅᒻᒪᑦ ᑕᒪᒃᑯᓄᖓ ᓄᓇᓕᐅᔪᑦ ᐱᓇᓱᐊᕐᓂᕐᒥᒃ 
ᐱᒃᑲᓐᓂᕆᐊᒃᓴᓘᓐᓃᑦ ᑮᓇᐅᔭᒃᑲᓂᕐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑐ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᓱᖁᐃᓱᒃᑐᖓ ᒐᕙᒪᐅᓪᓗᑕ ᐱᒋᐊᓕᖅᑎᓪᓗᑕ; ᑕᒪᓐᓇ ᐅᖃᐅᓯᖃᕐᕕᒋᒃᑲᓂᕐᓂᐊᖅᐸᕋ ᐅᐃᓕᐊᒻᔅ 
ᐊᐱᖅᑯᑎᒋᖅᑲᐅᔭᒐ. ᓄᖅᑲᖅᑎᓚᐅᕋᑦᑎᒍᑦ ᐋᓐᓂᐊᕐᕕᐅᔪᓂ ᑲᑎᒪᔨᐅᔪᑦ, ᐊᕕᒃᑐᕐᓯᒪᔪᓂ ᐊᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ. 
 
ᐊᒻᒪᓗ ᑐᑭᓯᓚᐅᖅᑐᖓ ᓴᓪᓕᓂ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑲᔪᓯᓂᖃᑦᑎᐊᕐᒪᑕ, ᐅᖃᖃᑎᖃᓪᓚᕆᒃᐸᒃᑐᑎᒃ ᒥᓂᔅᑕᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᖃᓚᐅᕐᒥᔪᒍ 
ᓄᓇᓕᐅᔪᓂ ᐱᓕᕆᒃᑲᓐᓂᕆᐊᖃᕋᑦᑕ, ᓴᓐᖏᓂᖃᖅᑎᑲᓐᓂᕐᓗᒋᑦ ᐊᒻᒪᓗ ᑲᒪᑎᓪᓗᒋᑦ ᑕᒪᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔨᕋᓛᖏᓪᓗᓐᓂᑦ. 

ᑭᓯᐊᓂᓕ, ᖃᑦᓯᓐᓇᑯᓗᓐᓂ ᐃᓚᒋᐊᖅᑕᐅᑎᓪᓗᒋᑦ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖏᓐᓂᒃ ᐊᒻᒪᓗ ᒥᓂᔅᑕᐅᑉ 
ᐅᖃᐅᓯᕆᔭᖏᓐᓂᒃ, ᖃᓄᐃᓕᓗᐊᕐᓯᒪᓐᖏᓇᑦᑕ ᓄᓇᓕᓐᓂ ᐱᔭᐅᒋᐊᕈᓐᓇᖅᑐᓂᒃ ᐊᒻᒪᓗ ᐃᑲᔪᕈᑕᐅᔪᓐᓇᖅᑐᓂᒃ. 
 
ᐆᒃᑐᑎᒋᓗᒍᓗ, ᐃᖅᑲᓇᐃᔭᖅᑎᑖᓚᐅᕐᓯᒪᖏᒻᒪᑕ ᑎᑎᕋᖅᑎᒥᒃ ᑮᓇᐅᔭᓕᕆᔨᒥᒃ ᐋᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ, ᐊᒥᓱᕈᕆᐊᓚᐅᕐᓯᒪᓐᖏᑕᕗᑦ ᑲᑎᑭᒪᔨᐅᔾᔪᓯᐊᕆᕙᒃᑕᖏᑦ ᑲᑎᒪᔨᐅᔪᑦ ᐊᒻᒪᓗ 
ᐅᖃᖃᑎᒋᑦᑎᐊᖅᐸᓐᖏᑦᑐᑦ ᑕᒪᒃᑯᐊ ᐋᓐᓂᐊᕕᐅᔪᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᑕᒪᒃᑯᐊ 
ᐊᑐᐃᓐᓇᖃᕐᕕᒋᓗᐊᓐᖏᓇᑦᑎᒍᑦ. 
 
ᒥᓂᔅᑕᐅᔪᖅ ᐃᓱᒪᒋᐊᕈᓐᓇᖅᐸ ᑭᖑᓪᓕᕐᒥᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂ ᐊᖏᕐᓯᒪᓂᐊᕐᓗᓂ ᒐᕙᒪᒃᑯᑦ 
ᒐᕙᒪᕈᕆᐸᓐᖓᕋᑦᑕ ᑮᓇᐅᔭᖃᖅᑎᑦᑎᓂᐊᕐᓚᐅᕐᒪᑕ ᑕᐃᒪᐃᑦᑐᓄᑦ ᐃᑲᔪᕈᑎᒃᓴᐅᔪᓂᒃ? 
 
ᐅᐱᓐᓇᕋᓂ ᕿᒥᕐᕈᓪᓗᒋᑦ, ᕿᒥᕐᕈᒍᑦᑎᒍᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑮᓇᐅᔭᖁᑎᖏᑦ 
ᐊᕐᕌᒍᒧᑦ ᐊᒻᒪᓗ ᐊᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᑮᓇᐅᔭᖃᖅᑎᑕᐅᓂᖓ, ᐊᔾᔨᒌᓐᖏᓐᓂᖃᒻᒪᕆᒻᒪᑕ 
ᑕᐃᒪᐃᒃᑐᓴᐃᓐᓇᕐᒧᑦ, ᑕᐃᒪᒃᓴᐃᓐᓇᑦᑕᐅᖅ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐲᖅᑕᐅᑎᓪᓗᒋᑦ. 
 
ᖃᖓᒃᑯᑦ ᑮᓇᐅᔭᓂᒃ ᑕᑯᓛᖅᐱᑕ ᐃᑲᔪᕈᑕᐅᓂᐊᖅᑐᓂᒃ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᔪᓂ 
ᑕᑯᒃᓴᐅᓂᕐᓴᐅᖁᓪᓗᒋᑦ ᑕᒪᒃᑯᓄᖓ ᐊᑐᐃᓐᓇᐅᑎᑕᐅᔪᓄᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓯᕗᓪᓕᖅᐹᒥᒃ, ᐅᖃᕈᒪᔪᖓ, ᑕᒪᒃᑯᐊ 
ᐲᔭᖅᑕᐅᓕᕐᒪᑕ ᑲᑎᒪᔨᐅᒧᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᔪᑦ, ᐅᐊᑦᑎᐊᕈᐊᓗᔭᓕᖅᑐᖅ ᑕᐃᓐᓇ ᒪᓕᒐᓕᐅᖅᑎᐅᔪᖅ ᒥᓂᔅᑕᐅᑎᓪᓗᒍ ᑕᐃᒃᓱᒪᓂ ᐊᒻᒪᓗ ᐊᒃᓱᐊᓗᒃ 
ᐱᓕᕆᑦᑎᐊᖅᑐᖅ ᐊᒻᒪᓗ ᖁᔭᒋᔪᒪᔭᕋ ᑕᒪᒃᓱᒧᖓ ᓯᕗᓕᖅᑎᐅᓂᖓᓄᑦ. 
 
ᑐᐊᕕᕐᓗᖓ, ᐃᒃᓯᕙᐅᑕᖅ, ᐊᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᐅᖃᓪᓚᕆᒍᓐᓇᖅᑐᖓ ᐋᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᕋᓛᖏᑦ ᐊᒃᓱᐊᓗᒃ ᐱᓕᕆᑦᑎᐊᕐᒪᑕ ᐊᒻᒪᓗ ᓱᓕᓚ ᑕᒪᒃᑯᐊ ᒪᓕᒻᒪᑕ ᓄᓇᓕᐅᔪᓂ, ᐊᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᕋᓛᖑᔪᑦ ᐃᓚᐅᖃᑕᐅᒻᒪᑦ, ᐆᒃᑐᑎᒋᓗᒍ, ᓯᕗᓂᒃᓴᖃᑦᑎᐊᕐᓂᖅ, ᓄᓇᓕᓐᓂ ᖃᓄᐃᓐᖏᑎᐊᕐᓂᕐᒧᑦ 
ᑮᓇᐅᔭᐃᑦ ᑐᓂᔭᐅᕙᒃᑐᑦ. 
 
ᐃᓚᖏᑦ ᐊᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐅᓂᒃᑳᒥᓂ ᐅᕙᖓ ᐊᓪᓚᕝᕕᖓᓅᕐᓯᕙᒃᑐᑦ ᐱᓕᕆᐊᕆᖃᑦᑕᖅᑕᒥᓂᒃ. 
ᐅᖃᕈᓐᓇᖅᑐᖓ ᑕᒪᒃᑯᐊ ᐊᒥᓵᓂᕐᓴᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᐱᓕᕆᑦᑎᐊᖅᑐᑦ ᑕᕝᕙᓂ 
ᕼᐊᒻᓚᒃᑯᓐᓂᑦ ᐊᒃᓱᕈᑦᑎᐊᖅᐸᒃᑐᑎᒃ ᖃᓄᐃᑦᑐᕈᓗᔭᕐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂᒃ ᐱᓕᕆᓪᓗᑎᒃ. 
 
ᑕᒪᓐᓇ ᐅᖃᐅᓚᐅᖅᑐᒍ, ᐃᒃᓯᕙᐅᑕ, ᐅᑭᐅᒃ ᒪᕐᕉᓕᖅᑑᓐᓂ, ᐱᓕᒻᒪᖅᓴᐃᓂᕐᒧᑦ ᑲᑎᒪᑎᑦᑎᓯᒪᓕᖅᐳᖓ 
ᐊᕕᑦᑐᖅᓯᒪᔪᓕᒫᑲᓴᓐᓂᑦ ᒪᕐᕈᐊᑎ ᐅᖓᑖᓄᓪᓗᑭᐊᖅ ᐊᒻᒪ ᐱᓇᓱᐅᕈᓯᐅᓂᐊᖅᑐᓂᑦ ᒪᕐᕉᓐᓂᒃ ᐱᖓᓱᓂᓪᓗᑭᐊᖅ 
ᑐᓂᓯᓇᓱᓐᓂᐊᖅᐳᒍᑦ ᑐᒃᓯᕋᐅᑎᓕᐅᖁᔨᔾᔪᑎᒥᒃ ᐱᓕᒻᒪᖅᓴᐃᓂᖅ ᑲᔪᓯᒃᑲᓐᓂᖁᓪᓗᒍ ᓄᓇᓕᓐᓂ 
ᖃᓄᐃᓐᖏᓯᐊᕐᓂᕐᒧᑦ ᑲᑎᒪᔨᕋᓛᓄᑦ ᓄᓇᕘᓕᒫᒥ. 

ᐱᓕᕆᑦᑎᐊᖅᑐᒻᒪᕆᐅᓇᓱᒋᕙᒃᑲ ᐊᒻᒪ ᓄᖅᑲᖓᓇᑎᑦ ᐊᒻᒪᓗ ᑮᓇᐅᔭᖅᑐᕈᑎᒃᓴᐃᑦ 
ᐸᐃᑉᐹᓕᕆᓂᕐᒧᑐᐃᓐᓇᐅᔾᔮᓐᖏᒻᒪᑕ. ᐃᑲᔫᑎᓄᐊᖓᓪᓚᕆᑦᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐊᐱᖅᑯᑎᒃᓴᖃᒃᑲᓐᓂᖅᐲᑦ ᐊᕐᕚᕐᓘ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓂᕆᐅᑉᐳᖓ ᑕᒪᓐᓇ ᐊᓯᓐᖑᕐᓂᐊᖅᑐᖅ ᐅᖃᐅᓯᑐᐃᓐᓇᐅᔪᒥᒃ 
ᐊᑐᖅᑕᐅᔪᓐᓇᖅᓯᓗᓂ ᓄᓇᓕᓐᓄᑦ ᑭᖑᓪᓕᕐᒥ ᑮᓇᐅᔭᖅᑐᕈᑎᒃᓴᓂ. 
 
ᐊᐱᖅᑯᑎᒐᓕ 10-5ᒧᐊᖓᔪᖅ. ᑮᓇᐅᔾᔭᓵᓄᑦ ᐃᑲᔫᑎᑦ, $10,824,000. ᐃᒃᓯᕙᐅᑖᖅ, ᑐᑭᓯᐊᔭᕋ ᑕᒪᓐᓇ 
ᓯᕗᓕᐅᕆᓂᕐᒧᐊᖓᒻᒪᑦ ᐊᖅᑯᑦᑎᓂᕐᒧᓪᓗ ᒥᓂᔅᑕᐅᕕᒻᒧᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ 
ᐱᓇᓱᐊᒐᖏᓐᓂᑦ. 
 
ᐃᒪᓐᓇᖃᐃ, ᑕᒪᒃᑯᐊ ᐊᑭᓕᐅᑎᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᔨᐅᔪᓂ ᐊᒻᒪ 
ᐊᑐᐊᒐᓕᕆᔨᐅᔪᓂ, ᐊᓯᖏᓐᓂᓪᓗ, $10,000,000ᓄᑦ. ᐳᓴᓐᑎᖓ ᑭᓲᕙ ᓇᓕᖅᑭᐅᑎᓗᒋᑦ ᐊᑭᓕᐅᑎᒋᕙᒃᑕᓯ 
ᓘᑦᑖᓄᑦ ᐊᒻᒪ ᐋᓐᓂᐊᓯᐅᖅᑎᓄᑦ, ᐃᖏᕐᕋᔾᔪᑎᓄᑦ ᐋᓐᓂᐊᕕᓕᐊᖅᑎᑕᐅᔪᓄᑦ ᓄᓇᖏᑕ ᓯᓚᑖᓄᑦ, 
ᑐᐊᕕᐅᔾᔭᐅᑎᑕᓂᑦ, ᐊᓯᖏᓐᓂᓪᓗ. 
 
ᖃᐅᔨᓇᓱᒃᑲᓗᐊᖅᑐᖓ ᐅᕙᓂ, ᖃᓄᐃᑦᑐᖅ ᐱᔨᑦᑎᕋᐅᑕᐅᔭᕆᐊᖃᖅᐸ ᐋᓐᓂᐊᓯᐅᖅᑎᖃᕐᓂᕐᒧᑦ, ᓘᑦᑖᖃᕐᓂᕐᒧᑦ, 
ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐋᓐᓂᐊᕕᒻᒧᑦ, ᐊᓯᖏᓪᓗ, $10,000,000ᖑᔪᓄᑦ ᐊᐅᓚᑦᑎᓂᕐᒧᑦ ᐊᑭᒋᔭᐅᑎᑕᐅᓪᓗᓂ 
ᐋᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᐅᑎᖏᓐᓄᑦ. ᐳᓴᓐᑎᖓᐅᓇ ᑭᓱ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔭᕆᐊᑐᔪᖅ ᐊᐱᖅᑯᑎᖓ. ᓯᕗᓪᓕᖅᐹᒥᒃ 
ᑮᓇᐅᔾᔭᓵᓄᑦ ᐃᑲᔫᑎᓄᓪᓗ, $10,824,000 ᑎᑎᕋᕐᕕᒻᒥ ᐃᖅᑲᓇᐃᔮᓄᐊᖓᔪᑦ ᒐᕙᒪᖃᕐᕕᓐᓂ ᐊᒻᒪᓗ ᐱᖓᓱᓂ 
ᐊᕕᑦᑐᖅᓯᒪᔪᓂ ᑐᑦᑕᕐᕕᓐᓂ, ᑲᖏᖅᖠᓂᕐᒥ, ᐸᓐᓂᖅᑑᒥ ᐊᒻᒪ ᐃᖃᓗᑦᑑᑦᑎᐊᕐᒥ. 
 
ᐳᓴᓐᑎᒧᐊᖓᕙᒃᑐᑦ ᐊᑐᖅᑕᐅᓪᓗᑎᑦ ᓘᑦᑖᑦ ᒪᓕᒐᓕᐅᖅᑎ ᖃᐅᔨᒪᔪᖅ, 10ᖑᖅᑰᖅᑐᑦ 11ᓗᑭᐊᖅ ᓘᑦᑖᑦ 
ᓄᓇᕘᓕᒫᒥ, ᑭᓯᐊᓂᓕ ᓘᑦᑖᖃᕐᓂᕐᒧᑦ ᐊᑭᖏᑦ ᖁᕝᕙᓯᓐᓂᖅᓴᒻᒪᕆᐅᕗᑦ ᓲᖃᐃᒻᒪ ᐊᐅᓪᓚᖅᑎᑦᑎᔭᕌᖓᑦᑕ 
ᓯᓚᑖᓄᑦ, ᐆᑦᑑᑎᒋᓪᓗᒍ ᔭᓗᓇᐃᒧᑦ, ᐅᐃᓂᐸᐃᒧᑦ ᐊᓯᖏᓐᓄᓪᓗ, ᑕᒪᒃᑯᐊ ᐊᑭᓕᖃᑦᑕᕆᐊᖃᕋᑦᑎᒃᑯ. 
11%ᐸᓘᖅᑰᖅᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᓐᖏᓚᖅ ᑕᐃᒪᓐᓇᐃᑉᐸᑦ $10 ᒥᓕᐊᓐᖑᔪᑦ, $11 ᒥᓕᐊᑲᓴᐃᑦ, 
ᓈᒻᒪᒻᒪᑕ ᖃᐅᔨᓇᓱᓐᓂᕐᒧᑦ ᐱᐅᓛᒥᒃ ᐊᐅᓚᑦᑎᒍᑎᒥᒃ ᐋᓐᓂᐊᖅᑐᓕᕆᓂᕐᒥ ᓄᓇᕘᒥ. 
 
ᓇᒃᑯᑦ ᐱᐅᓛᖑᒐᔭᖅᐸ ᐊᑭᖃᖅᑐᑎᒍᑦ ᓯᕗᓕᐅᕆᓂᒃᑯᑦ ᐊᒻᒪ ᐊᖁᑦᑎᓂᒃᑯᑦ ᒥᓂᔅᑕᐅᕕᒻᒧᑦ 
ᐃᒪᓐᓇᐃᑎᑦᑎᓂᐊᖅᑐᒥᒃ, ᖃᖓᑭᐊᖅ ᓯᕗᓂᒃᓴᒥ, ᑲᒪᑦᑎᐊᓂᖅᓴᐅᓕᕋᔭᕐᓂᑎᓐᓄᑦ ᐋᓐᓂᐊᔪᓂᑦ ᐊᒻᒪ  

ᖃᓂᒪᑦᑕᐃᓕᓕᕆᓂᕐᒥᒃ ᐊᓯᖏᓐᓂᓪᓗ ᐅᖃᐅᓯᕆᔭᑦᑎᓐᓂᑦ ᓲᖃᐃᒻᒪ ᒫᓐᓇᐅᔪᒃᑯᑦ, ᐊᒥᒐᖅᓯᓯᒪᒐᑦᑕ 
ᐋᓐᓂᐊᓯᐅᖅᑎᓂᑦ ᐊᒻᒪ ᐅᓯᔾᔪᑏᑦ ᐊᑭᑐᔪᒻᒪᕆᐊᓘᓂᖏᓐᓂᑦ. 
 
ᐃᒪᓐᓇᖃᐃ, ᐊᕐᕌᒍᒧᑐᐃᓐᓇᖅ ᐱᔪᖅ, ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐋᓐᓂᐊᔪᓂᑦ ᓯᓚᑎᑦᑎᓐᓄᑦ ᐅᖃᖅᑲᐅᒐᕕᑦ 
$20 ᒥᓕᐊᐸᓘᒻᒪᑕ ᐅᖓᑖᓄᓪᓗᑭᐊᖅ ᑐᐊᕕᕐᓇᖅᑐᓕᕆᔭᐅᔪᓂᑦ ᐊᓯᖏᓐᓂᓪᓗ. ᖃᐅᔨᒪᓗᐊᓐᖏᒃᑲᓗᐊᖅᑐᖓ 
ᖃᑦᑎᓂᑦ ᖃᖓᑕᓲᖅᑖᕈᑎᒋᔪᓐᓇᕐᒪᖔᑦᑎᒍ ᑕᒪᒃᑯᐊ, ᓇᒻᒥᓂᖁᑎᒋᓗᒋᑦ ᑐᐊᕕᕐᓇᖅᑐᖅᓯᐅᑎᒋᓗᒋᑦ 
ᓄᓇᓕᖅᐸᐅᔭᐃᑦ ᐱᕙᒻᒪᑕ ᐃᖏᕐᕋᔪᓕᕆᔾᔪᑎᖁᑎᖃᖅᑐᑎᑦ ᑖᒃᓯᖃᖅᑎᑦᑎᑐᐃᓐᓇᕋᑎᑦ ᐋᑐᐋᒥ, 
ᐹᓯᖃᖅᑐᑎᓪᓘᒻᒪᑕ ᐊᒻᒪ ᓄᓇᓯᐅᑎᑯᑖᑦ ᒪᓐᑐᕆᐊᒥ ᐊᓯᖏᓐᓂᓪᓗ ᓇᒻᒥᓂᕆᔭᐅᔪᑦ ᓄᓇᓕᖅᔪᐊᑦ ᒐᕙᒪᖁᑎᓐᓄᑦ 
ᐊᐅᓚᑦᑐᓐᓇᕋᒥᔾᔪᒃ ᐊᑭᑭᓐᓂᖅᓴᒥᒃ ᐃᓄᖁᑎᒥᓄᑦ. 
 
ᓂᕆᐅᑉᐳᖓ ᑕᑯᒋᐊᕈᓐᓇᖅᓯᓂᐊᖅᑐᒍᑦ ᐋᓐᓂᐊᖅᑐᓕᕆᔾᔪᑎᑦᑎᓐᓂᑦ ᑕᐃᒪᓐᓇᒃ ᑕᒪᒃᑯᐊ 
ᐊᑭᑐᓗᐊᓐᖏᓂᖅᓴᐅᓕᖁᓪᓗᒋᑦ ᑲᑎᓪᓗᒋᑦ ᑮᓇᐅᔭᖅᑐᕈᑎᒃᓴᐃᑦ ᓴᓂᐊᑎᒍᑦ ᓄᓇᕗᑦ ᒐᕙᒪᒃᑯᓐᓄᑦ. 
 
ᐊᓯᑕᖃᖅᑰᓐᖏᑦᑐᖅ ᑲᓇᑕᒥ, ᓱᖅᑯᐃᒪᔭᒃᑯᑦ ᐃᖏᕐᕋᔾᔪᑎᑦ ᐊᑭᑐᔪᒻᒪᕆᐅᒻᒪᑕ, ᑭᓯᐊᓂᓕ ᐊᓯᖏᑦ, ᓲᕐᓗ 
ᐱᓇᓱᐊᒐᓕᕆᓂᕐᒥᒃ ᑮᓇᐅᔭᓕᕆᔨᒃᑯᑦ ᐊᓯᐊᓂᑦ, ᑕᒪᓐᓇ ᐅᖁᒪᐃᑦᑐᑲᓪᓚᐅᒻᒪᑦ, $10 ᒥᓕᐊᓐ ᐊᐅᓚᔾᔪᑕᐅᓪᓗᑎᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓇᓱᐊᒐᖓᓐᓂᒃ. 
 
ᑐᑭᓯᐊᓗᒍᖃᐃ ᐃᓕᓐᓂᐊᖅᓯᒪᔪᒻᒪᕆᐅᔪᖅᓯᐅᑕᐅᓐᖏᒻᒪᑦ, ᑎᑎᕋᕐᕕᓕᕆᔾᔪᑎᐅᕗᑦ ᐊᒻᒪᓗ ᐊᐅᓚᑦᑎᓂᕐᒥ 
ᑲᑎᒪᔨᐅᓂᕐᒧᑦ ᐱᖃᑕᐅᓪᓗᑎᑦ ᐃᑲᔪᖅᑎᕗᑦ, ᐊᐅᓚᑦᑎᓂᕐᒧᑦ, ᐊᓯᒋᔭᐅᔪᓂᑦ ᓘᑖᓂᑦ ᐋᓐᓂᐊᓯᐅᖅᑎᓂᓪᓗ ᐊᒻᒪ 
ᐃᖏᕐᕋᔾᔪᑎᓄᑦ, ᐋᓐᓂᐊᕕᓐᓄᑦ ᐊᑭᓕᐅᑎᒃᓴᓄᑦ ᐊᓯᖏᓐᓄᓪᓗ. 
 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑖᒃᑯᐊᓗ ᐱᖃᑎᒃᑲ ᑕᒫᓂ ᐊᒃᓱᕈᖅᑐᒻᒪᕆᐅᕗᒍᑦ. ᐋᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᕋᓛᖑᖃᑕᐅᓐᖏᒃᑯᒪ, ᐆᑮ, ᓱᖅᑯᐃᒪᒡᒐᑦᑎᐊᖅᐳᖓ ᑮᓇᐅᔭᖅᑐᕈᑎᒃᓴᑦᑎᓐᓂᑦ ᑖᒃᑯᐊ ᒪᑉᐱᒐᐃᑦ ᑕᒪᕐᒥᒃ 
ᐊᔾᔨᒌᐸᓗᒻᒥᒃ ᑕᐃᒍᐃᓂᖃᕐᒪᑕ. 
 
ᑮᓇᐅᔾᔭᓴᐅᑎᑦ ᐃᑲᔫᑎᓪᓗ, ᑐᓂᕐᕈᓯᐊᑦ ᐊᒻᒪ ᐃᑲᔫᑎᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕᒥᒃ ᐅᖃᖃᑎᖃᕇᖅᑰᓚᐅᖅᑐᒍᑦ 
ᑕᒪᑐᒧᓐᖓ ᑐᓴᖅᑎᑦᑐᑎᒍ ᑭᐅᔭᐅᓇᓱᒋᐊᒃᓴᖅ ᐊᔪᕐᓇᖅᑐᒻᒪᕆᐅᕙᒻᒪᑦ ᐅᑉᐱᕈᓱᓐᖏᑯᑦᑕ ᐃᓕᒃᓯᓐᓂᑦ. 
ᖃᐅᔨᒪᓐᖏᑦᑐᖓ ᓂᕈᐊᖅᑕᐅᓯᒪᔪᑦ ᐃᓇᑕᐅᓴᕋᐃᒻᒪᖔᑕ ᑕᒪᑐᒧᓐᖓ ᑭᓯᐊᓂᓕ ᖃᓄᑭᐊᖅ ᑕᑯᔪᓐᓇᕋᔭᖅᐱᑕ 
ᒪᓕᒐᓕᐅᖅᑎᑐᐃᓐᓇᐅᓪᓗᑕ ᑭᒡᒐᖅᑐᐃᔪᒍᑦ ᓄᓇᓕᓐᓂᑦ, ᓄᓇᕗᒥ, ᓱᖅᑯᐃᒪᑦᑎᐊᓂᖅᓴᐅᔪᓐᓇᖅᓯᖁᓪᓗᑕ ᓇᓂ 
ᓘᑦᑖᑦ ᐋᓐᓂᐊᓯᐅᖅᑏᓪᓗ ᐊᒻᒪ ᐃᖏᕐᕋᔾᔪᑏᑦ ᐋᓐᓂᐊᔪᓄᑦ ᓇᓗᓇᐃᖅᓯᒪᒻᒪᖔᑕ ᑮᓇᐅᔭᖅᑐᕈᑎᒃᓴᓂ, ᓇᐅᒃᑯᑦ 
ᓇᓗᓇᐃᖅᑕᐅᓯᒪᒻᒪᖔᑕ ᐋᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ. 
 
ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᓕᐊᑦ ᐊᒻᒪ ᐃᒻᒥᓃᖅᑕᐃᓕᒍᑏᑦ ᓇᐅᒃᑰᖓᒻᒪᖔᑕ ᓲᖃᐃᒻᒪ 
ᐃᒻᒥᓃᖅᑕᐃᓕᑎᑦᑎᓂᖃᕐᓂᐊᕋᑦᑕ ᖃᖓᑭᐊᖅ ᖁᐊᖅᓵᒻᒪᕆᓚᐅᖅᑐᖓ ᐃᒻᒥᓃᖅᑐᓕᕆᓂᕐᒧᑦ ᑮᓇᐅᔭᐃᑦ 
ᒥᑭᑦᑑᓂᖃᕐᓂᖏᓐᓂᑦ ᓲᖃᐃᒻᒪ ᐃᓚᖏᑦ ᐃᔨᖅᓯᒪᑐᐃᓐᓇᕆᐊᓖᑦ ᑮᓇᐅᔾᔭᓵᓂ ᐊᒻᒪ ᐃᑲᔫᑎᓂ. 
ᓱᖅᑯᐃᓇᖅᑎᑦᑎᓐᖏᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓘ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ.  ᐃᓕᖅᑯᓯᖅ ᐊᑐᖅᑕᕗᑦ ᑕᐃᓐᓇᐅᕗᖅ ᐅᑭᐅᑦ ᐊᑕᐅᓯᐅᓐᖏᑦᑐᓂᑦ 
ᐊᑐᖅᓯᒪᓕᖅᑕᕗᑦ ᐊᖏᖅᑕᐅᓯᒪᔪᖅ ᐊᒻᒪ ᑐᑭᓯᐊᔭᕋ ᒪᓕᒐᓕᐅᖅᑎᐅᑉ ᐃᓗᐊᖅᓴᑦᑎᐊᓐᖏᓐᓂᖓᓂᒃ ᓲᖃᐃᒻᒪ  

ᐋᓐᓂᐊᖅᑐᓕᕆᓂᐅᑉ ᐊᑖᓂ ᑕᑯᓐᓇᖅᑐᒍ, ᑐᖅᑐᐊᖓᑎᒍᑦ ᖃᐅᔨᓴᖅᑕᐅᒋᐊᖅᑐᖅᑎᑕᐅᓐᓂᖅᐸᑦ ᑕᒪᓐᓇ 
ᐋᓐᓂᐊᓪᓗᐊᑕᐅᓇᕋᒐᔭᓐᖏᑕᕗᑦ. 
 
ᐆᑦᑑᑎᒋᓪᓗᒍ, ᓄᕙᓗᐊᕐᓂᖅ ᐊᐅᓪᓚᖅᑎᑕᐅᓂᕐᒧᑦ ᐊᕙᓗᐃᔭᐅᒐᔭᖅᑐᖅ, ᐊᐅᓪᓚᖅᑎᔭᕆᐊᖃᕋᔭᖅᑕᕗᑦ ᐊᒻᒪ 
ᐃᓕᒃᓴᖓᓄᑦ ᐊᒻᒪᓗ ᐋᓐᓂᐊᖅᑐᓕᕆᔭᐅᓂᖓᓄᑦ ᐊᑭᓖᔭᕆᐊᖃᕋᔭᖅᑐᑕ ᓄᓇᕘᑉ ᓯᓚᑖᓂ. 
 
ᑕᐃᒪᓐᓇᐃᒻᒪᑦ ᓄᑕᖅᑲᒥᒃ ᐊᐅᓪᓚᖅᑎᑦᑕᕌᖓᑦᑕ ᐊᑭᓖᕙᒃᑐᒍᑦ $1,786ᓂᑦ ᐋᓐᓂᐊᕕᒻᒥ. ᐃᓐᓇᕐᒧᓪᓗ 
$1,600ᐅᕙᑦᑐᖅ ᐅᓐᓄᑕᒫᒧᑦ ᐊᑭᓕᖅᐸᒃᑕᕗᑦ. ᐋᓐᓂᐊᕕᓕᐊᕈᔾᔭᐅᔪᖃᕌᖓᑦ ᐅᐃᓂᐸᐃᒧᑦ ᔭᓗᓇᐃᒧᓪᓘᓐᓃᑦ 
ᐃᑦᒪᓐᑕᒧᓪᓘᓐᓃᑦ ᐋᑐᐋᒧᓪᓘᓐᓃᑦ, ᐅᓐᓄᑕᒫᒧᑦ ᐊᑭᓖᕙᒃᑐᒍᑦ $1,600ᓂᑦ ᐋᓐᓂᐊᕕᒻᒦᑎᑕᐅᑉᐸᑕ. 
 
ᑕᒪᒃᑯᐊ ᐊᕙᓗᐃᔭᐅᒐᔭᖅᑐᑦ ᐊᔾᔨᒌᓐᖏᑦᑐᓂ ᒥᓂᔅᑕᐅᕝᕕᐅᑉ ᐃᓗᐊᓂ. ᐃᒪᓐᓇᒃ ᐊᒡᒍᑐᖅᑕᐅᓯᒪᕙᒃᑐᑦ 
ᐆᑦᑑᑎᒋᓪᓗᒍ ᖃᖓᑦᑕᐅᑎᑦ ᐅᓯᔭᐅᔾᔪᑎᓪᓗ, ᐊᑐᖅᑐᒃᓴᐃᓪᓗ ᐊᓯᖏᓪᓗ ᑕᒪᑐᒨᓇ ᑐᑭᓯᓇᖅᓯᒐᔭᖅᑐᖅ ᐊᑭᒋᔭᐃᑦ 
ᐃᓕᖅᑯᓯᕆᔭᖏᑦ. 
 
ᐃᒪᐃᓕᐅᕈᓐᓇᖅᑐᖓ ᐃᒃᓯᕙᐅᑖᖅ, ᒪᓕᒐᓕᐅᖅᑎᒧᑦ ᑎᑎᖅᑲᓕᐅᕐᓗᑕ ᓄᑖᒥᒃ ᐊᒻᒪ ᐊᑐᐃᓐᓇᕈᖅᑎᓪᓗᒍ 
ᒪᓕᒐᓕᐅᖅᑎᓄᑦ ᐱᓇᓱᐊᕈᓯᐅᓂᐊᖅᑐᒥ ᐅᖓᑖᓄᓪᓗᑭᐊᖅ. ᐃᓄᒃᑎᑑᓕᖅᑎᑕᐅᑎᒋᐊᖃᕋᔭᖅᑕᕋ, ᐅᓪᓗᒥ 
ᐱᓕᓵᖅᑲᐅᒐᒃᑯ, ᐊᒻᒪ ᐊᒡᒍᑐᖅᓯᒪᓂᖃᖅᑐᖅ ᓄᓇᓕᒃᑎᒍᑦ ᒪᑯᓂᓐᖓ ᖃᐅᔨᔾᔪᑎᒋᔪᓐᓇᖅᑐᒋᑦ ᖁᓕᓂᑦ 
ᐱᔾᔪᑕᐅᔪᓐᓇᖅᑐᓂᑦ ᐊᐅᓪᓚᖅᑎᑦᑎᓂᕐᒧᑦ. 
 
ᐆᑦᑑᑎᒋᓪᓗᒍ ᐃᖃᓗᑦᑑᑦᑎᐊᕐᒧᐊᖓᔪᑦ ᑕᑯᓪᓗᒋᑦ, ᐃᓄᒋᐊᕐᓂᖃᖅᐳᖅ 1,714ᓂᑦ. 2,184 
ᑕᒪᐅᓐᖓᖅᑐᒃᓴᐅᑎᑕᐅᓚᐅᖅᐳᑦ, ᖃᖓᑕᖅᑐᑦ 1999ᒥᓂᒃ. ᐊᕐᕌᓂᐅᓚᐅᖅᑐᒥ 626ᖑᓚᐅᖅᑐᖅ ᑕᒪᓐᓇᓗ 100 
ᐅᖓᑖᓂ ᖁᕝᕙᓯᒋᐊᖅᓯᒪᓂᖅᓴᐅᓚᐅᖅᑐᓂ. 
 
ᐊᒻᒪᓗ ᐊᒡᒍᖅᑐᕆᐊᒃᑲᓐᓂᕐᓗᒍ, ᑭᓯᐊᓂ ᐊᐱᕆᖅᑲᐅᒐᕕᑦ ᔭᐃᒥᓰ, ᖄᖓᓄᐊᖓᔪᓂᑦ ᐃᑲᔫᑎᓂᑦ ᐊᑭᓕᐅᑎᓂᓪᓗ 
ᑕᒃᓱᒧᓐᖓ ᓄᓇᓕᓐᓄᑦ, ᑕᒪᒃᑯᐊ ᐊᒡᒍᖅᑐᕆᐊᖃᕋᔭᖅᐸᕗᑦ ᑮᓇᐅᔭᖅᑐᕈᑎᒃᓴᓂ, ᑭᓯᐊᓂᓕ 
ᐅᓂᒃᑳᖁᖅᑐᔪᑲᓪᓚᐅᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᖅᑲᖁᓪᓗᑕ ᐱᒋᐊᖅᑎᑦᑎᕗᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᐃᓕᐊᒻᔅ. ᐱᒋᐊᖅᑎᑕᐅᔪᖃᕐᒪᑦ ᓄᖅᑲᖁᓪᓗᑕ. ᐊᖏᖅᐱᓰ? ᐅᖃᖅᑎ 
ᓇᓗᓇᐃᕐᕕᐅᔪᓐᓇᖅᓯᕗᖅ. ᖁᔭᓐᓇᒦᒃ ᒥᓂᔅᑕ ᐲᑯ. ᓇᒃᑲᔾᔭᒥ ᑕᑯᓛᕆᕗᒍᑦ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᓂᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᐃᒃᓯᕙᐅᑖᖅ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑦ ᐅᖃᐅᓯᖃᖅᑲᐅᕗᑦ ᒪᓕᒐᒃᓴᖅ 30ᒥᒃ ᓇᓚᐅᒃᓵᒐᓪᓗᐊᑕᓂᑦ 
ᐊᒻᒪ ᓄᖅᑲᓚᐅᑲᒍᒪᓪᓗᑎᑦ. ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ? ᓄᑕᕋᒃ ᐊᐃᑉᐲᕗᖅ. ᐱᒋᐊᖅᑎᑕᖅ 
ᓈᒻᒪᑉᐳᖅ, ᑕᒪᕐᒥᒃ ᓈᒻᒪᓴᖅᑐᑦ. ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
 
ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᑐᐃᓐᓇᐃᑦ ᐃᖅᑲᐃᑎᔪᒪᕙᒃᑲ ᒥᓂᔅᑕᒥᒃ ᑮᓇᐅᔭᓕᕆᓂᕐᒧᑦ 
ᐅᓂᒃᑳᕐᓂᖅᑕᖃᕐᓂᐊᕐᒪᑦ 2:30ᒧᐊᖅᐸᑦ ᑭᓯᐊᓂ ᑕᐃᑲᓃᖁᓂᐊᕋᑦᑎ 2:15ᒧᐊᖅᐸᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ, ᒫᑦᓯ 24, 2003ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 20-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ ᑯᐊᒃ. ᑲᑎᒪᓂᖅ ᓄᖅᑲᑲᐃᓐᓇᖅᑐᖅ ᓇᒃᑲᔾᔭᐅᒧᑦ ᒫᑦᓯ 24, 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᖃᑎᒪᔩᑦ ᓄᖅᑲᖅᑐᑦ 2:01 ᐅᓐᓄᒃᑯᑦ.

